
Шавкат  МИРЗИЁЕВШавкат  МИРЗИЁЕВ

...30 йил аввал январнинг илк кунларида 
қаҳратоннинг совуғидан ҳам совуқ хабар тар-
қалганди. Бу бутун умри, ақли-заковатини хал-
қимиз фаровонлигига сарфлаган улуғ инсон 
Мирзамаҳмуд Мусахоновнинг ҳаёти 83 ёшида 
ниҳоя топганлиги тўғрисида хабар эди. Ўша 
кунда атоқли давлат арбоби Шароф Рашидов-
нинг энг яқин сафдошларидан бири, узоқ йил-
лар давомидаги яхши-ёмон кунларда синалган 
садоқатли дўсти, иймонли, покиза, букилмас 
ирода эгасини билган одамлар чуқур қайғуга 
ботган эдилар.

Мустақилликка эришгунимизча халқимиз, мил-
латимиз бошига оғир азоблар, қуруқ туҳматлар 
тушди. Аввал “пахта иши”, сўнгра ҳақоратомуз 
“ўзбеклар иши” номини олган оммавий қатағонда 
минглаб ватандошларимиз, уларнинг оилалари, 
фарзандлари салкам беш йил давом этган зўра-
вонликларга, қамоқ азобларига учраган эдилар. 
Айбсиз жазоланганлардан бири Мирзамаҳмуд Му-
сахонов бўлган. У ўша қаттоллик исканжасида ҳам 
жисмонан, ҳам руҳан эзилган ҳолатда бўлса-да, 
ноҳақлик, адолатсизлик олдида руҳан синмаган 
жасур инсон эди. 

Улуғ инсонларнинг матонатли ҳаёти ва сама-
рали серқирра фаолиятини ўрганиш, уларга хос 
ажойиб фазилатларни қайд қилиш анъаналари-
мизга кўра ҳам қарз, ҳам фарз. Президентимиз 
Шавкат Мирзиёевнинг ўтган авлодларимизни, та-
рихимизда чуқур из қолдирган буюк шахсларни 
доимо эътироф этиш, улардан ибрат олиш лозим-
лиги ҳақидаги фикрлари алоҳида аҳамият касб 
этади. Давлатимиз раҳбари шижоати билан мил-
латимиз манфаатлари йўлида жонини фидо қил-
ган кўплаб халқимизнинг асл фарзандлари номи 
тикланди, уларга қўйилган асоссиз айблар бекор 

қилинди. Тарихий адолат тикланиши давом эт-
моқда.

М.Мусахоновнинг оғир, мураккаб, мусибатли, 
лекин ибратли ҳаёт йўли ҳақида кўплаб маълумот 
ва хотиралар сақланиб қолган.

Унинг умри охирида ўз қўли билан ёзган хотира-
ларини ўқиш ниҳоятда ҳаяжонли. Яқин ўтмишимиз 
шунчалик очиқ, асл кўринишида тасвирланганки, 
бу сатрларни ўқиб, киши ҳайратда қолади. Айрим 
лавҳалар чуқур хаёлларга олиб кетади. Ҳаёт на-
қадар зиддиятларга тўла эканлигини кўрсатиб, бу 
дунё қарама-қаршиликлардан иборат эканлиги ҳа-
қидаги тасаввуримизни кенгайтиради. Айниқса, 
оғир болалик йиллари, қийинчиликларга тўла 
ярим етимликда ўтган ёшлиги ҳақидаги ҳикоялар 
эсда қолади. 

Аксарият ҳамкасблар, дўстлар бу камтар, сами-
мий муносабатларни ёқтирувчи, ҳар қандай рас-
миятчиликлардан узоқ бўлган бу раҳбарни, асо-
сан, “Мирза ака” деб чақиришарди. У ҳам бошқа-
ларга мурожаат қилганида, ёшидан қатъи назар, 
“ака” сўзини қўшиб айтарди, бу сўз шундай сами-
мият билан талаффуз қилинардики, уни эшитган 
суҳбатдош ўзига бўлган инсоний қадрни ҳис қи-
ларди.

ТАРИХ ВА ТАҚДИРЛАР

ЧИН ИНСОН ФАЗИЛАТИ
ёки букилмаган 

темир ирода Дональд Трамп “Оқ 
уй”га қайтмоқда. “Time” 
журнали янги Президент 
ўз фаолиятини бошламай 
туриб, уни “Йил одами” 
деб эълон қилди. 
Трамп ушбу журналнинг 
анъанавий танловида 
таниқли номзодлар Камала 
Харрис, Илон Маск, Уэльс 
маликаси Кейт Миддлтон, 
Мексика Президенти 
Клаудия Шейнбаумни 
ортда қолдирди ва иккинчи 
марта бу шарафли номга 
эга бўлди. Унинг бу ютуғига 
сайловолди учрашувларида 
“Агар мен ғалаба 
қозонсам, Украина-Россия 
можаросини тўхтатаман, 
Американинг буюклигини 
тиклайман, иқтисодини 
мустаҳкамлайман”, деган 
ваъдалари, Панама каналини 
назоратга олиш, Гренландия 
оролини қўлга киритиш 
истаклари сабаб бўлган 
бўлиши мумкин. Нима 
бўлганда ҳам, америкаликлар 
унга ишонч билдиришди. “Оқ 
уй”ни тарк этаётган Байден 
имкониятидан фойдаланиб, 
терговда бўлган ўғлини афв 
этди. Мамлакат қонунларига 
кўра, унинг бу қарорини ҳеч 
ким ўзгартира олмайди.

“Time” бош муҳаррири Сэм 
Жекобснинг фикрича, кейинги 
97 йилда журнал аниқлаган 
машҳур йил одамлари ичида 
Трамп феномени алоҳида аж-
ралиб туради. Унинг Президент 

сифатидаги биринчи муддати 
кутилмаганда Капитолийга ҳу-
жум билан тугади. Собиқ Пре-
зидентга нисбатан кўплаб жи-
ноий ишлар очилди. Тергов ҳа-
ракатлари бошланди. Аммо у 

“Оқ уй”да яна бир муддат ўти-
риш ниятидан қайтмади. Қо-
нунсиз яшаётган мигрантларни 
мамлакатдан депортация қи-
лиш, федерал ҳукуматларни, 
коррупция ботқоғига ботган са-
марасиз институтларни қисқар-
тириш режалари кескин тан-
қидга учради. Шунга қарамай, 
ниятига етди. Очиғини айтганда, 
катта сиёсатга 2015 йили кириб 
келганидан бери бошқа ҳеч бир 
раҳбар дунё сиёсатига яхши-
ми-ёмонми, Трампчалик таъсир 
кўрсата олмаган.

АҚШда Президентлик сай-
ловида ғолиб чиққан ном-
зоднинг лавозимга киришиш 
маросими — Инаугурация 
қоидалари мамлакат Консти-
туциясида қатъий белгилаб 
қўйилган бўлса-да, ҳар гал бу 
тадбирда кутилмаган янги-
лик бўлиб туради. Америкалик 
сайловчилар бунга кўникиб ке-
тишган. Чунки янги Президент 
давлат раҳбарлигига қандай 
режалар, ислоҳотлар билан ке-
лаётгани, мамлакатнинг ташқи 
ва ички сиёсатида қандай ўз-
гаришлар юз бериши мумкин-
лигини билиш улар учун ғоят 
муҳим. Шу маънода бу маро-
сим дунёнинг кўплаб мамла-
катлари сиёсий элитасини ҳам 
қизиқтиради.

ХАЛҚАРО ШАРҲ

“ОҚ УЙ”ГА ҚАЙТИШ

Ҳарбий хизматнинг ўзига яраша 
жозибаси бор. Шу боисдан ҳам ҳар 
бир йигит болалигидан ҳарбий бў-
лишни орзу қилади. Мен ҳам ёш-
лигимдан ҳарбий соҳани танла-
ган, доим ўзига ярашган ҳарбий 
либосда юрадиган тоғамга ҳавас 
қилиб, ойнаи жаҳон орқали намо-
йиш этилган “Сардор”, “Остона”, 
“Жасур” каби кинофильмларни то-
моша қилиб, кўнглимда аскар бў-
лиш истаги уйғонганди. Албатта, 
ҳарбий бўлиш ҳам осон эмас. Бу 
ўз-ўзидан бўлавермайди. Ҳаёт йўл-
ларимиз шундай бўлдики, бошқа 
соҳани танлашимга тўғри келди. 
Шунга қарамасдан, ҳозир ҳам ҳар-
бийларга ҳавас билан қарайман.

Кичик боладан ҳам: “Катта бўл-
ганингда ким бўласан?” деб сўра-
сангиз, албатта, кўпчилик: “Ҳарбий 
бўлмоқчиман”, деб жавоб беради. 
Шу мақсад йўлида тинимсиз изла-
нади, меҳнат қилади ва спорт би-
лан шуғулланади. Шундай қилса, 
албатта, мақсадига эришади.

Ҳозирги кунда мамлакатимизда 
давлатимиз томонидан ҳар бир со-
ҳада бўлгани каби ҳарбийларга ҳам 
катта эътибор қаратилмоқда. Бу эъ-
тибор ва ғамхўрликларга ҳар йили 14 
январь — Ватан ҳимоячилари куни 
арафасида яна бир бор гувоҳ бўла-
миз. Ўзбекистон Республикаси Пре-
зиденти, Қуролли Кучлар Олий Бош 
Қўмондони Шавкат Мирзиёев Ва-
тан ҳимоячиларига табрик йўллайди. 
Табрикда Ватан ҳимоячилари бўлган 
ҳарбийларнинг жасорат ва шижоати, 
мардлиги, Армия ва халқ бирлиги эъ-
тироф этилади. Эл-юртимиз кенг ни-
шонлайдиган байрамда эса мард ўғ-
лонлар жасорати шарафланади.

Маълумки, мустақиллик йилларида 
мудофаа тизимида кенг кўламли ис-
лоҳотлар амалга оширилди. Бунинг 
натижасида аскарнинг жанговарлиги, 
тактик маҳорати мустаҳкамланиб, за-
монавий қурол-яроғ ва техника би-
лан таъминланган 
миллий армиямиз 
шаклланди.

ОРЗУЛАР УШАЛГАН 
БАЙРАМ

Ҳурматли аскар ва сержантлар, 
офицер ва генераллар!

Муҳтарам Қуролли Кучларимиз 
фахрийлари!

Қадрли юртдошлар!
Сиз, азизларни, кўп миллатли 

бутун халқимизни Ўзбекистон Қу-
ролли Кучлари ташкил этилгани-
нинг 33 йиллиги ҳамда Ватан ҳимо-
ячилари куни билан самимий мубо-
ракбод этаман.

Барчамиз учун шон-шараф тим-
солига айланган мана шу қутлуғ ай-
ёмда ўз ҳаётини Ватан ҳимояси-
дек улуғ ишга бағишлаган ботир ва 
довюрак ўғлонларимизни, муҳта-
рам фахрийларимизни табриклаб, 
уларнинг шаънига энг эзгу тилакла-
римизни изҳор этамиз.

Сизларнинг азму шижоатингиз, 
эл-юртга садоқатингиз туфайли 
халқимизнинг тинч ва осойишта 
ҳаёти таъминланмоқда, мамла-
катимизнинг мудофаа салоҳияти 
мус таҳкамланмоқда, миллий ар-
миямизнинг жанговар қобилияти 
юксалмоқда.

Юртимиз бўйлаб жасорат мадҳи-
ялари янграётган бугунги улуғ кун-
ларда Ватан олдидаги бурчини адо 
этиш чоғида ҳалок бўлган қаҳрамон 
ҳарбийларимизнинг сўнмас хоти-
раси олдида барчамиз ҳурмат бажо 
келтирамиз.

Фурсатдан фойдаланиб, мард ва 
баҳодир юрт посбонларини тарби-
ялаган барча ота-оналарга, ҳарбий 
хизмат давомида Ватан ҳимоячила-
рига тоғдек таянч бўлиб келаётган 

уларнинг оила аъзоларига чин қал-
бимдан миннатдорлик билдираман.

Азиз дўстлар!
Кейинги йилларда олиб бораёт-

ган кенг кўламли ислоҳотларимиз 
туфайли Қуролли Кучларимиз мам-
лакатимиз мустақиллиги, чегарала-
римиз дахлсизлиги, халқимизнинг 
тинч ва осойишта ҳаётини таъмин-
лашнинг чинакам кафолатига айла-
ниб бормоқда.

Барча қўшин турлари замонавий 
қурол-яроғ ва техника билан таъ-
минланмоқда. Ҳарбий хизматчи-
ларнинг жанговар ва маънавий тай-
ёргарлиги узлуксиз ошиб бормоқда. 
Миллий армиямиз улар учун, ёшла-
римиз учун мардлик ва шон-шараф 
мактабига айланмоқда.

Энг муҳими, халқ билан армия 
тобора яқин бўлиб бораётгани ҳар-
бий соҳа ривожига янгича куч ва си-
фат бағишламоқда.

Бугунги кунда навқирон авлоди-
миз ўртасида ҳарбий хизматга қи-
зиқиш кучайиб, минглаб йигит-қиз-
ларимиз Ватан ҳимоясига дадил 
бел боғлаётгани барчамизни чексиз 
қувонтиради. Биз ана шундай ўт-
юрак фарзандларимиз тимсолида 
бўлғуси қаҳрамонларимиз, Қуролли 
Кучларимизнинг бўлажак офицер 
ва генераллари, моҳир қўмондон-
ларни кўрамиз.

Айни вақтда барчамиз яхши анг-
лаймизки, ҳозирги вақтда, дунё 
миқёсида турли хавф-хатарлар, 
қуролли тўқнашувлар тобора авж 
олиб бораётган ўта мураккаб вази-

ятда Қуролли Кучларимизнинг жан-
говар салоҳиятини, ҳарбий хизмат-
чиларнинг жисмоний ва маънавий 
шайлигини ошириш ҳар қачонгидан 
ҳам долзарб аҳамият касб этмоқда.

Шу муносабат билан “Ўзбекис-
тон – 2030” стратегияси асосида 
бу борада бошлаган ишларимизни 
мутлақо янги сифат босқичига кўта-
ришимиз шарт. Хусусан, Қуролли 
Кучларимизни янги, модернизация 
қилинган ўт очиш тизимлари ва тех-
ника билан таъминлашни ҳарбий 
ҳаракатлар театри хусусиятларини, 
қўшинларни ривожлантиришнинг 
устувор йўналишларини ҳисобга 
олган ҳолда давом эттирамиз.

Ҳарбий хизматчиларнинг интел-
лектуал салоҳиятини юксалтириш, 
ёшларни ватанпарварлик руҳида 
тарбиялаш, мактабларда бошланғич 
ҳарбий таълим сифатини ошириш, 
ўқувчи ёшларни ҳарбий хизматга 
тайёрлаш ишларини кучайтиришга 
алоҳида эътибор қаратамиз.

Аскар ва офицерларнинг про-
фессионал маҳорати, ҳарбий би-
лим юртларида таълим-тарбия са-
марадорлигини ошириш, малакали 
ҳарбий кадрлар захирасини яратиш 
доимо устувор вазифамиз бўлиб 
қолади.

Ҳарбий хизматчилар, уларнинг 
оила аъзолари, Қуролли Кучлари-
миз фахрийларини ижтимоий ҳи-
моя қилиш, ҳар томонлама қўл-
лаб-қувватлаш бундан буён ҳам 
диққатимиз марказида бўлади.

Ана шу муҳим вазифаларни 

бажаришда, ҳеч шубҳасиз, ҳар-
бий-маъмурий секторлар, давлат ва 
жамоат ташкилотлари ҳамда кенг 
жамоатчиликнинг фаол иштироки 
ғоят муҳим аҳамиятга эга. Чунки 
халқ билан мулоқот ва маслаҳат 
асосида, унинг иштирокида амалга 
оширилган иш, албатта, қудратли 
ижобий кучга эга бўлади.

Умуман, бугунги кунда барчамиз 
— қайси соҳа ёки тармоқда, қан-
дай лавозимда ишламайлик, Ва-
тан ҳимоячиси бўлишимиз зарур. 
Бу талабни даврнинг ўзи олдимизга 
қатъий вазифа қилиб қўймоқда ва 
халқимиз ҳам биздан айнан шуни 
кутмоқда.

Қадрли Ватан ҳимоячилари!
Она юрт қалқонлари, тинчлик 

посбонлари шарафланадиган мана 
шу қувончли кунда сиз, азизларни 
шонли байрамингиз билан яна бир 
бор чин дилдан қутлайман.

Барчангизга муқаддас қасамё-
дингизга содиқ қолиб, хизмат бур-
чингизни юксак даражада адо 
этишда мустаҳкам соғлиқ, улкан 
муваффақиятлар, оилавий бахт, 
хонадонларингизга тинчлик, файзу 
барака тилайман.

Жонажон Ватанимиз ҳимояси йў-
лида ҳеч қачон толманг, ютуқ ва за-
фарлар доимо сизларга ёр бўлсин!

 Шавкат МИРЗИЁЕВ,
Ўзбекистон Республикаси 

Президенти,
Қуролли Кучлар 

Олий Бош Қўмондони

ОРЗУЛАР УШАЛГАН 
БАЙРАМ

Бундан ташқари, 
Қуролли Кучлари-
миз жанговар са-
лоҳиятини ошириш 

борасидаги ишлар тез суръатларда 
давом эттирилмоқда. Соҳага илғор 
технологиялар жорий этилмоқда. Бу-
ларнинг бари қудратли армиямизнинг 
нуфузини юксалтиришда асосий омил 
бўлишига ишончимиз комил.

Энг қувонарлиси, шу қутлуғ ва тан-
танали байрам арафасида давлати-
миз раҳбари ташаббуси билан ҳар-
бийлар ва уларнинг оила аъзолари 
учун хонадонлар туҳфа қилинади.

Сирасини айтганда, юртимиз сар-
ҳадларини ҳимоя қилишда, ташқи 
ёвуз кучларга қарши курашда фидо-
йилик ва жонбозлик кўрсатган мард 
ўғлонларга мукофотлар, унвонлар 
берилади. Ҳозирги кунда ҳарбий 
хизматчилар ва уларнинг оила аъ-
золарига кўрсатилаётган ғамхўрлик-
лар Янги Ўзбекистонда олиб бори-
лаётган улкан ислоҳотларнинг яққол 
намунасидир.

2000 йили Сурхондарё вилояти-
нинг Сариосиё ва Узун туманларида 
террорчиларга қарши ҳарбий ҳаракат-
ларда ҳалок бўлган Хайриддин Хол-
боев, 2005 йилда Андижонда экст-
ремистик гуруҳлар томонидан содир 
этилган қўпорувчиликка қарши кура-
шиб, қурбон бўлган Баҳром Жўраев, 
хизмат бурчини бажараётган вақтда 
мардларча ҳалок бўлган Улуғбек Бар-
ноевларни Ватан учун, мустақилли-
гимиз учун жон фидо қилган ҳақиқий 
мард йигитлар, деб айта оламиз.

Она Ватанимизни, жонажон халқи-
мизни ҳимоя қилиш, керак бўлса, шу 
юрт учун, шу эл учун жонини фидо қи-
лиш ҳар бир ҳақиқий ўғлоннинг асо-
сий бурчлари ҳисобланади. Ахир та-
рихда қудратли салтанатлар бунёд эт-
ган ота-боболаримиз — Соҳибқирон 
Амир Темур, Заҳириддин Муҳаммад 
Бобур, Жалолиддин Мангуберди, Те-
мур Малик юрт учун, миллат учун, 
унинг озодлиги ва мустақиллиги учун 
курашганлар. Уларнинг тимсолида чи-
накам инсоний жасоратни кўришимиз 
мумкин. Ҳозирда Ватанимиз сарҳад-
ларини ҳушёр ва сергак туриб ҳимоя 
қилаётган, осмонимиз мусаффоли-
гини таъминлаб бераётган ҳарбийла-

римиз улуғ саркарда бўлган аждод-
ларимизнинг ишларини шараф билан 
давом эттирмоқдалар. Биз улар би-
лан фахрланамиз.

Бугунги ёш авлоднинг ҳарбий-ва-
танпарварлик туйғуларини янада ку-
чайтириш, уларни буюк аждодлари-
мизнинг ишига садоқат руҳида тар-
биялаш мақсадида Президентимиз 
Шавкат Мирзиёевнинг 2017 йилдаги 
Фармонига биноан “Темурбеклар 
мактаби”, 2023 йилдаги “Жалолид-
дин Мангуберди номидаги ҳарбий-
академик лицейи фаолиятини таш-
кил этиш чора-тадбирлари тўғриси-
да”ги Қарорига асосан Жалолиддин 
Мангуберди номидаги ҳарбий-ака-
демик лицей ташкил этилди. Булар-
нинг барчаси ёшларга яратиб бери-
лаётган имкониятларнинг ёрқин ис-
боти бўлиб, ҳозирданоқ ўз мевасини 
бермоқда.

Дарҳақиқат, йигитлар каби бугунги 
қизлар ҳам Ватан ҳимоясини ша-
рафли бурч деб биладилар. Юрт ҳи-
моясига отланган қизлар орасида ҳар 
йили “Тўмарис издошлари” каби ну-
фузли танловлар ўтказилади. Бундай 
танлов ва баҳслар эл-юрт ҳимоясига 
отланган қизларнинг салоҳиятини 
янада оширади.

Маълумотларга қараганда, ўтган 
йилларда Мудофаа вазирлиги қў-
шинлари қатор халқаро ютуқларга 
эришди. Жумладан, АҚШнинг Мисси-
сипи штатида ўтказилган “Энг илғор 
жангчи” мусобақасида аскар йигит-
ларимиз фаол иштирок этиб, фахрли 
биринчи ўринга сазовор бўлишган 
бўлса, Буюк Британияда ўтказилган 
“Кембрия патрули” мусобақасида 44 
давлатнинг 118 жамоаси ўртасида ик-
кинчи ўринни қўлга киритишди. Са-
найверсангиз, ҳарбийларимиз эриш-
ган ютуқлар оз эмаслигига ишонч ҳо-
сил қиласиз.

Мамлакатимизда бутун халқимиз 
томонидан Ўзбекистон Қуролли Куч-
ларининг 33 йиллиги ва Ватан ҳимоя-
чилари байрами тантанали тарзда 
нишонланаётган шу кунларда “Ўзбе-
кистон ҳарбийлари — Ватанимиз пос-
бонларига шон-шарафлар бўлсин!” 
деймиз.

Муҳаммадсодиқ ТЎРАЕВ

Ушбу танловга 100 дан ортиқ ижодкорларнинг 
300 га яқин ижодий ишлари қабул қилинган. Уларда 
“Янги Ўзбекистон армияси — мамлакат таянчи, хал-
қимиз фахри!” деган эзгу ғоя мужассам бўлиб, Янги 
Ўзбекистонни барпо этишда тинчлик-осойишта-
лик нақадар муҳимлиги, “Халқ ва армия — бир тану 
бир жон!” тамойили ҳаётимизда барқарор бўлиб бо-
раётгани, чегараларимиз дахлсизлигини асраш, жо-
нажон Ватанимиз мустақиллиги ва суверенитетини 
мустаҳкамлаш, Қуролли Кучларимизнинг жанговар 
салоҳиятини кучайтириш, доимо огоҳ ва ҳушёр бў-
либ яшашга чорлов каби мавзулар ёритилган.

Ҳакамлар ҳайъати хулосасига кўра, ОАВ вакил-
ларининг журналистик материаллари − телерадио, 
босма нашрлар ва интернет журналистикаси, шу-
нингдек, ёзувчи ва шоирларнинг бадиий асарлари 
бўйича жами 8 нафар ижодкор ғолиб деб топилди.

Пойтахтимизда ушбу танлов ғолибларини тақ-
дирлаш маросими бўлиб ўтди. Ўзбекистон Респуб-
ликаси Қуролли Кучлари ташкил этилганининг 33 
йиллиги ҳамда 14 январь – Ватан ҳимоячилари куни 
байрами тадбирлари доирасида ўтказилган ушбу 
танлов тақдирлаш маросимида кенг жамоатчилик 

вакиллари, марказий оммавий ахборот воситалари 
масъуллари, медиа тузилмалар ходимлари, ёзувчи 
ва шоирлар иштирок этди.  

Маросимда танлов ташкилий қўмитаси раиси, 
Ўзбекистон Журналистлар уюшмаси раиси вази-
фасини бажарувчи Холмурод Салимов сўзга чи-
қиб, “Халқ ва армия — бир тану бир жон!” тамо-
йилининг амалга оширилишини таъминлаш, Ва-
танимиз суверенитетини асраш нафақат Қуролли 
Кучлар сафида хизмат қилаётганлар, балки барча 
соҳа вакилларининг муқаддас бурчи эканини ало-
ҳида таъкидлади.

Танлов ғолибларига мукофотларни “Янги Ўзбе-
кистон” ва “Правда Востока” газеталари бош муҳар-
рири Салим Дониёров, “Ишонч” ва “Ишонч-Доверие” 
газеталари бош муҳаррири, сенатор Ҳусан Эрматов, 
Ўзбекистон Журналистлар уюшмаси раиси в.б. Хол-
мурод Салимов, “Қишлоқ ҳаёти” газетаси бош му-
ҳаррири Чори Латипов, Ўзбекистон Ёзувчилар уюш-
маси раиси ўринбосари Ғайрат Мажид, “Дунё ўзбек-
лари” сайти бош муҳаррири Исмат Хушев тантанали 
равишда топширди. 

Тадбирда Ўзбекистон Ёзувчилар уюшмаси раиси 

ўринбосари Ғайрат Мажид ўзининг табрик сўзини 
ушбу мисралар билан бошлади:

Агар Ватан чорласа, югуриб бор, югуриб,
Ёвлар қаршисига чиқ арслондайин ўкириб.
Орини асролмаган, асролмайди жонини,
Эгилиб жон бергунча, жонини ол суғуриб...

Ватанимизни асраш ҳар биримизнинг энг олий, 
энг шарафли ва бирор сўз билан инкор этиб бўлмай-
диган бурчимиздир.

Ватан — муқаддас, улуғ даргоҳ. Унда яшаётган 
ҳар бир инсон юрт тинчлиги ва осудалиги олдида 
масъулиятлидир. Қуролли кучлар юртни қурол би-
лан ҳимоя қилса, ижод аҳли қўлда қалам билан бу 
вазифани бажарадилар.

Тақдирлаш маросимида Қуролли Кучлар марка-
зий ашула ва рақс ансамбли хонандалари томони-
дан ижро этилган куй-қўшиқлар иштирокчиларга ўз-
гача кўтаринкилик ва шукуҳ бағишлади.

Гулнора ШЕРМАТОВА,
журналист.

РАҒБАТ
Юрт тинчлиги, Ватан ободлиги ва тотувлиги, 

осойишта турмуш, чегаралар дахлсизлигини таъ-
минлашдек шарафли иш фидойилари бўлган Қу-
ролли Кучларимиз ҳарбий хизматчиларининг жан-
говар шайлигини ошириш, салоҳияти ва куч-қуд-
ратини ёритиш мақсадида Республика миқёсида 
турли тадбирлар ташкил этилмоқда.

Ўзбекистон Республикаси Президентининг 2024 
йил 12 декабрдаги “Ўзбекистон Республикаси Қу-
ролли Кучлари ташкил этилганлигининг 33 йил-
лиги ҳамда Ватан ҳимоячилари куни байрамига 
тайёргарлик кўриш ва уни юқори савияда ўтка-
зиш тўғрисида”ги фармойиши ижросини таъмин-
лаш мақсадида Ўзбекистон Журналистлар уюш-
маси бош ташкилотчилигида Ўзбекистон Ёзувчи-
лар уюшмаси, Ёшлар ишлари агентлиги, Қуролли 
Кучлар таркибига кирувчи вазирлик ва идоралар 
билан ҳамкорликда “Ватан — азиз, жасорат — 
мангу!” республика танлови ўтказилди. Танловда 
мамлакатимиз ёшларини Ватан ҳимоячиси бўлиш-
дек шарафли бурчга садоқат руҳида тарбиялаш, 
юрт чегараларини мустаҳкамлаш, унинг тинчли-
гини сақлаш йўлида амалга оширилаётган исло-
ҳотларни кенг ёритишга ҳисса қўшган ижодкорлар 
тақдирланди.

“ВАТАН — АЗИЗ, ЖАСОРАТ — МАНГУ!” 
ТАНЛОВИ ҒОЛИБЛАРИ ТАҚДИРЛАНДИ

Ижтимоий тармоқларда катта муно-
зараларга сабаб бўлган, энг эътибор-
лиси, зиммасига халқ тақдири билан 
боғлиқ катта масъулият юкланган ва 
шу сабабли нонни катта тишласа ҳам, 
сўзларни етмиш саралаб гапириши 
шарт бўлган айрим шахслар оғзининг 
бир бурчагидан чиқиб кетаётган ға-
лати фикрлар...

“Интернет фойдаланувчилари 
халқ эмас”.

“Тошкентда яшаётган бўлса, 5 ки-
шидан иборат оилага яшаши учун 2,5 
млн ойлик етади. Буни иқтисодчи ҳи-
соблаб чиққан...”

“Оддий ҳайдовчи сифатида айт-
моқчиман, биз болаларимизни ҳар 
куни боғчага ёки мактабга олиб бо-
рамиз. Агарда бола ойнаси қоп-қора 
машинанинг ичида ўтирса, бу унинг 
руҳиятига салбий таъсир қилади. 
Бола атрофини унинг бор ранглари 
билан кўргани маъқул”. 

“Вилоятлардан келадиган маши-
наларни Тошкент шаҳрига навбат-
график асосида киритиш керак. Пой-
тахтимизга келмоқчи бўлганлар пул 

тўласин, шунда тирбандликнинг ол-
дини олган бўламиз”.

“Нима учун биз “тунги клубларни” 
очиб қўямиз, нима учун назорат қил-
маймиз? Нима учун хуфиёна фоҳи-
шахоналарни тугатмаймиз? Бизда 
уларни ёпиш имконияти бор, нима 
учун ёпмаймиз? Чунки у ерда биз жи-
ноятчини аниқлаймиз...”

Ички ишлар соҳаси вакилининг бу 
гапи эсингиздан чиқмагандир?

“...ижтимоий тармоқдаги муноса-
бат билан ҳақиқатан кўча-кўйдаги, 
маҳаллалардаги, бозорлардаги аҳо-
лининг фикри бутунлай бир-бирига 
тескари. Ижтимоий тармоқлар халқ 
дегани эмас”...

Шу фикрларнинг айтгувчила-
рини эслатиш шарт эмас, чунки ой-
лаб, йиллаб ижтимоий тармоқларда 
“тренд”да бўлган, меҳнату меҳнат-
кашни назар-писанд қилмагандай 
айтилган бу каби гаплар ва уларнинг 
эгалари номлари минг-минглаб қалб-
ларга тикандай санчилиб, ўйилиб 
ёзилиб қолган. 

Ижтимоий тармоқлардаги айни 

“ғаройиб” фикрларга билдирилган 
муносабатлар ўнлаб саҳифаларга 
сиғмайди. “Сиз баландда, биз паст-
дамиз”, — дегандек, курсиларида 
ўтириб олиб халқ тирикчилигини, ни-
мани кўп еб қўяётганини, дангасали-
гидан хорижга иш излаб кетганини 
ўз қаричларида ўлчаётганларга жа-
вобан айтилган, айтилаётган фикр-
мулоҳазалардан илонлар эмас, эч-
кемарлар-да пўст ташлаши мумкин. 
Фақат улар “Айтилган сўз — отилган 
ўқ” шиоридан зинҳор қайтмайдилар, 
гарчи ўша ўқ ўзларига қайтиб келаёт-
ган бўлса ҳам!

Беихтиёр шу каби чалама-чатти 
(узр-ку-я) гапларни айтаётган айрим 
мансабдорларнинг, депутатларнинг 
бугунги мақомигача бўлган фаолият 
йўлини тасаввур қиласан, дилдан 
тилга саволлар тошиб келади:

Сиз, ҳурматли депутат, депутат-
лик мандатини қўлга киритгунингизча 
аҳоли билан, сайловчиларингиз билан 
бўлган учрашувларда жону дилингиз 
билан: “Мен халқнинг вакилиман, сиз-
лар билан ҳукумат ўртасидаги кўприк-

ман. Сизларнинг овозингизман, ҳар 
бир ҳақли талабингиз амалга ошиши 
учун курашаман. Менга ҳар бирингиз 
қадрли, ҳар бирингизнинг тақдирингиз 
муҳим” қабилидаги гапларни айтма-
ганмидингиз?

Ҳурматли айрим вазиру айрим ҳо-
ким жаноблари, Юртбошимиз сизга 
мана шу лавозимни ишониб топши-
раётган пайтда, ҳаммага эшиттириб: 
“Ишончингизни оқлайман. Халқимга 
хизмат қиламан” деганингизга гувоҳ 
бўлганмиз-ку!

Халқни тинглаш, англаш, қўллаш 
вақти фақат... элнинг дангал мақо-
лида айтилганидек, “ишингиз би-
тиб, эшагингиз лойдан ўтиб олгунча 
эдими?”

Савол малол келяптими, оғир бот-
яптими? Ўзингизга нисбатан ноҳақлик 
деб биласизми бу саволни? Унда, гап-
ларингиз, ваъдаларингиз билан мос 
келмаётган палағда фикр-мулоҳаза-
ларингиз, ишларингизни рост деб қа-
бул қилайликми ё ёлғон?!

Муҳтарама УЛУҒОВА

Иродаси мустаҳкам, шижоатли ўзбек ўғлонлари Ватанимиз хизматида 
собит бўладилар. Улар буюк саркарда Амир Темурнинг аждодларидир. 14 
январь — Ватан ҳимоячилари куни арафасида армия сафида муддатли 
ҳарбий хизматни ўтаётган ана шундай йигитлардан бири, Андижондаги 
ҳарбий қисмларнинг бирида ўз бурчини ўтаётган Ойбек Ҳамроев билан 
суҳбатлашдик.

ҒУРУР ТААССУФ

БОШИМ УЗРА ҲИЛПИРАЙДИ 
ВАТАН БАЙРОҒИ

— Ҳарбийлик кийимини эгнимга ил-
ганимда, дафъатан кўнглимда фахр 
ва ғурур туйғусини ҳис этдим. Бош ки-
йимимда Ҳумо қуши рамзи қўндирил-
ган нишон, белимда камар. Энди мен 
ҳарбийман, эр йигитман, Ватаним-
нинг, унинг сарҳадларида яшаётган 
юртдошларимнинг, ота-онам, жажжи 
сингилларим, укажонларимнинг ҳи-
моячисиман, деган фикрлар бошимда 
ғужғон ўйнар, эслаганим сари кучимга 
куч қўшиларди. Айниқса, ҳарбий ор-
кестр ўқчи мусиқачиси лавозимига 
қабул қилишгач, бор туйғуларимни 
ҳарбий маршларда ифодалаш ва бу 
билан хизматдошларимни ғайратлан-
тиришга киришдим. Жанговар руҳ ҳар 
бир аскар йигит қон-қонига сингиб ке-
тиши керак. Бу ҳис йигитлик бурчини 
Ватан сарҳадларида ўтаётганлар учун 
таниш. Мен жанговар руҳ қанақа бўли-
шини хизматим давомида тайёргар-
лик машқлари давомида устозларим-
дан олаётган таълим-тарбия орқали 
ҳис этдим, амалда кўрдим ҳам.

Болалигимда ҳарбий хизматдан 
қайтган акаларимга ҳавас қилардим. 
Мана энди ўзим ҳарбийман. Ўшанда 
ҳавасим ортиб, танкларнинг расмла-
рини чизардим. Отам: “Улғайсанг ким 
бўласан?” десалар, “Албатта, Ватан 
ҳимоячиси бўламан!” деб ваъда бе-
рардим. Ҳарбий хизматга чақирилга-
нимда эса ваъдаларим эсимга тушиб, 

энтикиб кетдим. Мана, мақсадларим-
дан бири амалга ошди. Командирла-
рим томонидан ота-онамга, оиламга 
ташаккурномалар, диплом, фахрий 
ёрлиқлар юборилибди. Отамдан: 
“Шундай ўғлим борлигидан фахрла-
наман!” деган сўзларни эшитганимда, 
бошим осмонга етди. Ҳар бир эришган 
ғалабам ота-онам ва халқимнинг чек-
сиз ишончидир.

Юртбошимиз томонидан биз ҳар-
бийлар учун яратилаётган шарт-ша-
роитлар кундан-кунга янги имконият-
лар эшигини очмоқда. Жуда кўп ма-
тонатли дўстлар орттирдим. Бўш 
пайтларимизда давра суҳбатлари, ки-
тобхонлик, бадиий кечалар уюштири-
лади. Бизнинг кун тартибимиз жуда қи-
зиқарли, жанговар руҳда ва мазмунга 
тўла ўтади. Мен Амир Темурдек буюк 
саркарда бобомизнинг давомчилари 
сафидалигимдан фахрланаман. Тенг-
дошларимга қарата: “Шарафли Ватан 
ҳимоясига ҳамиша шай турайлик! Эзгу 
мақсадлар йўлида бирлашайлик, азиз 
ёшлар!” дегим келади. Ватанимиз сар-
ҳадларини кўз қорачиғидек асрайди-
ган, билаги кучга тўла, забардаст ўғ-
лонлар сафи янада кенгайсин.

ЎзЖОКУ ҳарбий журналистика 
йўналиши 2-босқич талабаси 

Рушана РЎЗИБОЕВА 
ёзиб олди.

ÒÈÍÃËÀØ, 
      ÀÍÃËÀØ, 
           £¤ËËÀØ ХАЛҚНИ
ВАҚТИ...

Кейинги пайтларда халқимиз ҳаётининг муҳим соҳаларига 
масъул бўлган раҳбар шахсларнинг ҳамма кўриб, кузатиб турган 
минбарлардан, интернет тармоқлари орқали айтиб юборган 
айрим фикр, хулосалари юзасидан ижтимоий тармоқлар 
кузатувчиларининг қизғин, кескин, норозилик кайфиятидаги, 
баъзан кинояга ўралган баҳсу мулоҳазалари гуриллаб чиқиши, 
анча муддат давом этиши одатий тусга кириб қолаётгандек. 
Тўғри, ҳаёт баҳсу мунозараларсиз бўлмайди. Баъзан тўғри 
йўл ёки ечим хилма-хил мулоҳазаларни биргалашиб муҳокама 
қилиш натижасида топилади. Ҳар ким ўз таклифини илми, 
тажрибаси, ҳаёт ҳақиқатлари билан ҳимоя қилади. Ҳа, табиат ва 
ижтимоий ҳаёт қонун-қоидаларига тескари айтилган ҳар қандай 
гап сўзловчисини... жуда юмшоқ қилиб айтганда, хижолатга 
қўйиши мумкин.

Нурхон бу эътирофларга осонликча эриш-
маган. Муқаддам паралимпия бўйича халқаро 
мусобақаларда ғолибликка эришган спортчи-
ларнинг тажрибаларини қунт билан ўрганиш, 
устозлари раҳбарлигида тинимсиз машқлар 
қилиш натижаларидир бу. Қолаверса, Париж 
шаҳрида ўтказилган XVII ёзги Паралимпия 
ўйинлари ҳамда “Токио-2020” Паралимпияси-
даги курашларда ғолибликка эришиб, кумуш 
ва бронза медалларини қўлга киритганлиги 
муҳим аҳамият касб этди. Ўшанда Президен-
тимиз Шавкат Мирзиёев ғолибларни ўз ҳузу-
рига чорлаган. Нурхон юзи қувончдан балқи-
ганча унутилмас кунни шундай эслайди: 

— Биласизми, давлат раҳбари билан юз-
ма-юз туриш қандай бахт! Бу ўзбек фарзанди 
учун жуда катта орзунинг ушалиши. Юртбо-
шимиз гапираяпти, мен эса ҳаяжондан кўз 
ёшимни тиёлмайман.

“Афсуски, ҳозирги вақтда ёшлар орасида 
ҳаётда озгина тўсиқ ёки қийинчиликка учраса, 
ўзини йўқотиб, умидсизликка тушиб қолади-
ган, ножўя йўлларга кириб кетадиган йигит-
қизлар ҳам йўқ эмас. Сизлар ёшлар билан уч-
рашиб, ўз ҳаётингиз, машаққатли йўлингиз, 
қийинчиликларни қандай енгиб ўтаётганингиз 
ҳақида сўзлаб берсангиз, улар, албатта, сиз-
ларга эргашади.

Сизлар тақдир синовларига мардона бар-
дош бериб, сабр-тоқат ва шукроналик руҳи 
билан, ҳаётда ўз муносиб ўрнини топиб 
яшаётганингизнинг ўзи катта жасорат ва қаҳ-
рамонлик намунасидир. Бундай инсонлар-

нинг ибратли ҳаёти ва фаолияти ҳақида хал-
қимиз, айниқса, ёшларимиз қанчалик кўп ха-
бардор бўлса, улардан ўрнак олиб яшаса, бу 
жамиятимиздаги маънавий муҳитни янада 
соғломлаштиришга хизмат қилади”, — деган-
ларича ёнимга келиб, кўксимга “Ўзбекистонда 
хизмат кўрсатган спортчи” унвонини таққани-
даги ҳолатимни тушунтириб беришим қийин. 
Жуда катта ҳаяжон! Ҳатто мусобақада ҳам 
бунчалик кучли ҳаяжонланмаганман.

Кўнглимнинг туб-тубига мақсадлар қўйдим: 
2024 йили Парижда ўтказиладиган Паралим-
пия ўйинларида бундан-да яхши натижалар 
кўрсатиб, яна бир марта Давлатимиз раҳбари 
билан учрашаман. Худо хоҳласа, бу ниятла-
римга ҳам етаман!..

Ўзгариш қишлоғидаги Маданият маҳалла-
сида туғилиб ўсган матонатли спортчи билан 
Париж сафарига жўнашидан бир муддат ав-
вал учрашган эдик. Нурхон суҳбат чоғида но-
гиронлиги сабаб маҳзун кечган болалиги, из-
тиробли кечинмалари, қийинчиликларни ен-
гиш йўлидаги сабот, спорт оламига кириб 
келиши, муваффақиятга эришишида тиргак 
бўлган инсонлар ҳақида сўзлаб берган эди.

Айтишича, болалигида жудаям уятчан, тор-
тинчоқ, лекин ўзига яраша шўх қиз бўлган. Да-
рахтма-дарахт сакраб юриш доимий машғу-
лотлари эди. Уйдагилар “каратэчи қизим” деб 
эркалатишарди.

Чақалоқлигида умуртқасидан биттаси 
етишмасди. Шу сабаб оёғидаги асаб томир-
ларини қисиб қўйиб, 16 ёшга кирганида дард 

кескин кучайган. Оёғи унга бўйсунмай бо-
рарди. Начора, қўлтиқтаёқда юришга мажбур 
бўла бошлаган. Наҳотки уятчан ва яна тин-
майдиган, ҳали ўн гулидан бири очилмаган 
қиз бунақа ҳолатга тушиб қолса...

Бошига тушган одамгина буни тасаввур қи-
лолса керак. Биласизми, ўшанда ҳаёт унга 
шунақа рангсиз — оқ-қора бўлиб кўринар-
ди-да. Бор мақсади-ю орзуларини йўқотиб 
қўйган одамга айланиб қолаётгандек эди. Ас-
лида, дунё кезишни, саёҳатга чиқишни орзу 
қиларди. Мусаввир бўлишни ҳам ният қилган. 
Афсуски, тақдир тақозоси билан имконият-
лари чекланиб қолди.

— Кейин ўйлаб кўрсам, имкониятим чек-
ланиб қолди, дейишим нотўғри экан, — дея 
хотирлайди Нурхон. — Оёғингиз юрмай ёки 
кўзингиз кўрмай қолса, энди иложи йўқ, де-
гани эмас. Бунақа пайтда одамнинг ўзи им-
кониятини чеклаб қўяркан. Агар инсон хоҳ-
ласа, ҳамма нарсага эришиши мумкинлигини 
амалда исботлашга аҳд қилдим...

2016 йили Фарғона вилоятидаги имконияти 
чекланганлар учун махсус касб-ҳунар колле-
жига ўқишга бордим. Ҳақиқатан ҳам ҳеч бир 
иложсиз ҳолатга тушган тенгқурларимни уч-
ратдим. Уларни кўриб, Аллоҳга шукур деган-
ман, юрмасам ҳам. Қарасангиз, умуман муҳит 
бўлакча... Чинакамига имконсиз болалар эди 
улар. Қўл-оёғи бутун, лекин ақли заиф. Ана 
шулар ўрнига ўзимни қўйиб кўриб, ўйга тол-
ганман: агар оёқларим соғ-у, ақлим заиф бў-
либ қолганимда борми? Унда нима бўларди?..

Чекка қишлоқнинг оддий бир оиласида ту-
ғилиб, камол топган қизнинг нияти пок, мақ-
сад сари интилиши кучли эканки, улкан ор-
зуси ушалди. Беихтиёр академик шоиримиз 
Ғафур Ғуломнинг “Тақдирин қўл билан яратур 
одам, ғойибдан келажак бахт — бир афсона” 
деган пурмаъно шеърий мисралари ёдимга 
тушади. Чиндан-да инсон барча мавжудотлар 
ичида ақл эгаси ва қудратли бўлгани учун ҳам 
ҳамма ишнинг уддасидан чиқа олади худди 
Нурхонга ўхшаб.

...Нурхоннинг дадаси Ғуломжонни яхши та-
нийман. Оилавий шароити оғирлигига қара-
масдан рафиқаси Дилфуза билан келишган 
ҳолда қизига, унга ўхшаган дардмандларга 
кўмак беришдек эзгу мақсадда тиббиёт олий 
ўқув юртида таҳсил олган. Жарроҳ вазифа-
сида ишлар, спортга ҳам ихлоси кучли эди. 
Қизига, ёш каратэчиларга устозлик қилган. 
Онаси Дилфуза доимо фарзандлар тарбияси 
билан машғул, қийинчиликларга чидамли аёл 
эди. Нурхон ҳам спортдаги илк сабоқларини, 
машаққатларга дош беришни улардан олган. 
Бугун ота-онаси, акаси Жаҳонгир, сингиллари 
Нигора, Мадина, Райҳона, укаси Бобуржон, 
қолаверса, бутун мингбулоқликлар Янги Ўз-
бекистоннинг миллат фахрига айланган мато-
натли бу қиз билан қанчалар ғурурланаётга-
нимиз рост.

Қосимжон АКБАРОВ,
Ўзбекистон Журналистлар 

уюшмаси аъзоси.

Ўтган кузнинг сўнгги якшанбаси эди. Эрта-
лаб Наманган шаҳридан Тошкентга йўлга чиқ-
дим. Поп ҳудудидаги темир йўлни кўриб, хаё-
лим тарихга қочди.

...1916 йилнинг 18 сентябрида Поп темир 
йўл станциясидан мардикорлар ортилган би-
ринчи эшелон Чор Россиясига жўнатилган 
экан.

Пойизингни жилдирган, 
              ўтхонаси билан дўнгалаги.
Двинскийга кетганди 
       мард йигитнинг бир бўлаги, — 
деб бошланадиган халқ қўшиғи ёдимга тушиб 

қолди. Болалигимда раҳматли Ҳалима аммам 
айтиб берадиган бу қўшиқнинг маъносини тушун-
маганман. Бу қўшиқ ўғиллари Россия ўрмонла-
рига мажбуран қарағай кесиш учун олиб кетил-
ган оналар дод-фарёди экан. “Қарағайзоринг кул 
бўлсин, Николайинг йўқ бўлсин” деган оҳу нола-
лари, қарғиши экан. Қарғиш ёмон уради, Николай 
подшонинг нафақат ўзи, ҳатто бола-чақасиям ку-
йиб кул бўлди-ку!

Шамолдан қутулдик, деб турганлар бўронга 
тутилганди. Шўролар ҳукумати ҳуррият курашчи-
ларини “босмачилар” деб аташди, миллат қаҳра-
монларини қирдилар. Турон аҳлини ёвдан халос 
этишни истаган қўрбошиларни минг-минглаб йи-
гитлари билан шаҳид қилдилар. Туркистон деган 
юртни талашди. Попга туташиб кетган Қўқонга 
ўт қўйишди, гўдагини ҳам қолдирмай жонини 
олишди.

Шу Поп тупроғида босқинчиларга қарши кура-
шиб, Раҳмонқул қўрбоши юзлаб йигитлари билан 
жон берган, шаҳид бўлган.

Ўйлар оғушида бораётирман. Балки, мен ке-
таётган йўлларда қаҳрамон боболаримиз излари 
қолгандир... Билмам, бу тупроққа ёвнинг қонхўр 
газандалари галасига қарши қиличларини ялан-
ғочлаган марду майдонлар қони тўкилгандир?!

Йўлнинг ўнг томонида кўчат экаётган киши-
ларга қараб хаёлим бўлинди. Уларга, ҳеч бўл-
маса, раҳмат айтиб қўяй деб тўхтадим. Шағал, 
чағир тош аралашиб кетган жигарранг тупроқли 
ерни ковлашиб, дарахт кўчатларини экаётган ки-
шиларнинг ёши каттароғи билан гаплашиб тур-
ганимда, йўл ёқасига оқ рангли “Ласетти” авто-
машинаси келиб тўхтади. Замонавий кийими, 
дадил-дадил гапиришидан раҳбарлик нафаси 
келиб турибди. Бу киши: “Отам раҳматли кўчат 
экиш катта савоб, дарахтлар ҳам салавот ай-
тади, деб айтарди”, дея атрофига йиғилганларга 
яна нималарнидир тушунтира бошлади. Бу ҳик-
матли гапни эшитишим билан у томонга бир қа-
радим. Наманган аҳли ассалому алайкумни 
қизғанмайдиган халқ. Унга журналист эканли-
гимни айтдим. Ўзи чапанироқ кўринса-да, овози 
ширали, сўзлари мазмунли ва шу билан бирга 
фикри ҳам жўяли инсон экан. У ўзини Ўзбекис-
тон Республикаси Ўсимликлар карантини ва ҳи-
мояси агентлигининг Наманган вилояти бўлими 
бошлиғи Анварбек Ғаффоров деб таништирди. 
Йўл бўйидаги қақраб ётган майдонларга чўл иқ-
лимига чидамли ва хушманзара дарахт кўчатла-
рини экаётган кишилар агентликнинг Поп тумани 
бўлими ходимлари экан.

Пайғамбаримизнинг “Бирортангиз экиш учун 
қўлингизда бир кўчатни ушлаб турган вақтингизда 
қиёмат қойим бўлиб қолса-ю, уни экиб олишга кў-
зингиз етса, албатта экиб қўйинг” деган муборак 
ҳадисини айтиб, атрофимдагиларни рағбатлан-
тирдим. Ҳали бу биёбонлар боғу бўстонга айла-
нажак. Ушбу манзилдан ўтадиган йўловчилар да-
рахт экканнинг отасига раҳмат, барака топишсин 
деб дуолар қилишади...

Анварбек билан хайр-хўшлашимиз анча чў-
зилди. У билан суҳбатимиз қовушиб кетди, у 
ҳаёти ҳақида шундай жўшиб сўзлардики, гўё 
меҳр булоғи қайнаб чиқаётгандай! Назаримда, 
Анварбек кўчат билан бирга орага меҳр уруғини 
ҳам экканга ўхшарди.

Анварбек отаси Абдулбоқи Ғаффоров ҳақида 
меҳр-муҳаббат билан сўзлаётирки: “Ҳаётда шун-
дай ўғиллар ҳам кўп” деб қувондим. Отасининг 
савобли ишлари-ю ибрат тўла ҳаёти ҳақидаги ҳи-
коятларни эшитиб, маънан роҳат олдим. Анвар-
бекдай ҳаётнинг паст-баландини кўрган, зиёли ва 
очиқкўнгил, дангал айтганда, ҳақиқий ота ўғил би-

лан рўбарў қилгани учун Аллоҳга шукурлар бўл-
син! Хайрлашаётиб, бир даста газеталар билан 
наманганлик Носир Отахонов ҳақидаги “Чинор 
шохидаги синчалак” китобимни унга совға қил-
дим.

— Носир Отахонов отам раҳматлининг яқин 
дўсти эди, ўғли Улуғбек менинг ўртоғим, – деб 
хурсанд бўлиб кетди Анварбек. — Бизни Аллоҳ 
учраштирди, отам ҳақида ҳам хотира ёзсангиз, 
бошимиз осмонга етарди. Ҳаёт бўлганида етмиш 
бешга кирарди.

— Худо хоҳласа, кейинги сафар Наманганга 
келганимда, албатта, учрашамиз, – деб у билан 
хайрлашдим.

Бошқа ижодкорларда қандай, билмадим-у, ёз-
ганимда ортидан раҳматлар келадиган қаҳрамон-
лар топилишида тасодифлар мени кўп сийлаган. 
Пойтахтга боргач, наманганлик кўзга кўринган 
кекса олимларга, нуроний устозларга қўнғироқ 
қилиб, Абдулбоқи Ғаффоров ҳақида хотира ма-
қоласи ёзиш ниятимни айтдим. Улар: “Сиз доим 
кўпчиликнинг кўнглидаги савобли ишларни қилиб 
юрасиз, Абдулбоқи Ғаффоров ҳақида китоб ёзса 
ҳам арзийди”, деган фикрни айтишди...

Орадан бир ярим ойлар ўтгач, таҳририят ре-
жасига кўра, яна Наманганда бўлдим. Инсоний 
қадриятлар орасида сўзининг устида туриш, ваъ-
дасига вафо қилиш муҳим жиҳатлардан ҳисобла-
нади. Надоматлар бўлсинки, кейинги йилларда 
ёлғон кўпайди, кишиларнинг бир-бирларини ал-
даши оддий ҳолатга айланиб бораётир. Шай-
тонга дўст тутиниб, ёлғон сўйлаб виждони қий-
налмайдиганлар, ваъдасини бажармасликдан 
уялмайдиганлар кўпайиб бормоқда. Улар ора-
сида элнинг олдида юрадиган катта-кичик амал-
дорлар ҳам бор.

Хайриятки, Анварбек лафзи бутун инсон экан. 
Келишилган вақтда учрашдик. У бошчилик қи-
лаётган Ўсимликлар карантини ва ҳимояси агент-
лиги вилоят бўлими идорасидамиз.

Раҳбарнинг хонасига кирсангиз, дилингиз яй-
раб кетади. Йигирма хилдан ортиқ ноёб гулларга 
қараб кўзингиз қувонади. Хонанинг тўрт бурча-
гида бир тупдан шохларида меваси осилиб тур-
ган, ҳар бири ғознинг тухумидек олтин рангли ли-
монларга қараб туриб қолдим.

— Раҳматли Абдулбоқи отам лимон етишти-
ришнинг ҳадисини олганди, бу касб бизга ота 
мерос, – деди Анварбек. — Уйимизда ҳам лимо-
нариймиз бор эди. Меҳнатнинг ичида катта бўл-
ганман. Қайта қуриш даври бошланганда Наман-
ганда биринчилардан бўлиб асаларичилик фир-
масини очганмиз. Асалари боқиб, етиштирилган 
асални қадоқлашни йўлга қўйганмиз. Отамизнинг 
қўли баракали эди. Уйда қўй боқардик. Юзлаб 
қўйларимиз жудаям семиз бўларди. Саноғига 

етиб бўлмайдиган тўтиқуш кўпайтириб сотардик. 
Шундан келадиган пулларга чиройли уйлари-
мизни қурганмиз. Отамиз ишнинг кўзини билади-
ган, жудаям меҳнатсевар инсон эди. Уйларимиз 
қурилаётганда усталар билан бирга ишлаганмиз. 
Палончининг ўғлиман демасдан гувала қилиб ус-
таларга олиб берардим. Алҳамдулиллаҳ, ноли-
майман, меҳнат билан бахт топиб, шундай кун-
ларга етдим.

Анварбек ҳовлидаги лимон етиштириладиган 
иссиқхонага олиб кирди. Бу лимонарий 1997 йили 
отаси Абдулбоқи Ғаффоров вилоят агрокимётаъ-
минот корхонасига раҳбарлик қилган пайтда қу-
рилган экан. Чамаси икки ярим, уч метр келади-
ган чуқурликка экилган лимон дарахтлари шох-
ларида мевалар пишиб ётибди. Мўъжазгина 
лимонарийда эллик беш туп лимон бор экан. Бу 
иссиқхонанинг тўрт тарафидаги ички деворла-
рига маржондек қилиб пишиқ ғишт терилган экан. 

Қисқаси, энг оддий усулда унумдор лимонарий 
қурмоқни истаганлар андоза олса бўлади.

— Отам раҳматли раҳбар бўлиб келганида, бу 
бинолар хароб ҳолга келиб қолган экан, – деб Ан-
варбек ҳикоясини давом эттиради. — Ёнларида 
ҳайдовчи бўлиб бирга юрганман. Вилоят агро-
ким ётаъминот корхонасининг ҳамма биноларини 
ва туманлардаги таъминот базаларини тубдан 
қайта таъмирлатиб, талон-торожликлардан сақ-
лаб қолган эди. Ишда эришган ютуқлари боис 
отам Республика Агрокимётаъминот бирлашма-
сига раис бўлиб кетди.

Идора ҳовлисининг нариги томонида яна бир 
сотихлик иссиқхона бор экан. Ишчи ходимлар 
учун турли хил кўкатлар баравж ўсиб турибди.

— Президентимиз ташаббуси билан Янги йил 
арафасида кам таъминланган оилалардан беш-
тасига саховат кўрсатиш учун тайёргарлик кў-
раётган эдик, — деди Анварбек.

У камбағал оилаларни йўқлаш учун тикув ма-
шинаси, пишириқ тайёрлайдиган электр печь, 
озиқ-овқатлар, ун маҳсулотлари ва болалар ки-
йим-кечакларини ортаётган машиналар томонга 
бошлади.

— Савобли ишимизга республика “Hurriyat” га-
зетасидан келган журналист акамиз ҳам шерик 
бўлади, — деб у мени ходимларига таништирди.

Шаҳар билан туташ “Нуробод” фуқаролар йи-
ғини ҳудудидаги эҳтиёжманд оилалар яшаётган 
хонадонларда бўлдик. Улар яшаётган шароит-
ларни кўриб, наҳотки шундай шукуҳли замона-
мизда бу қадар ночор оилалар бўлса-я, деб бе-
чоралар аҳволига ачиндим.

Беш нафар норасида болалари билан биров-
нинг ҳовлисида ижарада яшайдиган ота оддий 
ишчи, она уй бекаси. Онанинг мурувватли инсон-
лар қўлидан совға-саломлар олаётгани ва мўл-

тираб турган болаларнинг ҳолатини бир тасаввур 
қилинг-а! Анварбек худди ўз фарзандлари дав-
расида тургандек меҳр билан янги уст-бошларни 
болажонларга кийдираётир. Жажжигина ўғил-
қизлар янги уст-бошларни кийишгач, мақтанган-
дек бир-бирларига қараб қўйишади. Беғубор кўз-
лардаги қувончларни кўриб, кайфиятим кўтарил-
ганди. Уларга бисотимдаги энг ширин сўзларни 
айтиб, Янги йил байрами билан табрикладим: 
“Ҳали келажак олдинда, сиз болажонлар ўқиб 
улғаясиз, топармон-тутармон бўлиб кетасизлар, 
ота-онангизнинг хизматларини қилиб дуоларини 
оласизлар. Худо хоҳласа, ўзинглар ҳам саховат 
улашадиган инсонлар даражасига етасизлар”.

Қайтар чоғи Анварбек Ғаффоровдан шу оила-
нинг бир ўғлини ўқитиб тарбия қилмоқчи эканини 
эшитиб, унга бўлган ихлосим янада ортди...

Анварбекнинг айтишича, оподадаси (Наман-
ганда бобосини оподада дейишади) фақир-мис-
кинларга, етим-есирларга ёрдам беришга шо-
шиладиган, сахийликда мусобақалашадиган, 
одамларга эҳсон улашиб роҳатланадиган инсон 
бўлган экан.

— Аллоҳ таоло ҳаммага ҳам сахий қалб ато 
этавермайди, эҳсон қилган одамнинг ризқи кў-
паяр экан, – дейман.

— Абдуғаффор оподадамдан кўп яхши хис-
латларни ўрганганмиз, – дея у бошқача бир завқ 
билан ҳикоясини давом эттиради. — Кўп китоб 
ўқийдиган зиёли инсон эдилар. Уйимизга почтачи 
ҳар куни бир тўп газета-журнал олиб келарди. 
Лампасини ёқволиб, кўзойнагини тақволиб, мени 
эркалаб, “той, газетани оберинг-чи” дер эдилар. 
Бўйлари баланд, қадди-қоматли, болапарвар 
киши эдилар. Ўғилдан катта невара бўлганим 
учун оподадамнинг уйида подшодек эркаланиб 
юрардим. Ичига кириб олиб ухлардим.

У араб тилида ёзишни биларди. Муқаддас Ис-
лом дини аҳкомларига амал қилиб, оподадам 
ҳам, Ҳамидахон ачамлар ҳам пинҳона намоз 

ўқиб, рўза тутишар эди. Ўтган асрнинг 70-йилла-
рида — собиқ иттифоқ пайтларида Саудия Ара-
бистонидаги қариндошларимизга яширинча хат 
ёзар экан. Мустақилликдан кейин ҳажга бориб, 
улар билан топишди. “Алҳамдулиллаҳ, мустақил 
бўлдик, динга йўл очилди, жадидларнинг кунини 
кўрмадик”, деб шукур айтиб юрарди.

Ёғоч савдо базаси бошлиғи бўлгани учун ма-
ҳаллаларда қурилиш бошлаб қўйиб, битказа ол-
май қолганларга қанча шифер, қанча ёғоч ке-
рак бўлса, шундай бериб юборар эди. Уйимизга 
турли муаммолари билан келганларнинг ишини 
битириб берадиган халқпарвар киши бўлган. 
Одамлар хурсанд бўлганларидан тўлқинланиб, 
кўзида ёш билан дуо қилиб кетишарди.

Ҳаётда кўриб англаб етдимки, яхши фазилат-
лар оталардан болаларга мерос бўлиб ўтар экан. 
Раҳматли Абдулбоқи дадам ҳам дадасига — опо-
дадамга ўхшаб юрган йўлида саховатлар ула-
шиб, савоб ишлар қилиб умр кечирдилар. Одам-

ларга қилган эзгуликларини санаб адоғига етка-
зиб бўлмайди. Илоҳо, яхши амаллари туфайли 
яратган эгам жойларини жаннатлардан қилсин...

Анварбек билан суҳбатлашган киши ҳечам зе-
рикмас экан.

— Ёшлигимда шўх, эркатойроқ бўлсам-да, рус 
мактабини олтин медалга, институтни эса қизил 
дипломга битирганман. Биринчи устозим — да-
дам. “Илмли одам хор бўлмас”, дер эди. Бу ҳик-
мат тўғри экан, ўқиб ҳаётда ўрнимизни топдик. 
Дадамнинг дўстлари, улфатлари, шогирдлари 
кўп эди. Хушчақчақ, кўнгли ҳам, қўли ҳам очиқ ин-
сон атрофига, худди ширага асаларилар келгани-
дек, одамлар келишаверар экан. Унинг хотираси 
ҳайрон қоладиган даражада кучли эди. Танишла-
рининг телефон рақамларини, автомашиналари-
нинг давлат рақамларини ёддан биларди.

Дадамнинг асли касби инженер бўлган, поли-
техника институтини битирган. Турли таъминот 
ташкилотларида, заводларда масъул лавозим-
ларда ишлаган. Аввалига фан номзодлигини ёқ-
лаб, олимлик фаолиятини давом эттириш учун 
Тошкент политехника институтининг Наманган 
филиалига ишга ўтган.

Кафедра мудирлигидан ўқув ишлари бўйича 
проректор даражасигача бўлган лавозимларда 
илмий фаолият олиб борган. Ҳозирги Дўстлик кў-
часидаги институтнинг иккита бир хил биносини 
қуришга Москвадан рухсат олиб келиб қурдирган. 
Собиқ шўролар замонида бундай қурилишлар 
Москванинг розилиги билан қурилар эди.

Дадам чет тилларни, жумладан, рус тилини 
яхши билардилар. Докторлик диссертациясини 
Москвада академик Шукин раҳбарлигида ёқла-
ган эди, ўша қувончли кунда дадам билан бирга 
эдим.

“Ўғлим, ишингизга меҳрли бўлинг, пировар-
дини ўйлаб қадам ташланг, дўст, улфат танлашда 
адашманг”, дердилар. Кўрсатган йўл-йўриқла-
рига амал қилиб, кам бўлмадик...

Анварбекнинг таклифи билан дадасининг 
қадрдон дўсти Камолхон ака Муҳиддинов яшай-
диган “Ҳақиқат” маҳалласи Мискин кўчасидаги 
хонадондамиз. Камолхон ҳожининг эслашича, 
Абдулбоқи Ғаффоров билан мактабда бошлан-
ғич синфда ўқиган чоғларидан дўст бўлишган.

— Абдулбоқи жуда қувноқ йигит бўлган, – 
деди у. — Қандай юқори вазифаларда ишла-
са-да, кибри йўқ, кўпчиликка моддий ёрдам бе-
риб завқланадиган, инфоқ-эҳсони кучли инсон 
эди. Фарзандларини уйлаёлмай зориқиб қол-
ган ўнлаб ҳам юртларимизга катта ёрдами тек-
канди. Дўстига содиқликда ҳам ибрат бўларди. 
Ўзига ёмонлик қилганларга ҳам яхшилик қила-
верадиган меҳрибон эди. Шундай ажойиб ин-
сон билан ҳамнафас бўлганим учун Яратганга 
шукур дейман.

Абдулбоқи ака туғилиб ўсган хонадонда укаси 
Абдулбори Ғаффоров истиқомат қилади.

— Акам раҳматли бизларга жудаям меҳрибон 
эди, – деди Абдулбори ака. — Улфати жонон, бир 
оғиз ширин сўз билан даврадагиларнинг руҳини 
кўтариб юборарди. Акам кўринишидан жаҳл-
дорга ўхшаса-да, қалби юмшоқ, силаи раҳмли 
киши бўлган. Ақлли, дунёқараши кенг, хотираси 
кучли олим эди. Уни яхши билганлар тирик эн-
циклопедия дейишарди. Ака-укалар жуда аҳил 
яшадик, бугун фарзанду набираларимиз ҳам 
бир-бирига оқибат кўрсатишмоқда. Акам раҳмат-
лини жуда яхши кўрардим. Ҳар жума куни “Мав-
лоно” қабристонига акамнинг зиёратига бораман. 
Илоҳо, жойлари жаннатда бўлсин.

Дунёни яхшилар меҳри асрайди, дейдилар. 
Наманганда кўп яхши инсонлар суҳбатидан ҳик-
матлар топдим. Яхшиликнинг мукофоти яхшилик 
эканлигига яна бир бор амин бўлдим. Анварбек 
Ғаффоровнинг шундай деганлари ёдимда қолди: 
“Дадам Ўзбекистонни жуда яхши кўрар эди. На-
манганлик бўлганидан фахрланиб, юртини дил-
дан севган одам хор бўлмайди, юртининг қадрига 
етган одамгина ўз уйининг, ота-онасининг, ои-
ласининг, фарзандларининг қадрига етади, дер 
эди”.

Ҳа, она юртни яхши кўриш асли фитратдан 
деб бежиз айтилмаган.

Дилмурод ҚИРҒИЗБОЕВ,
публицист.

МЕҲР ҚЎРҒОНИ ÄÓÍ¨ÍÈ ßÕØÈËÀÐ 
ÌÅ¥ÐÈ ÀÑÐÀÉÄÈ

ёхуд уч авлод ибрати

Нурхон Қурбоновага 2024 йили 
Президентимизнинг Фармонига кўра, 
“Ўзбекистон ифтихори” фахрий унвони 
тантанали равишда топширилди. Спорт 
вазирлиги, Миллий Олимпия ва Паралимпия 
қўмиталари раҳбарияти ўзбек спортининг 
таниқли юлдузлари иштирокида ўтказган 
“Миллий спорт мукофоти-2024” маросимида эса 
“Йилнинг энг яхши аёл паралимпиячиси” деб 
топилиб, муносиб тақдирланди. Худди шундай 
маросим Наманган шаҳридаги “Шодиёна” 
тантаналар мажмуасида ҳам ўтказилди. 
Наманганлик турли соҳа фидойиларидан 35 
нафари қаторида спортчи қизимизга “Наманган 
ифтихори” ҳайкалчаси ва пул мукофоти тақдим 
этилди...

ҒОЙИБДАН КЕЛАЖАК БАХТ — БИР АФСОНА
Нурхон Қурбонова катта ютуқларга эришгани бунинг тасдиғидир

МАТОНАТ

УЮШМА ФАОЛИЯТИДАН

Тарихни объектив тарзда ўрганиш, 
холисона таҳлил ва талқин этишда ўша 
давр оммавий ахборот воситалари 
материаллари муҳим манба ҳисобланади. 
Чунки улар ўз даврининг воқелигини 
бевосита ёритган ва ушбу жараёнларда 
иштирок этган ёки кўрган ва эшитган 
муаллифлар томонидан баён қилинган. Бу 
жиҳат эса оммавий ахборот воситалари 
тарихини ва унинг манбавий аҳамиятини 
ўрганиш нақадар долзарб эканлигини 
англатади.

Ўтмишга назар ташлайдиган бўлсак, 
Сурхондарё вилоятида газетачилик 
ўзига хос тарихий йўлни босиб ўтган. XX 
асрнинг 30-йилларида совет ҳокимияти 
Сурхондарё округида ҳам ўз мафкурасини 
тарғиб қилиш мақсадида маҳаллий 
матбуотни йўлга қўйишга алоҳида эътибор 
қаратади. Табиийки, бу жараён воҳа 
ижтимоий ҳаётида тарихий аҳамиятга эга 
муҳим воқелик эди.

1932 йилнинг март ойидан Жарқўрғон тума-
нида “Чегара зарбдори”, апрель ойидан Патта-
кесар (1933 йил 8 январдан буён Термиз) ту-
манида “Қизил чегара”, Денов туманида “Қи-
зил Денов”, Сариосиё туманида “Сариосиё 
ҳақиқати”, май ойидан Бойсун туманида “Қизил 
меҳнатчи”, Шеробод туманида “Колхоз овози” 
сингари дастлабки газеталар чоп этила бош-
ланди.

Деновда 1932 йил 2 апрелдан лотин алиф-
босида кичик бир варақ ҳажмда нашр этила 
бошланган “Қизил Денов” газетаси муҳаррир-
лигини август ойигача туман партия қўмитаси-
нинг масъул ходимлари бажаришган. 1932 йил 
12 августдан Ҳалимжон Боқиев газета муҳар-
рири этиб тайинланади.

“Бир варақ, яъни икки саҳифалик газетада 
фақат икки киши ишлардик. Шароит йўқ, ҳатто 
оддий ёзув машинкаси бўлмаганлигидан ма-
териалларни қўлёзма тариқасида босмахо-
нага топширардик. Газета чиқариш қийин эди, 
яқин ва узоқ қишлоқларга бориб, мақола та-
йёрлаб келардик”, деб ҳикоя қилганди газе-
тада масъул котиб, муҳаррир бўлиб ишлаган 
Мамаражаб Ҳайдаров (Аллоҳ раҳматига олган 
бўлсин).

Деновда газета ташкил этилиши бароба-
рида босмахона ҳам ишга тушган. Томига қа-
миш тўшалиб, лойсувоқ қилинган пахсали икки 
хонадан иборат бинонинг бир хонасида газета 
таҳририяти, иккинчисида эса босмахона жой-
лашган бўлган. “Босмахонада газета саҳифа-
ларидаги барча ҳарфлар битталаб қўлда те-
рилган. Тайёр бўлган саҳифалар бўйи 6, эни 
3 метр бўлган босиш ускунасининг катта ғил-
дирагини қўлда тўрт маротаба айлантириш ор-
қали чоп этилган. Қоғоз кесиш ҳам қўлда ба-
жарилиб, бунинг учун чархга ўхшаган қўлбола 
мосламадан фойдаланилган. Электр йўқлиги-
дан барча ишлар чироқлар ёруғида бажарил-
ган”, — деб ёзганди 1965-2012 йилларда “Ча-
ғониён” газетасида турли вазифаларда ишла-
ган истеъдодли журналист Абдуқаҳҳор Ҳодиев 
(Аллоҳ раҳматига олган бўлсин) 2002 йилда 
нашр этилган “Саодатли карвон” номли тўп-
ламда.

“Қизил Денов” газетаси муҳаррири Ҳалим-
жон Боқиев 1937 йилгача, Қашқадарёдан таж-
рибали матбаачи Турсун Комилов келгунга қа-
дар босмахона директори вазифасини ҳам ба-
жариб келган. Вилоятда биринчи бўлиб ташкил 

этилган ушбу босмахонада “Қизил Денов”дан 
ташқари Сариосиё туманининг “Сариосиё ҳа-
қиқати”, Бойсун туманининг “Қизил меҳнатчи” 
газеталари ҳам чоп этилган. Босмахонанинг 
ҳам бор-йўғи икки нафар ишчиси бўлиб, лотин 
алифбосидаги ҳарфларни битталаб қўлда те-
риб бўлишгач, улардан бири тайёр саҳифани 
чоп этиш учун ускунага қоғоз ташлаб турса, ик-
кинчиси босиш ускунасининг катта ғилдира-
гини айлантириб турган.

“Чағониён” газетасида бўлим муҳаррири бў-
либ ишлаган иқтидорли журналист Савриддин 
Истамов (Аллоҳ раҳматига олган бўлсин) Де-
нов босмахонасининг илк ишчиларидан бири, 
қирқ йилдан зиёд ушбу корхонада меҳнат қил-

ган Мисси Холиқназаров билан 1982 йилда 
бўлган суҳбатини эслаб, “Саодатли карвон” 
номли тўпламда шундай ёзган эди:

— 1933 йил мен босмахонада ишлай бош-
лаганимда 16 ёшда эдим, — деб ҳикоя қил-
ган эди Мисси ака. — 3-4 йил ишимиз ривож 
топмади. “Қизил Денов”дан ташқари Сариосиё 
ва Бойсун туманлари газеталари ҳам шу ерда 
чоп этиларди. Газета саҳифаларидаги ҳамма 
ҳарфлар қўл билан териларди. “Айсберг” 
номли қўлбосма чоп этиш дастгоҳини юргизиш 
катта кучни талаб қиларди. Унинг ғилдирагини 
айлантириш учун навбатма-навбат ишлардик. 
1937 йили босмахона ишини ривожлантириш 
учун Қарши шаҳридан Турсун Комилов деган 
киши келди. У киши директор бўлган йиллари 
ишимиз анча ривож топди. Директорнинг тур-
муш ўртоғи Хадича Абдулина ҳам билимдон 
полиграфчилардан бири эди. Яхши эслайман, 
1965 йили босмахонага “Н-4” русумли ҳарф те-
радиган линотип машинаси олинганда корхо-
намизда байрам бўлиб кетганди...

“Қизил Денов” газетаси 1934-1935 йилларда 
“Зарбчи колхоз” ва “Колхоз учқуни”, 1935-1962 
йилларда яна “Қизил Денов”, 1962-1991 йил-
ларда “Ғалаба учун” номлари билан нашр 
этилган. 1992 йилнинг 1 январидан “Чағониён” 
номи билан аталиб келинмоқда. Қарийб 93 
йилни ортда қолдирган газета не-не машақ-
қатли ва синовли даврларни, албатта, жон-
куяр, фидойи, маърифатли кишилар ҳамда му-
ҳаррирларни кўрди.

Ҳалимжон Боқиевдан сўнг турли йилларда 

Қобилжон Холматов, Турсун Комилов, Саттор 
Ёдгоров, Амина Насибулина, Иззатулло Рози-
қов, Анвар Остонақулов, Мамаражаб Ҳайда-
ров, Аҳадулло Пўлатов, Қирғизбой Камолов, 
Қурбон Норқулов газетага муҳаррир ва айни 
бир пайтда босмахонага раҳбарлик қилишган 
бўлса, 1978-1990 йилларда Абдиназар Хиди-
ров, 1990-2013 йилларда Зойир Мамажонов, 
2013-2023 йилларда Сирожиддин Мамажонов 
бош муҳаррир бўлишди. 2023 йилдан буён Ўз-
бекистон Журналистлар уюшмаси аъзоси Фе-
руза Тўраева газета бош муҳаррири лавози-
мида фаолият юритмоқда.

“Чағониён” 2001 йилгача ҳафтада 2 марта 4 
саҳифада 12 минг нусхагача, 2001 йилда ҳаф-

тада 1 марта 8 саҳифада 8 500 нусха, 2002-
2010 йилларда 16 ва 24 саҳифада 16 300 нус-
хагача, 2011-2018 йилларда 12 саҳифада 8 
500 нусхада чоп этилган. Газета турли йил-
ларда А-2, А-3, А-4 форматларда туман, ви-
лоят, Қарши босмахоналарида, Тошкентдаги 
“Шарқ” нашриёт-матбаа корхонасида нашр 
этилган.

Албатта, одамнинг умри унинг ёши билан 
ўлчанмагани сингари оммавий ахборот воси-
таларининг, чунончи, газеталарнинг салоҳияти 
— қуввати унинг адади билан белгиланмайди. 
“Чағониён” газетаси мазмун-мундарижаси бой, 
ўқишли, халқ руҳига яқин ва унга нафи тегади-
ган бўлгани учун ҳам энг оммабоп газеталар 
қаторидан жой олди, тиражи йилдан-йилга кў-
пайди, довруғи вилоятдан ошиб, бутун мамла-
кат бўйлаб ёйилди. Бунда эса унга 1990-2013 
йилларда бош муҳаррирлик қилган, ўзбек жур-
налистикасида ўзига хос ижод мактабини ярат-
ган забардаст журналист ва адиб Зойир Мама-
жоновнинг хизматлари беқиёс.

Газетада турли йилларда Тошқўзи Муллаев, 
Ҳайдар Зокиров, Аҳмад Тўраев, Шомил Шоки-
ров, Тожиддин Раззоқов, Абдуқаҳҳор Ҳодиев, 
Каромат Аҳмедова, Шоймардон Расулов, Сав-
риддин Истамов, Шарифа Алиева, Шаҳодат 
Шаропова, Исматулла Ҳалимов, Искандар Ха-
лилов, Зарифжон Хидиров, Эгам Дўст, Нор-
мурод Темиров, Саодат Норқулова, Бахтиёр 
Олломуродов, Шарофиддин Шамсиддинов, 
Абдумалик Ҳайдаров, Эшмамат Тўраев, Шод-
монқул Саломов, Шуҳрат Азизов ва номлари 

санаб ўтилмаган яна кўплаб фидойи журна-
лист-ижодкорлар меҳнат қилган.

Менгзиё Сафаров, Аббос Малик, Хуррам 
Мақсадқулов, Тоғай Мурод, Низомжон Парда, 
Мелиқул Ханжар, Чоршанби Деҳнавий, Гулан-
дом Тоғаева, Очил Аслонов, Хуррам Райимов, 
Холбиби Эргашева, Насрулло Холмуродов 
каби таниқли ёзувчи ва шоирлар, Бойсундан 
Собир Ёдиков, Термиздан Маҳмуд Абулфайз, 
Олтинсойдан Алимардон Бўронов, “Халқ сў-
зи”нинг вилоятдаги мухбири Олимжон Уса-
нов, “Ахборот” дастуридан Жўрақул Турсунов, 
“ЎзА”да фаолият кўрсатган Чори Тўхтаев, Ис-
кандар Хўжаев каби қалами ўткир ижодкор-
лар газета билан ҳамкорлик қилишган. Ўзбе-

кистонда хизмат кўрсатган маданият ходими, 
Ўзбекистон Ёзувчилар уюшмаси аъзоси Тош-
темир Турдиев ҳозирда ҳам “Чағониён”чилар-
нинг ардоқли устози.

1958 йилда Денов, Шўрчи ва Узун туман-
лари босмахоналари бирлашди. “Босмахона-
ларни бирлаштириш учун Шўрчи ва Узун бос-
махоналарининг ҳарфларини Деновга мен 
олиб келганман. Шундан сўнг босмахона би-
лан таҳририятга битта раҳбар тайинланди. 
Муҳаррир Изатулло Розиқов раҳбар бўлдилар. 
Ўшанда қўлда ҳарф териш цехига ҳеч ким то-
пилмагани учун мен бошлиқ бўлдим. 1964 йил-
дан линотип цехи ишга тушди, линотип мета-
лини эритиш билан бирга омбор мудирлигини 
ҳам бошқардим. Кейинчалик таҳририят билан 
босмахона яна иккига бўлинди. Босмахонага 
Шароф Темиров директорлик қила бошлади. 
Иззатулло ака эса муҳаррир. Босмахона иш-
чиларидан Мисси Холиқназаров, Хадича Абду-
лина, Фанзия Забирова, Мунаввара Юнусова, 
Галина Чернецкая, Галия Фозилаҳмедовалар 
билан биргаликда ишлаганмиз”, деб эслайди 
Денов босмахонасида 1954-1958 йилларда 
директор, ундан кейин то 1968 йилгача турли 
вазифаларда ишлаган Назифа Галиева “Ча-
ғониён” газетасининг 2002 йил 20 декабрь со-
нида.

1959 йилда босмахона ва таҳририят учун 
нисбатан қулайликка эга бўлган янги бино қу-
рилди. Вақт ўтиши билан оғир қўл меҳнати би-
роз камайиб, унинг ўрнини ўша замоннинг янги 
техникалари эгаллай бошлади. 1965 йилда 

босмахонага “Н-4” русумли ҳарф терадиган ли-
нотип машинаси ўрнатилиб, газеталарни бос-
мага тайёрлаш жараёнига сарфланадиган вақт 
анча қисқарган бўлса-да, бу ишга ўта масъу-
лият билан ёндашиш талаб этилган. Чунки ма-
қолалар матнини териш учун машинада ав-
вал қўрғошин эритилган, сувдек суюлиб қол-
ган қўрғошин кичкина ҳарфлар қолипчаларига 
қуйилиб, матрица ясалган. Газетанинг бир қа-
тор ёзуви — битта матрица бўлган. Энг ёмони 
— шу бир қаторда бирорта имловий хато ўтиб 
кетса ёки қолипга қўйилган металл, яъни бутун 
газета саҳифаси тўкилиб кетса, ҳамма иш бош-
қатдан қилинарди.

1976 йилда Республика давлат матбуот қў-
митаси ташаббуси билан босмахона ва таҳ-
ририят учун кенг ва муҳташам, анча қулай-
ликларга эга бўлган янги бино қуриб берилди. 
Ёш ва ғайратли мутахассис Муҳаммади Жў-
раев директор этиб тайинланди. Янги бинога 
линотип, чоп этиш, қоғоз қирқиш каби ўша 
даврнинг энг янги техникалари келтириб ўр-
натилди.

1982-1983 йилларда вилоят матбуот бош-
қармаси қўллаб-қувватлови билан босмахо-
нага Ленинграддан 5 та линотип, 3 та офсет 
машинаси ва бошқа техникалар олиб келиб 
ўрнатилгач, Қашқадарё ва Сурхондарё бос-
махоналари ичида биринчи бўлиб Деновда 
барча матбаа маҳсулотлари офсет усулида 
чоп этила бошланди, иш сифати ва унум-
дорлиги кескин ошди. 1992 йилда корхонада 
муҳр ва тамға цехи ишга туширилди. 1997 
йилда компьютер маркази ташкил этилиб, 
газеталар замонавий компьютерларда те-
рилди. Термиздаги вилоят босмахонасида 
юқори босма усулда чоп этилаётган ўнга 
яқин газеталар Деновда офсет усулида чиқа-
риладиган бўлди.

2002 йилдан босмахоналарни хусусийлаш-
тириш жараёни бошланди, Денов босмахо-
наси ҳам масъулияти чекланган жамиятга ай-
лантирилди. 2014 йилга келиб мавжуд ускуна-
лар маънавий эскиргани, босмахонани техник 
жиҳатдан янгилаш ҳаётий заруратга айлангани 
сабабли унга Германия технологияси асосида 
ишлаб чиқарилган, қиймати 273 минг АҚШ 
доллари бўлган, 4 хил рангли, соатига 16 минг 
босма табоқ газетани чоп этиш қувватига эга 
“Ротостар” матбаа ускуналари жамламаси кел-
тириб ўрнатилди. Шу тариқа вилоятдаги акса-
рият газеталар Денов туман босмахонасида 
рангли ва сифатли чоп этиладиган бўлди. Бу 
эса аксарият газета муҳаррирларининг газета 
чоп эттириш учун Тошкент, Самарқанд ва рес-
публиканинг бошқа вилоятларига сарсон бў-
либ боришларига барҳам берди.

Шу тариқа Денов босмахонаси “Чағониён” 
газетаси билан бақамти узоқ тарихий-тадри-
жий йўлни босиб ўтди. Унга энг узоқ — 44 йил 
раҳбарлик қилган фидойи инсон Муҳаммади 
Жўраевнинг босмахона равнақи йўлидаги 
хайрли ишлари бугун ўзбек матбааси солнома-
сини безаб турибди. Ҳозирда “Денов босмахо-
наси” МЧЖ фаолиятини ота касбининг давом-
чилари бўлган Фахриддин ва Отабек Жўраев-
лар бошқариб келишмоқда.

“Чағониён”дагилар эса ҳамон белни маҳ-
кам боғлаб, халқ хизматига шай. Газета туман 
ижтимоий-сиёсий, иқтисодий, маданий-маъ-
рифий ва илмий ҳаётига доир долзарб воқе-
ликларни ҳозиржавоблик билан турли адабий 
шаклларда оммага етказиб келмоқда.

Заҳириддин ТЎРАЕВ,
Сурхондарё вилояти Ахборот ва оммавий
коммуникациялар бошқармаси бошлиғи.

“ҚОРАҚАЛПОҒИСТОН ТАЖРИБАСИ” 
— САМАРАЛИ ТИЗИМ

Ўзбекистон Журналистлар уюшмаси Қорақалпоғистон бўлими ҳамда 
Шимоли-ғарбий ҳарбий округ ҳамкорлигида Ватан ҳимоячилари куни ол-
дидан ОАВ вакиллари учун пресс-тур ташкил этилди.

Тадбир иштирокчилари Қорақалпоғистон Республикаси Мудофаа ишлари 
бошқармаси ва унинг ҳузуридаги Чақирилувчиларни ҳарбий-техник мутахассис-
ликлар бўйича тайёрлаш марказида, Нукус гарнизонидаги сафарбарлик чақи-
руви резерви батальонида бўлиб, ҳарбий хизматчилар ҳамда аскарларга яра-
тилган шарт-шароитлар билан танишдилар.

Сўнгги йилларда ҳарбий соҳага бўлаётган катта эътибор туфайли юзлаб ҳар-
бий объектлар ва дала-ўқув майдонларининг инфратузилмаси тамоман янгича 
қиёфа касб этиб, замонавий кўринишга эга бўлмоқда. Бу янгиланишлар ҳарбий 
касб нуфузини ошириш, соҳа хизматчиларига қулай ва хавфсиз хизмат шароит-
ларини яратишга қаратилган. 2024 йилда Қорақалпоғистон Республикаси ҳар-
бий-маъмурий сектори томонидан навбатдаги ҳарбий объект — Қорақалпоғистон 
Республикаси Мудофаа ишлари бошқармасининг янги биноси фойдаланишга 
топширилиши ҳам бу фикр далилидир.

Нукус гарнизонидаги сафарбарлик чақируви резерви батальони ҳамда Қора-
қалпоғистон Республикаси Мудофаа ишлари бошқармаси ҳузуридаги Чақири-
лувчиларни ҳарбий-техник мутахассисликлар бўйича тайёрлаш марказида мам-
лакат мудофааси учун кадрлар захирасини тайёрлаш, ёшларда она юртга му-
ҳаббат туйғуларини юксалтириш, дастлабки ҳарбий тайёргарлик машғулотлари 
ўтказиш учун барча шароитлар муҳайё этилган.

Мазкур мажмуа айнан Қорақалпоғистон Республикаси Мудофаа ишлари бош-
қармаси ҳамда бошқарма қошидаги йиғин пункти жойлашган ҳудудда қурилган. 
Президентимиз Шавкат Мирзиёев раҳбарлигида 2024 йилнинг январь ойида ўт-
казилган Ҳарбий кенгаш йиғилишида ёшларни ҳарбий-ватанпарварлик руҳида 
тарбиялаш, армияга чақирув тадбирларини сифатли ўтказиш учун барча шарт-
шароитлар яратиш ҳамда ҳарбий тайёргарлик фанини ўтказиш сифатини оши-
риш бўйича берган топшириқларини бажариш борасида “Қорақалпоғистон таж-
рибаси” янги самарадор тизим экани эътироф этилмоқда.

Оммавий ахборот воситалари вакиллари Ватан ҳимоячилари байрами арафа-
сида ҳарбий хизматчилар ҳамда аскарлар билан қизғин суҳбатлашиб, ўзларини 
қизиқтирган саволларга жавоб олишди.

ЯКУНЛАР ВА ЯНГИ РЕЖАЛАР
Эришилган ютуқлар янги марралар сари зинапоя бўлади. Шунинг учун 

ҳам Янги йил муқаддимасида ўтган йилги ишлар сарҳисоб қилинади.
Навоий шаҳрида Ўзбекистон Журналистлар уюшмаси вилоят бўлими 

ҳамда бўлим ҳузуридаги Кенгашлар томонидан 2024 йилда амалга оши-
рилган ишлар юзасидан ҳисобот йиғилиши бўлди.

Уюшма вилоят бўлими раиси Отабек Аслонов якунланган йилда вилоят жур-
налистларини ҳар томонлама қўллаб-қувватлаш борасида амалга оширилган 
ишлар, белгилаб олинган вазифаларнинг бажарилиши юзасидан батафсил маъ-
лумот берди.

Қайд этиш керакки, бўлим ишларининг янада кенг қамровли ва самарадор бў-
лишида Ўзбекистон Журналистлар уюшмаси Навоий вилояти бўлими қошидаги 
Кенгашлар фаолияти муҳим аҳамият касб этади.

Уюшма бўлими томонидан Кенгашлар иштирокида ўтган йили 80 дан ортиқ 
тадбирлар амалга оширилди. Журналист-ижодкорларни, таҳририятлар фао-
лиятини қўллаб-қувватлаш, қаламкашларга кўмаклашиш, аҳоли ва ёшлар ўрта-
сида китобхонликни тарғиб этиш, журналистика соҳасини ривожлантириш, қўл-
лаб-қувватлашга қаратилган 180 дан зиёд турли мавзудаги китобхонлик, бадиий 
асарлар тақдимотлари, пресс-турлар, матбуот анжуманлари ва давра суҳбат-
лари ўтказилди.

67 нафар навоийлик журналистларнинг ҳужжатлари турли танлов ва мукофот-
ларга тақдим этилди. Ўтган йили 27 июнь — Матбуот ва оммавий ахборот воси-
талари ходимлари куни арафасида “Правда востока” газетасининг вилоят мух-
бири Дилфуза Гулямова “Шуҳрат” медали билан тақдирланди.

“Олтин қалам” XVIII миллий мукофоти учун ўтказилган халқаро танловда кўп-
лаб навоийлик журналистлар ҳам ижодий ишлари билан иштирок этдилар; мус-
тақиллигимизнинг 33 йиллигига бағишлаб ўтказилган “Энг улуғ, энг азиз” кўрик-
танловининг вилоят босқичида ғолиб топилган 15 нафар ОАВ вакили ва бло-
герлар қимматбаҳо совғалар билан рағбатлантирилди; 10 нафар журналист 
танловнинг республика босқичида ҳам қатнашди. Бу далиллар вилоят журна-
листларининг мамлакатимизда олиб борилаётган изчил ислоҳотлар барқарорли-
гини таъминлаш ва аҳолига етказишда фаоллигини кўрсатади.

Шундан сўнг бўлим қошидаги Кенгаш аъзоларининг ҳисоботлари тингланди: 
Фахрий журналистлар кенгаши раиси Иброҳим Жумаев, Ҳарбий ватанпарвар-
лик кенгаши раиси Жамолиддин Ахтамов ОАВ соҳасига узоқ йиллик меҳнатлари 
сингган фахрий ва фаол журналистларни моддий ва маънавий қўллаб-қувват-
лаш билан биргаликда, тизимдаги ёшларга ҳам эътибор қаратилаётгани ҳақида 
батафсил тўхталиб ўтди.

Йиғилишда Уюшма аъзолари Олим Хўжаев, Озод Мустафоев, Санжар Қур-
бонов ва бошқалар 2025 йил режаси учун ўз таклифларини билдирдилар. Янги 
лойиҳалар, таклифлар ўртага ташланди, уларни амалга ошириш юзасидан ҳам 
келишиб олинди.

УСТОЗЛИК МАҚОМИ — ОЛИЙ УНВОН
Ўзбекистон Журналистлар уюшмаси Андижон вилояти бўлими таж-

рибали журналист, “Қишлоқ ҳаёти” газетасининг Андижон вилояти бў-
йича мухбири Қобилжон Асқаровнинг 75 ёшга тўлиши муносабати билан 
ташкил этган тадбирда оммавий ахборот воситалари вакиллари, фах-
рий журналистлар иштирок этди.

Эллик йилдан зиёд матбуот соҳасида самарали меҳнат қилиб келаётган Қо-
билжон Асқаров юртимизнинг фидойи журналистларидан биридир. У “Андижон-
нома” ва “Андижанская правда” газеталари таҳририятида мухбир, бўлим мудири, 
“Қишлоқ ҳаёти” газетасининг вилоят мухбири вазифаларини бажарди. Журналст 
мамлакатимиз қишлоқ хўжалигидаги ислоҳотлар жараёни, фермерлик ҳаракати, 
соҳанинг долзарб масалалари, ютуқ ва камчиликларини атрофлича ёритди, жа-
моатчиликка етказди. Айниқса, тажрибали устоз сифатида ёш журналистларнинг 
билим, малака ҳамда тажрибаларини бойитишга салмоқли ҳисса қўшди; устоз-
лик мақомини юксак поғоналарга кўтарди.

Тадбирда сўзга чиққан Ўзбекистон Журналистлар уюшмаси вилоят бўлими 
раҳбари Махпурахон Артиқова, фахрий журналист Тўлқин Сиддиқов ва бошқа-
лар Қобилжон Асқаров ижодининг ўзига хослиги, касбий маҳорати, юксак инсо-
ний фазилатлари ҳақида самимий фикрларини билдирдилар.

Тадбирда Қобилжон Асқаров журналистика, бу соҳанинг масъулияти, бурчи 
ҳақида; шунингдек, ўз фаолияти давомида юз берган унутилмас воқеалардан га-
пирди. У Журналистлар уюшмаси вилоят бўлими, ҳамкасблари, шогирдларига 
қутловлар ва эсдалик совғалар учун чин дилдан миннатдорчилик билдирди.

Ўзбекистон Журналистлар уюшмаси
Ахборот хизмати.

ÂÎ¥ÀÍÈÍÃ ÍÓÔÓÇËÈ ÌÀ¨¢ÈÂÎ¥ÀÍÈÍÃ ÍÓÔÓÇËÈ ÌÀ¨¢È
(“Chag‘oniyon” газетаси ва Денов босмахонаси тарихидан)

И н а у г у р а ц и я 
маросими тарихи 
жуда ҳам бой. Улисс 
Грантнинг 1873 йил 

4 март куни ўтказилган инаугурацияси 
сайловчилар ёдида узоқ вақт сақла-
ниб қолган. Чунки ўша куни мамла-
кат пойтахтида ҳаво ҳарорати 29-30 
даража совуқ бўлган. 1841 йили мам-
лакат Президентлигига сайланган 
Уильям Харрисон очиқ майдонда, из-
ғирин совуқда салкам икки соат (8445 
та сўз) нутқ сўзлаган ва жиддий ша-
моллаб, орадан бир ой ўтгач, вафот 
этган. 

Жорж Вашингтоннинг инаугурация 
нутқи 135 та сўздан ошмаган. 1977 
йили Оқ уй соҳибига айланган Жимми 
Картер рафиқаси Розалин билан мах-
сус тайёрланган кортежга ўтирмай, 
инаугурация жойигача пиёда борган.

2009 йилдаги биринчи инаугурация 
чоғида Барак Обама АҚШ Олий суди 
раиси Жон Робертснинг ортидан қа-
самёд матнини сўзма-сўз қайтаришда 
янглишиб кетган, яъни у “Қўшма Штат-
лар президенти мажбуриятларини ҳа-
лоллик билан бажараман”, дейиш ўр-
нига “Қўшма Штатлар учун президент 
мажбуриятларини ҳалоллик билан ба-
жараман”, деб юборган. Бу хато шу ку-
ниёқ катта шов-шувга сабаб бўлган, 
Обаманинг лавозимга киришиш маро-
сими қайта ўтказилган.

Президентликка сайланган номзод-
нинг инаугурация нутқи АҚШ сиёсий 
ҳаётида ўта муҳим ҳужжат ҳисобла-
нади. Янги раҳбар Америка халқига 
ва жаҳон ҳамжамиятига бевосита му-
рожаат қилади, сиёсий, иқтисодий ва 
бошқа муҳим йўналишларга доир қа-
рашлари, тўрт йил муддатда амалга 
оширишни кўзлаётган режалари, шу-
нингдек, АҚШнинг жаҳоннинг етакчи 
давлатлари, нуфузли халқаро тузил-
малар, ҳарбий-стратегик шериклар 
билан муносабати, мамлакат ички ва 
ташқи сиёсати асослари ўз аксини то-
пади.

1861 йили Абрахам Линкольн ўз 
нутқида қуйидагиларни таъкидлаган: 
“Менда штатларимизда мавжуд бўл-
ган қулчилик институтига бевосита 
ёки билвосита аралашиш нияти йўқ. 
Ишончим комилки, бунга менинг қону-
ний ҳаққим ҳам йўқ”. Жон Кеннедининг 
1961 йилги инаугурация нутқида: “Мен 
учун азиз бўлган америкаликлар! Ва-
танингиз сизлар учун нима қилиб бе-
ришини мендан сўраманг, сизлар Ва-
танингиз учун нима қилиб беришингиз 
лозимлигини сўранг. Муҳтарам дунё 
халқлари! Мендан Америка сизлар 
учун нима қилиб бериши зарурлигини 
сўраманг, биз ҳаммамиз биргаликда 
инсон эркинлиги учун нима иш қили-
шимиз мумкинлигини сўранг”, деган 
таъсирчан даъват бор эди.

1981 йили мамлакат раҳбарлигига 
келган Рональд Рейган АҚШ иқтисо-
диётининг ўша пайтдаги оғир аҳво-
лини назарда тутиб, амалдаги ҳукумат 
билан иқтисодий таназзулнинг олдини 
олиш мумкин эмаслиги, чунки бу ҳуку-
матнинг ўзи таназзулга юз тутганини 
очиқ эътироф этади.

Билл Клинтоннинг 1993 йилги инау-
гурация нутқида ўша пайтда кўплар 
деярли эътибор бермаган бир тезис 
бор. Гап шундаки, қуролланиш пойга-
сида АҚШ билан муттасил рақобатла-
шаётган советлар иттифоқининг тар-
қаб кетиши океан орти сиёсатдонла-
рининг илҳомини жўштириб юборгани 
сир эмас. Бир-бирига қарама-қарши 
турган икки “дев”нинг бири қулади, 
дунёда янги ижтимоий-сиёсий вазият 

юзага келди. Ёш Клинтон бу тарихий 
вазиятдан максимал даражада фой-
даланиб қолиш кераклигига урғу бе-
риб, “Парвардигорнинг ўзи бизга шун-
дай имкон бердики, бу мавқени су-
сайтирмаслик лозим”, деди. Ота-бола 
Буш даврида мамлакат ҳудудларидан 
ташқарида амалга оширилган ҳарбий 
операциялар, Барак Обама пайтида 
Ироқнинг вайрон қилиниши ва бошқа 
кўплаб ҳолатлар ана шу яккаҳокимлик 
хоҳишидан келиб чиқди, десак, хато 
бўлмайди.

Дональд Трамп 2016 йилги сай-
ловда ғолиб бўлгач, Нью-Норкда сўз-
лаган нутқида қуйидагича фикр юрит-
ган эди: “Америкаликларга яхши мак-
таблар, одамлар бехавотир яшайдиган 
мавзелар, яхши иш жойлари керак. Ўз 
ҳуқуқини билган одамларнинг талаби 
шу. Аммо бизда реал ҳаёт бутунлай 
бошқача. Камбағаллик мавжуд. Деярли 
чириб битган заводлар қабртошларни 
эслатади. Маориф тизимимиз ёшлари-
мизга таълим-тарбия, билим бераёт-
гани йўқ. Жиноятчилик, жиноий гуруҳ-
лар, гиёҳванд моддалар жуда кўплар-
нинг ҳаётига зомин бўлди, мамлакатни 
хароб қилди...” Трамп, шунингдек, “Оқ 
уй”даги фаолияти давомида Россия 
билан муносабатларни яхшилаш, тер-
роризмга қарши курашиш, мамла-
катни ноқонуний қочоқлардан ҳимоя 
қилиш, марихуана сотишни легаллаш-
тириш, ўлим жазосини бекор қилмас-
лик, америкаликларнинг қурол сотиб 
олиш ҳуқуқини сақлаб қолиш, мамла-
катда коррупцияга қарши жиддий ку-
раш бошлаш, матбуотнинг яккаҳукм-
ронлик мавқеини пасайтириш, солиқ-
ларни камайтириш, соғлиқни сақлаш 
бўйича Президент Обама жорий этган 
дастурни бекор қилиш, камбағал оила-
ларнинг болалари ҳам нуфузли мак-
табларга кириб ўқишлари учун шароит 
яратишга қатъий бел боғлаганини бил-
дирди. Шу йили Давос форумида нутқ 
сўзлар экан, “Бугун мен бу муҳим тад-
бирда Америка халқининг манфаатла-
ридан келиб чиққан ҳолда менинг мам-
лакатим дўстлик ва ҳамкорлик асосида 
ўзини янгилашга тайёрлигини эътироф 
этиш учун қатнашмоқдаман. Ушбу фо-
румда қатнашаётган барча мамлакат-
лар каби, Америка ҳам ҳар бир мамла-
кат ўзаро ҳамжиҳатликда тараққиётга 
эришиши, ҳар бир гўдакнинг эмин-эр-
кин яшаши, зўравонлик, очлик ва қўр-
қувдан холи балоғатга етишини умид 
қилади”, деган эди.

Орадан саккиз йил ўтди, кекса Бай-
ден даври ҳам ниҳоясига етди, аммо 
бу вазифаларнинг, дунёда, АҚШда 
юзага келган янги муаммоларнинг ҳар 
бири ўз ечимини кутиб турибди. Дав-
латлараро муносабатлар яхшиланса, 
дипломатик, иқтисодий, илмий, ма-
даний ва бошқа алоқалар йўлга қў-
йилса, бундан ҳар икки томон, шуб-
ҳасиз, ютади. Зеро, бугунги мурак-
каб, талотўпли дунёда ҳеч бир давлат, 
мамлакат, ҳарбий ёки иқтисодий им-
кониятидан қатъи назар, ўз ҳолича, ўз 
билганича яшай олмайди. Инсоният 
олдида турган ва кун сайин кучайиб 
бораётган муаммоларни фақат бирга-
ликда, бамаслаҳат, босқичма-босқич 
ҳал қилиш мумкин. Бошқа йўл йўқ.

Терроризм ва диний экстремизмга 
қарши курашни олайлик. Бу борада 
бирор натижага эришиш учун томон-
ларнинг ўзаро ҳамжиҳатлиги талаб 
этилади. Бу курашга ҳар ким ўзининг 
шахсий манфаати нуқтаи назаридан 
ёндашса, сўз ва амал бирлиги таъ-
минланмаса, чигал вазият янада чи-
галлашади. Буни англаш қийин эмас.

Қочоқлар муаммоси муаммолигича 
қолмоқда. Ҳеч ким ўз хоҳиши билан қо-
чоққа айланмайди, уйсиз-жойсиз бе-
гона мамлакат кўчаларида саргардон 
юрмайди. Шундай экан, бу муаммони 
ғарб давлатлари ўз ҳудудларини сим 
девор билан ўраш, йўлларга тўсиқ қў-
йиш билан эмас, мантиқсиз урушларни, 
замонавий босқинчилик, зўравонлик ҳа-
ракатларини бас қилиш, ўзга минтақа-
ларни сиёсий таъсир доирасига олиш 
ниятларидан воз кечиш, ҳар бир халқ-
нинг ўз тақдирини ўзи белгилаш, ўзига 
маъқул йўлдан юриш ҳуқуқини тан олиш 
билангина ҳал қилиш мумкин.

Ҳал қилиниши лозим бўлган муам-
молар тўлиб-тошиб ётибди. Улардан 
бири америкаликларнинг қурол со-
тиб олиш ва қурол олиб юриш ҳуқуқи. 
Бу ҳуқуқ АҚШда демократия ва аме-
рикача эркинликнинг конституция-
вий ифодаси сифатида катта мавқега 
эга. Аммо кейинги йилларда бу ҳуқуқ 
қандай аянчли фожиаларга сабаб бў-
лаётгани ҳеч кимга сир эмас. Қурол 
муаммосини ҳал қилиш борасидаги 
таклифлар, масалан, аҳолига қурол 
сотишда айрим чеклашларни жорий 
қилиш хусусидаги уринишлар натижа 
бераётгани йўқ.

Инсониятнинг бугунги муаммолари 
фақат шулар эмас. Дунё пул ҳукмрон-
лиги таъсирига тушиб бормоқда. Ин-
сон бойликни эмас, бойлик инсонни 
бошқаришга ўтаётгандай. Йирик са-
ноат корхоналари, масалан, пўлат қу-
йиш заводлари мутасаддилари бутун 
умри оловли цехларда ўтаётган мута-
хассисларнинг оғирини енгил қилиш 
устида эмас, уларни ишдан бўшатиб, 
иш ҳақи талаб қилмайдиган роботлар-
дан фойдаланишни режалаштирмоқ-
далар. Экологик вазият тобора чигал-
лашиб бормоқда, иқлим ёмон томонга 
ўзгараётир, миллион йиллик музлар 
эришдан тўхтаётгани йўқ. Олимлар 
кейинги эллик йил ичида дунёда қуш-
лар, балиқлар ва амфибияларнинг 
сони 60 фоизга қисқариб кетганини, бу 
жараён кейинги ўн-ўн икки йил ичида 
янада тезлашаётганидан хавотирда. 
Аҳвол шу даражага етиб бордики, ин-
соният бу она замин келгуси авлодлар 
учун ҳам бешик эканлигини унутиб 
қўяётгандай.

Халқда “Ётиб қолгунча отиб қол”, 
деган нақл бор. АҚШнинг қирқ тўр-
тинчи Президенти Барак Обама ўз 
вақтида “Оқ уй”ни тарк этганидан ке-
йин, Берлинда бўлиб ўтган матбуот 
конференциясида шу нақлга мос бир 
таклифни ўртага ташлаган эди: “Ку-
тилаётган ўзгаришлар дунёни янада 
мураккаблаштиради, аёвсиз ва жо-
ҳил қилади. Борди-ю, биз янги таҳдид-
ларга дош бера оладиган кучли тран-
сатлантик альянсга (яъни НАТОга) эга 
бўлмас эканмиз, болаларимизга жуда 
ёмон, хавф-хатарли дунёни қолдирган 
бўламиз, олдинга қараб юриш ўрнига, 
орқага қайтамиз. Шу боис АҚШда ким 
Президент, Германияда ким канцлер 
бўлишидан қатъи назар, бу ҳолатни 
унутмаслигимиз керак”.

Мана, гап қаерда! Отдан тушса 
ҳам эгардан тушмаган сиёсатдоннинг 
гапи. Бизнинг назаримизда, унинг ҳар-
бий альянсни янада кучайтириш так-
лифи бугунги дунёнинг умумий ҳола-
тига ғоят салбий таъсир кўрсатаёт-
гани сир эмас. Қурол кучи билан ҳеч 
қачон ва ҳеч жойда тинчликка эришиб 
бўлмайди. Бунга эришиш учун дунё 
олимлари оммавий қирғин қуролла-
рининг янги-янги турларини яратиш, 
борларини такомиллаштириш устида 
эмас, халқнинг турмуш тарзини яхши-

лаш, тиббий, экологик муаммоларни 
ҳал қилиш, вирусли пандемияларнинг 
олдини олиш борасида ишлашлари 
керак бўлади.

Ўзбекистон-АҚШ муносабатларига 
келсак, Америка давлатимиз муста-
қиллигини 1991 йил 25 декабрда тан 
олган. 2002 йил март ойида Вашинг-
тонда Ўзбекистон ва АҚШ президент-
лари ўзаро Стратегик ҳамкорлик ҳақи-
даги декларацияни имзолашган. 2018 
йил май ойида Ўзбекистон Республи-
каси Президенти Шавкат Мирзиёев-
нинг АҚШга биринчи расмий ташрифи 
якунлари бўйича икки мамлакат ўрта-
сидаги стратегик шерикликнинг янги 
даври бошлангани ҳақида қўшма баё-
нот қабул қилинган. Янги Ўзбекистон-
нинг бугунги ташқи сиёсатида дунё-
нинг барча мамлакатлари билан тенг 
маънода ҳамкорлик қилиш устувор 
вазифалардан бири сифатида бел-
гилаб қўйилган. Ўзбекистон суверен 
давлат, жаҳон ҳамжамиятининг фаол 
аъзоси сифатида давлатчилик фао-
лиятининг барча йўналишларида ўзи-
нинг қатъий позициясига эга ва бу по-
зиция бирор бир тараф ёки кучнинг 
босими билан бошқа бир томон фой-
дасига ўзгармайди. Биз холис ният, 
эзгу мақсадларга ҳамиша очиқмиз. 
Матбуотда АҚШ Стратегик ва халқаро 
тадқиқотлар маркази етакчиларидан 
бири Дениэл Ранденинг Америка сиё-
сатчиларини Ўзбекистон билан алоқа-
ларни кучайтиришга чақиргани ҳақида 
ёзилди. Ранденинг фикрича, “Тошкент 
ташқи алоқаларда Хитой ва Россия 
билан эмас, дунёнинг бошқа мамла-
катлари билан яқинлашса, бу яқинлик 
АҚШ учун ғалаба деганидир. Шундай 
экан, Трамп маъмурияти Ўзбекистон 
билан дипломатик алоқаларни мус-
таҳкамлаши лозим”.

Бир қарашда яхши чақириқ. Бироқ 
коса тагида бир “ним коса” ҳам кўри-
ниб турибди. Ўзбекистон бирор-бир 
давлат билан манфаатли ҳамкорлик 
қилар экан, бу алоқа бошқа бир дав-
латнинг манфаатига эмас, ўзаро ҳур-
мат, бағрикенглик ва юксак инсоний-
лик принциплари асосига қурилади. 
Ўзбекистон дунё давлатлари ўртасида 
бугун юзага келган қонли можаро-
ларни тинч йўл билан ҳал қилиш, қу-
ролланиш пойгасини тўхтатиш, жабр-
дийдалар, мазлумлар, оналар ва бо-
лаларни ҳимоялаш, зулм ва қирғинга 
йўл қўймаслик, йигирма биринчи аср-
нинг бундай шармандали одамкушли-
гига чек қўйиш тарафдори.

Дональд Трамп “Оқ уй”га янги ваъ-
далар билан келмоқда. Унинг иккинчи 
муддати қандай кечишини вақт кўр-
сатади, албатта. Сайлов чоғи берил-
ган ваъдаларга амал қилиш фурсати 
етди. Бугун фақат Америкада эмас, 
дунёнинг бошқа кўплаб мамлакатла-
рида ҳам ваъдалар амалий ҳаракат-
ларга мос келишини умид қилиб ту-
ришибди. Балки бу мослик Европа 
осмонини уруш ҳаракатлари тутуни-
дан бутунлай халос этар, АҚШ-Рос-
сия муносабатлари изга тушар, Мар-
казий Осиё давлатлари учун 1974 
йили АҚШ Савдо қонунига киритилган 
Жэксон-Веник тузатиши бекор қили-
нар. Балки... Америкада узоқ йиллар 
оғиздан оғизга ўтиб келаётган, маъ-
но-мазмуни ўзгармаётган “Америкада 
сиёсат эмас, Президент ўзгаради”, де-
ган фикр яна ўз тасдиғини топар. Буни 
ҳам вақт кўрсатади. Қудратли давлат-
ларнинг қудрати тинчлик, тотувлик ва 
хотиржамликка хизмат қилса бўлди.

Аҳмаджон МЕЛИБОЕВ,
Ўзбекистонда хизмат 

кўрсатган журналист.

“ОҚ УЙ”ГА ҚАЙТИШ“ОҚ УЙ”ГА ҚАЙТИШ ЭРОН РОССИЯ БИЛАН                   
МУЗОКАРАЛАР ЎТКАЗМОҚДА 

Эрон президенти Масъуд Пезешкиён россиялик ҳамкасби Влади-
мир Путин билан кенг қамровли стратегик шериклик тўғрисидаги 
шартномани имзолаш учун  жорий йилнинг 17 январь куни Москвага 
боради.

Айрим манбаларнинг ёзишича, 
ушбу учрашув арафасида Эрон 
олий раҳбарининг маслаҳатчиси 
Россияга яширин ташрифлар би-
лан бир неча бор борган.

Эрон олий раҳнамоси Оятуллоҳ 
Али Хоманаийнинг катта масла-
ҳатчиси Али Ларижоний Россияга 
бир неча бор юқори мартабали 
амалдорлар билан учрашиш мақ-
садида учиб келган, у ядро дасту-
рини амалга ошириш ва ҳаво ҳужу-
мидан мудофаа тизимини мустаҳкамлашда ёрдам олишга ҳаракат қилган, 
деб ёзади “Тhе Times”.

Ғарб разведкаси вакилининг “Тhе Times”га маълум қилишича, “уларнинг 
стратегик муносабатлари чуқурлашгани ва Россия Эрон ракеталари ҳамда 
дронларига қарам бўлгани сабабли Москва Эрон ядровий дастурига нисба-
тан илгари ўрнатилган қизил чизиқларни кесиб ўтишга тайёрлигидан хаво-
тирлар мавжуд”.

БИЗНЕСДА СУНЪИЙ ИНТЕЛЛЕКТ
Британиядаги компанияларнинг қарийб тенг ярми янги ходимлар 

ёллаш ўрнига сунъий интеллектга кўпроқ эътибор қаратиш 
ниятида. Бу ҳақда “Boston Consulting Group” томонидан ўтказилган 
сўров натижаларига таяниб “Financial Times” хабар берган.

Сўровда иштирок этган топ-ме-
нежерларнинг 51 фоизи молия ва-
зири Рэйчел Ривзнинг иш берувчи-
ларни Давлат суғурта жамғарма-
сига бадалларини ошириш (улар 
ходимлар олаётган маош орқали 
ҳисобланади) тўғрисидаги қарори-
дан сўнг “инвестицияларни одам-
лардан сунъий интеллектга йўнал-
тиришни” режалаштираётганини 
маълум қилган.

“Одамлар ишга ёллаш харажат-
лари ошиб бораётган бугунги кунда сунъий интеллект ва генератив мо-
деллар иш самарадорлиги нуқтаи назаридан анча фойдали эканини тушу-
нишни бошламоқда”, — деган “BCG” бошқарув директори Ник Саут.

“TOYOTA” ҚУРАЁТГАН АҚЛЛИ ШАҲАР
Япониянинг “Toyota” компанияси “CES 2025” кўргазмасида ўзи-

нинг “Woven City” номли футуристик ақлли шаҳри қурилишининг 
биринчи босқичи якунланганини эълон қилган. Компания 2025 йил ку-
зидан бошлаб дастлабки 100 нафар аҳолини (асосан “Toyota” ходим-
лари ва уларнинг оила аъзоларини) шаҳарга таклиф этишни бош-
лайди.

Ушбу ақлли шаҳар Япониядаги 
Фужи тоғи этагида жойлашган бў-
либ, у аҳоли учун ўзига хос “жонли 
лаборатория” вазифасини бажа-
ради.

“Toyota Motor Corp” автомобил-
созлик компанияси 2018 йилдаёқ 
нафақат автомобиль ишлаб чи-
қариш, балки мобиллик соҳасида 
етакчилардан бирига айланиш ния-
тини эълон қилганди. 2020 йилда у 
ўзининг “Woven by Toyota” шўъба 
корхонаси билан ҳамкорликда барпо этмоқчи бўлган келажак шаҳри кон-
цепциясини оммага тақдим этган.

Ҳозирги кунда “Woven City” кундалик ҳаётга илғор технологияларни жо-
рий этишга интилмоқда. Бу сунъий интеллектга асосланган ақлли уйлар-
дан тортиб, маълум транспорт турларига мўлжалланган кўчаларгача (ве-
лосипед йўлаклари, роботаксилар учун йўллар) бўлган технологияларни ўз 
ичига олади. Концепциянинг асосий йўналишларидан бири — барқарорлик: 
“Toyota” ишлатиладиган қурилмаларни қувватлашда водород ячейкалари 
технологиясидан фойдаланмоқчи.

ҚОЗОҒИСТОН АВИАКОМПАНИЯСИ СУДДА 
12 ЁШЛИ ЙЎЛОВЧИГА ЮТҚАЗДИ

Қозоғистоннинг “Air Astana” авиакомпанияси судда ураллик 12 
ёшли йўловчи Зера Галиевага ютқазган. Бу ҳақда “Stan.kz” хабар 
берган.

Ўтган 2024 йилнинг 20 июль куни 
ўн икки ёшли эгизак қизлар Зера ва 
Заура Галиевалар Остона орқали 
трансфер билан АҚШдан Уралскга 
қайтаётган бўлган. Бироқ ҳатто 
парвозга рўйхатдан ўтиш пайтида 
ҳам “FlyArystan” авиакомпанияси 
(“Air Astana” корхонаси) ходимлари 
опа-сингиллардан фақат битта-
сини рўйхатдан ўтказган. Натижада 
Зера бортга чиқиш талонидан маҳ-
рум бўлган. Муаммони ҳал қилишга 
ваъда берган “FlyArystan” ходимлари ўсмир қизни Остона аэропортида қол-
дириб кетган ва самолёт Уралскка учиб кетган.

Ўн икки ёшли Зера Галиева фақат эртаси куни катталар ҳамроҳлигисиз 
учиб кета олган. Мурожаатни кўриб чиқиш чоғида “Air Astana” вакиллари ўз 
камчиликларини тан олган ва қизнинг онасига маънавий товон пулини беш-
дан 1,5 миллион тенгегача камайтиришни сўраган.

Суд авиакомпаниянинг бу илтимосини рад этган.

“FACEBOOK” ВА “INSTAGRAM” 
ФАКТЧЕКИНГНИ БЕКОР ҚИЛМОҚДА

“Meta Platforms Inc” раҳбари Марк Цукерберг “Facebook”, 
“Instagram” ва “Threads” ижтимоий тармоқларида цензура мавжуд-
лигини тан олиб, контент модерацияси кескин заифлашганини эъ-
лон қилган. 

Ҳозирда “Meta” гуруҳининг ижти-
моий тармоқларида фактчекинг ти-
зими ишлайди. “Facebook” веб-сай-
тига кўра, буни “мустақил халқаро 
фактчекинг тармоғи ёки Европа 
фактчекинг тармоғи томонидан 
сертификатланган учинчи томон 
фактчекинг ташкилотлари” амалга 
оширади.

Энди М.Цукерберг ушбу тизим-
нинг бекор қилинишини эълон қил-
ган, чунки унинг сўзларига кўра, у 
цензурага ўтиб кетган. Бунинг эва-
зига тадбиркор Илон Маскнинг “Х” ижтимоий тармоғида аллақачон амалда 
бўлган “Community Notes” тизимини жорий қилмоқчи. У ерда фойдаланув-
чиларнинг ўзлари номақбул таркиб ва хатолар ҳақида шикоят қилади. 

Интернет маълумотлари асосида 
Ислом ЭГАМБЕРДИЕВ тайёрлади.

Мирза ака Фарғона ви-

лоятининг Тошлоқ туманида 
1912 йил 22 октябрда оддий 
меҳнаткаш ва камсуқум ои-

лада туғилган. Ўсмирлик пайтларида Тошкент-
даги жадидлар очган мактабда бўлажак халқ 
шоири Ғафур Ғулом унга дарс берган. “Сен 
етим эмассан” шеъридаги “Мен етим ўтган-
ман, Оҳ, у етимлик… Вой, бечора жоним, Де-
сам арзийди. Бошимни силашга Бир меҳрибон 
қўл, Бир оғиз ширин сўз Нондек арзанда. Мен 
одам эдим-ку, Инсон фарзанди...” каби мисра-
ларни ўзига йўйган ҳолда, хаёлларга, оғир хоти-
раларга берилиб, эсларди.

У 15 ёшида жадидчилик ҳаракатининг ёрқин 
намояндаси Мунавварқори томонидан очилган 
“Ҳаёт” мактаб-интернатининг 4-синфини тугат-
ган. Эслашича: “Энди бу ёғи нима, қанақа бў-
лиши ҳақида менга маслаҳат берадиган киши 
бўлмаган. Ўзимча болалигимда кам кўриша-
диган отамнинг (у доимо давлат ишлари би-
лан банд бўлиб, вилоятма-вилоят турли масъ-
улиятли вазифаларни бажариб юрган) кўп ма-
ротаба айтган: “Яхши ўқиб, инженер бўлгин, 
русчани билиб, Москвада ўқишинг керак”, де-
ган гаплари эсимда бўлиб, Тошкентнинг марка-
зий парки рўпарасида жойлашган етти синфли 
рус мактабининг учинчи синфига ўқишга кир-
дим. Беш йил ўқиб, уни яхши тамомладим ва 
ёзда САГУ (Ўрта Осиё университети)нинг уч ой-
лик тайёрлов курсини ҳам юқори баҳолар билан 
тугатдим. У пайтларда институтларга талабалар 
етишмасди, мени бир вақтда ҳам физика-ма-
тематика, ҳам медицина факультетига номзод 
студент сифатида ёзиб қўйишди, ҳали алоҳида 
тиббиёт институти йўқ эди. Лекин менинг режам, 
орзуим, отам айтганидек, инженер бўлиш, Моск-
вада ўқиш эди”.

Йўқчилик ва қийинчиликларни енгиб, бир 
амаллаб Москвага етиб олган Мирзамаҳмуд 
Тўқимачилик институтига кирган. Студентлик 
даври ҳақида ёзилган сатрларни ўқиймиз: “Ома-
дим келиб, бу олий даргоҳга ўқишга қабул қилин-
дим. Хурсандчилигимнинг чеки йўқ эди — охири, 
интилишларим натижали бўлди, дадам ва ўзим-
нинг орзуим амалга ошди — мен Москвада ўқий 
бошладим. Олдинига ўзим тенги курсдошла-
рим қаторида билимларимиз етарли бўлмаган-
лиги учун анчагина қийналдим, лекин кейинча-
лик қаттиқ ҳаракат қилиб, институт ҳаётига мос-
лашиб, ўз йўлимни топиб олдим. Эсимда бор, 
1932 йилда мени “аълочи” сифатида бошқа ил-
ғор студентлар қатори Ленинградга экскурсияга 
юборишди. Тўрт курс давомида мен гуруҳ “ста-
роста”си (раҳбари) бўлиб сайландим”.

Тўқимачилик институтини аъло баҳолар би-
лан тугатиб аспирантурага илмий изланишлар 
соҳасига тавсия қилинган. Аммо кўпроқ амалий 
жараёнга қизиққан ёш инженер ўз меҳнат фао-
лиятини Москва яқинидаги Серпухов шаҳар-
часидаги “Красний текстильщик” корхонасида 
бошлашга қарор қилган. У 1937 йилдан то 1940 
йилгача 2,5 минг ишчиси бор ип йигирув фаб-
рикасини, сўнгра 5 минг кишилик йигирув-тўқув 
фабрикасини идора қилишда фаол қатнашади. 

М.Мусахонов 1940 йил февралида Ўрта 
Осиёда дастлабки энг йирик саноат корхонала-
ридан саналган Тошкент тўқимачилик комбина-
тига хизматга юборилиб, бу ерда олти йил да-
вомида навбатчи инженерликдан цех бошлиғи, 
бош инженер, фабрика бошқарувчиси лаво-
зимларигача кўтарилган. Унинг қайд қилишича, 
“Серпуховга бориб, тўрт йил давомида “катта 
саноат қозонида” яхшигина “қайнагани”, тажри-
бали ишчи, мастер, инженерлардан иш ўрганиб, 
малакасини оширгани жуда қўл келди. Тўқима-
чилик саноати мен учун энг қизиқарли соҳага ай-
ланганди”. У оғир уруш йиллари катта корхонада 
турли масъул лавозимларда ишлаб, инженер-
лик ва раҳбарлик сирларини чуқурроқ ўрганди.

“Қаерда ишласам — мастер ёки цех бошлиғи, 
бош инженер ёки комбинат директори бўлишим-
дан қатъи назар, ишлаб чиқариш жараёни мени 
ўзига ром этиб, гўёки аллақандай ғаройиб, аф-
сонавий оламда яшардим. Мени тўқимачилик 
саноатининг қудратли мароми, ундаги ҳайратла-
нарли даражада ақлли машиналар қизиқтириб 
қўйганди. Улар ишини созлашни, янги маҳсулот-
лар учун керакли технологик жараённи йўлга со-
лишни яхши кўрардим. Цех ҳаёти менга жудаям 
ёқарди, ғайратим ичимга сиғмасди, юқори лаво-
зимларга қайта-қайта таклиф қилишса-да, рад 
этардим”.

Чуқур билими, ташкилотчилик тажрибаси, 
раҳбарлик қобилияти, меҳнатсеварлиги, ти-
ришқоқлиги сабабли М.Мусахонов кейинги йил-
ларда давлат миқёсида раҳбарлик қилиш тажри-
басини эгаллади. 

М.Мусахонов фаолиятидаги энг муҳим бос-
қичлардан бири 1970 йилдан бошланиб, 1985 
йилгача ўзи айтгандек: “Тошкент вилоятига 
раҳбарлик лавозимида катта қизиқиш билан 
юритган фаолиятим, турли муаммоларни 
ижодий ёндашган ҳолда, барча сафдошла-
римни уларнинг ечимига жалб қила олган дав-
рим энг мароқли бўлди”.

70-80-йиллар давомида Тошкент вилоятида 
янги саноат марказларига айланган Чирчиқ, Бе-
кобод, Ангрен, Олмалиқ, Оҳангарон ва Янгийўл 
шаҳарлари қад кўтарди. Уларда машинасоз-
лик, қора ва рангли металлургия, қурилиш ма-
териаллари ишлаб чиқариш, энергетика, кўмир 
қазиб чиқариш, маиший ва биологик кимё, енгил 
ва озиқ-овқат саноати тез ривожлана бошлади. 
Транспорт корхоналарини ривожлантириш, иқ-
тисодиёт ва аҳолининг темир йўл, автомобиль 
ва ҳаво транспортига ортиб бораётган эҳтиёж-
ларини ўз вақтида таъминлаш бўйича кенг кў-
ламли чора-тадбирлар амалга оширилди, темир 
йўлларни электрлаштириш давом эттирилди. 
Чорвоқ ва Оҳангарон сув омборлари, Хўжакент 
ГЭСи бунёд этилди, қарийб 80 км узунликдаги 
“Ҳамдам” канали қазилди.

Вилоят қишлоқ хўжалигида ҳам катта ўзга-
ришлар рўй берди, кўплаб янги ер майдонлари 
ўзлаштирилди, илгари ботқоқлик ва қуюқ тўқай-
лар босиб ётган жойлар ўрнини пахтазорлар, 
шолизорлар ва бошқа зироатчилик экинлари 
эгаллади. Пойтахт ва вилоят аҳолисини гўшт-
сут маҳсулотлари, тухум, мева-сабзавотлар би-
лан тўла-тўкис таъминлаш мақсадида кўплаб 
чорвачилик ва сутчилик мажмуалари, парранда-
чилик фабрикалари, сабзавот омборлари ишга 
туширилди.

М.Мусахонов кундалик амалий фаолиятида 

жойлардаги иқтисодий ва ижтимоий вазиятни 
бевосита ўрганишга, жамоа хўжаликлари, кор-
хоналар, завод ва фабрикалар ишлари билан 
шахсан танишишга улгурарди. Ўзининг деярли 
кундалик районлар, хўжаликлар бўйлаб сафар-
ларида ҳар бир корхона ва хўжаликнинг бор им-
кониятларидан янада унумли фойдаланиш, иш-
лаб чиқариш жараёнини кенгайтириш режала-
рини муҳокама қилар, экинзорларда пахта ёки 
ғалла парвариши, чорвачилик ҳолатига эътибор 
берар, бор муаммоларни, уларнинг ечимини му-
тахассислар ва ходимлар иштирокида ҳал қи-
лишга интиларди.

Умуман олганда, Тошкент вилоятида ўзига 
хос “М.Мусахонов раҳбарлик мактаби” яратил-
ганди. Бу ўта тажрибали, зукко раҳбарнинг дои-
мий эътибори барча бошқариш тизимлари учун 
юқори малакали, илмли, салоҳиятли, ташаббус-
кор кадрларни танлай олиш, йиллар давомида 
амалият жараёнида тарбиялаш, жой-жойига қў-
йиш, улар фаолиятларини кузатиб бориш, ўз 
вақтида керакли маслаҳатлар ва йўл-йўриқлар 
бериш масалаларига қаратилганди. Унинг тав-
сияларидан бири қуйидагича эди: “Раҳбар қўл 
остидаги ходимларнинг билими ва имконият-
ларини чуқур ўрганган ҳолда уларни ўз сало-
ҳиятларини янада кўпроқ намоён қила ола-
диган лавозимларга қўйиши керак. Бунда хиз-
матчиларга яхши, тўғри муомала қилиш, яхши 
ишлар учун раҳмат айтиш, ёмон, ёқимсиз хат-
ти-ҳаракатларнинг ўз вақтида олдини олиш 
раҳбар учун жуда муҳим. Шундай муҳитда хо-
димлар астойдил тиришиб, кўпроқ натижага 
эришадилар. Раҳбарнинг кибрга берилиши, фа-
қат жазолаш, танбеҳ бериш, ўшқиришни би-
лиши барча яхши ҳаракатларни йўққа чиқа-
ради”.

Мирза ака Йўлдош Охунбобоев билан бўл-
ган учрашувни эслаб шундай ёзади: “Йўлдош 
ота билан бир булоқ бошида бўлиб ўтган суҳбат 
давомида у биз ёшларга қарата: “Раҳбар худди 
мана шу булоқ сувидек тиниқ, беғубор бўлиши 
керак, токи унга иши тушган одамлар бу беғу-
борликни ҳис қилсин, тетиклашсин, завқ-шавқ, 
куч-ғайратга тўлсин”, деганди. Оддий деҳқон 
фарзанди, “халқ оқсоқоли”нинг бу сўзлари қал-
бимга ўрнашиб қолган. Кўп йиллик иш фаолия-
тим давомида бу сўзларнинг донолиги ва ҳақли-
гини чуқур англаганман”.

У вилоятдаги барча каттаю кичик кадрларга 
жамоа хўжаликларини, шаҳар, туман тизимла-
рини бошқариш усулларини ўргатишга алоҳида 
вақт ажратарди. Мирза аканинг асосий иш ус-
лубларидан бири — мажлис ва йиғинларда иш-
чанлик муҳитини ярата олиш, очиқ, самимий му-
лоқот олиб бориш, ютуқлар ҳақида ортиқча га-
пирмай, асосий эътиборни ҳал қилиниши лозим 
бўлган масалаларга қаратиш, бор муаммоларни 
яширмай, босиқлик билан ҳар томонлама му-
ҳокама қилиш, тўғри ечимини топишдан иборат 
эди. Шунинг учун ҳам бундай йиғилишлар биз, 
масъул ходимлар учун ҳам қизиқарли, ҳам жуда 
фойдали ўтарди. Мирза ака шаҳар, туман ва 
корхоналарга бўладиган доимий ташрифларига, 
ҳар бир мажлисга, учрашувга, кўпчилик билан 
бўладиган мулоқотларга астойдил тайёргар-
лик кўрар, ходимлар, ёрдамчилар, мутахассис-
лар тайёрлаган материалларни бирма-бир, ра-
қамларни солиштириб, қалам билан белгилаб, 
кўриб чиқар, ҳар бир масалани “ипидан игнаси-
гача” пухта ўрганарди, муҳим тадбирларни му-
ҳокама қилишда ходимларнинг ўз фикрларини 
очиқ билдиришларига, баҳс, мунозаралар қили-
нишига йўл қўйиб берарди.

Вилоят раҳбарият тизимида ишчанлик, 
юқори масъулият ҳисси, ишга илмий, ижодий 
ёндашиш муҳити яратилган бўлиб, фан-техника 
тараққиёти ютуқларини жорий қилишга, фаннинг 
амалиёт билан боғлиқлигини мустаҳкамлашга 
катта эътибор бериларди. Шароф Рашидов рес-
публикадаги раҳбар ходимлар қатнашган катта 
мажлисда шундай дейди: “Тошкент вилоятида 
кадрлар билан ишлаш борасида ибратли таж-
риба тўпланган. Вилоят қўмитаси, секретар-
лар, шахсан Мирзамаҳмуд Мусахонов иқти-
содиётнинг барча бўғинларини ташаббускор 
ходим ва мутахассислар билан мустаҳкамла-
моқда... Шу боисдан ҳам Тошкент вилоятини 
ижтимоий-иқтисодий ривожлантириш режа-
ларини амалга оширишда эришилган муваф-
фақиятлар тасодиф эмас”.

М.Мусахонов раҳбарлик даврида “Тошкент 
технологияси” деб ном олган янги тушунча ҳам 
пайдо бўлганди. Бу илғор илмий ёндашувнинг 
бош мазмунини такомиллаштирилган замона-
вий технологияларни кенг қўллаган ҳолда ҳар 
қандай шароитда ҳам пахтадан мўл-кўл ва эр-
танги ҳосил етиштириш, уни саноат усуллари 
ёрдамида тез суръатлар билан қисқа муддатда 
териб олиш, барча тармоқларда меҳнат унум-
дорлигини ошириш, маҳсулот таннархини ар-
зонлаштириш каби кўрсаткичлар ташкил қи-
ларди. “Тошкент технологияси” фан ва техника 
ютуқларини ишлаб чиқаришга, аввало, пахта 
етиштиришнинг индустриал усулларини тако-
миллаштиришга қаратилганди. 

Бу ерда, умуман, Шароф Рашидовнинг М.Му-
сахоновга бўлган самимий муносабатини, дои-
мий ҳурматини, унинг фаолиятини юқори қадр-
лаганлигини алоҳида таъкидлаш лозим. Бу 
ҳақда кўплаб мисоллар сақланган. Жумладан, 
Ўзбекистон раҳбарининг 1976 йил 22 сентябр-
даги катта тантанали маросимда сўзлаган нут-
қида таъкидланишича: “Биз Тошкент вилояти 
билан ғурурланганимиздек, сизлар ҳам ўз ви-
лоятингиз, унинг бош раҳбари билан фахрлани-
шингиз мумкин. Бунга арзигулик натижалар асос 
беради. Мирза Мусахонов ниҳоятда ҳалол ва 
виждонли, қалби тоза инсон. Уни жуда ҳам ҳур-
мат қиламан. Катта раҳмат Сизга, қадрли Мирза 
Маҳмудович!”

Тошкент вилояти тараққиётида тўпланган 
тажриба қанчалик ижобий ўрнак бўлганлигини 
кейинчалик Ўзбекистоннинг Биринчи Прези-

денти ҳам 1993 йил 28 декабрда вилоят депу-
татлари кенгашининг XIV сессиясида сўзлаган 
эҳтиросли нутқида алоҳида таъкидлаган эди: 
“Тошкент, тошкентликларнинг табиатида ажо-
йиб хусусиятлар мужассам. Ота-боболаримиз-
дан асраб-авайлаб сақлаган меросларимизни, 
ўз касби, ўз соҳаси, ўз қадрини биладиган одам-
лар, ҳақиқий миришкор ва боғбонлар, техника 
афзалликларини тушунадиган юқори малакали 
меҳнаткашлар Тошкент вилоятининг обрўсини 
ташкил этади. Буни ҳаммамиз яхши биламиз.

Мен Қашқадарё вилоятида ишлаган кезла-
римда мана шу вилоят натижаларига, ютуқла-
рига қараб ҳавасим келар, қандай қилиб қийин 
пайтларда бу вилоят ўз ютуқлари билан эъти-
борни жалб этаяпти, деб савол берардим. Тош-
кент технологияси замирида анча-мунча ишлар 
амалга оширилган. Мусахонов даврини, бошқа 
даврларни эслаймиз, узоқдан, балки, кўриниши 
бошқачадир, лекин шу пойтахт ва вилоятда 
яшаётган кишилар Мусахонов даври ютуқла-
рини яхши эслашади. Бу пайтда бошқалар ҳа-
васини келтирадиган катта-катта ишлар қилин-
ган, буни тан олмаган одамларни шахсан ўзим 
қабул қилолмайман. Шу даврда бўлган ишларга 
тўғри баҳо беришимиз керак. Шундай қийинчи-
ликлар пайтида ҳам ўз ғурурини сақлаб, вилоят 
учун, керак бўлса, ўз жонини ҳам фидо қилган 
одамларга офарин демоқчиман”.

1985 йил бошида Мирза ака ўз ихтиёрига 
кўра, унга хос бўлган ёқимли ҳазил қила олиш 
маҳорати билан “энди ёшлар ишласин, бизларга 
ҳам кексалик гаштини суришга имкон беринг-
лар”, дея ўз лавозимидан истеъфога чиқади.

Аммо, минг афсуски, ўнлаб йиллар давоми-
даги тинимсиз меҳнат фаолиятидан сўнг, орзу 
қилиб, кундалик тинч ҳаётга энди ўрганаётган 
устозимизни олдинда қанчалик оғир, тасаввур 
қилиб бўлмайдиган даҳшатли синовлар кутаёт-
ганлигини ҳеч ким хаёлига ҳам келтирмаган.

...Республика раҳбари Шароф Рашидовнинг 
1983 йили кузида тўсатдан вафотидан сўнг Ўз-
бекистонда том маънода қора кунлар бошланди. 
Ватанимиз шаънига табиий бойликларимиздан 
тўла фойдаланилган ҳолда кўп йиллар давом 
этган мақтовлар ўрнини энди уни қоралаш сиё-
сати амалга оширилди. Шароф Рашидов орти-
дан туҳмат тошлари ёғдирилиб, номи булғаниб, 
асоссиз айблару фитналар уюштириш авжига 
чиқди. Мамлакатда яна ўттизинчи йиллардаги 
каби қатағон чархпалаги айланиб, миллатни ҳа-
қоратловчи “пахта иши”, “ўзбек иши” иборалари 
кенг ёйилди. Бу Сталин даврининг “такомиллаш-
тирилган” қайтиши бўлди, Файзулла Хўжаев, Ак-
мал Икромов, Абдурауф Фитрат, Абдулла Қоди-
рий, Чўлпон, Усмон Носир каби юзлаб бегуноҳ 
жабрланган миллатпарвар шахслар хотирасини 
яна бир эсга солди. Энди улар сафи яна кенга-
йиб, янги-янги қурбонлар, улардан бева қолган 
аёллар, етим болалар тақдири қалбларни изти-
робга тўлдирди.

Аслида, собиқ иттифоқнинг асосий пахта ба-
засига мажбурий айлантирилган Ўзбекистонда 
бу ниҳоятда муҳим ва керакли стратегик хома-
шёни йил сайин тинимсиз кўпайтириш жараё-
нида юзага келган қатор қийинчиликлар, кўплаб 
муаммоларнинг бош сабабчиси “Марказ”нинг 
ўзи эди. Сталин даврида “Пахта мустақиллиги 
учун!”, Хрушчёв даврида “Америкадан ўзиб ке-
тамиз!”, Брежнев даврида “Режаларни ортиғи 
билан бажарамиз!” қабилидаги шиорлар нати-
жасида диёримиздаги жамики боғ-роғлар, суғо-
риладиган серҳосил ерлар фақат пахта учун аж-
ратилди, сув манбаларидан пухта ўйламасдан, 
ҳисобсиз фойдаланиш, сувни тежаш техноло-
гиялари ва иншоотларининг етишмаслиги нати-
жасида Орол денгизи қурий бошлади.

Пахта қанча кўп етиштирилган сари, ундан 
республикага келадиган даромад шунча кама-
йиб борди. Пахтани қайта ишлаб, уни товар маҳ-
сулотларига айлантириш жараёнидаги катта қў-
шимча қийматлар, умуман, пахтадан келадиган 
соф фойда иттифоқ бюджетида қолаверди. “Оқ 
олтин” деб шарафланган бу маҳсулот сабабли 
ўзбек халқининг, айниқса, аксарият қишлоқ аҳо-
лисининг камбағалликдан, қашшоқликдан қуту-
лишига бўлган ишончи тобора йўқолишига са-
баб бўлди. Энди эса бу ачинарли ҳолат учун 
бутун айб сурбетларча халқимизнинг ўзига, рес-
публика раҳбариятига, турли даражадаги бош-
қарув тизими бошлиқларига ағдарилди.

Аслини олганда, иттифоқда узоқ вақт давом 
этган турғунлик, раҳбарлик жараёнида йиллар 
давомида йўл қўйилган катта хато ва камчилик-
лар сабабли бошқа республикалардаги ижти-
моий-иқтисодий ҳолат Ўзбекистондан ҳам оғир-
роқ эди. Лекин негадир “жазолаш зарбаси” айни 
республикамизга йўналтирилди.

Марказнинг юртимизга қарши бошлаган аёв-
сиз жазолаш сиёсати амалга оширилишида 
барча бор босим ўтказиш тизимлари ва шакл-
лари кенг қўлланилди. Сон-саноқсиз мажлис-
лар, йиғилишларда, оммавий ахборот восита-
ларида кечаю кундуз фақат камчиликлар, хато 
ва муаммолар ҳақида бўҳтон материаллар тар-
қатилди. Ўтказилган ҳар бир тадбир марказдан 
юборилиб, юзлаб энг юқори мансабларга тайин-
ланган “соқчилар” томонидан назорат остига 
олиниб, фақат бир томонлама “халқни, унинг 
раҳбариятини ҳақоратлаш” руҳида ўтказили-
шига эришилди. М.Мусахоновнинг бу ҳақда айт-
ган аччиқ, лекин тўла адолатли иборасига кўра, 
“Марказдан юборилган жазоловчи десантчи-
ларга “ўзимиздан чиққан амалпарастлар, лаган-
бардорлар, вазиятдан фойдаланиб, виждонини 
ҳам сотиш эвазига “ёғли” мансаб ва лавозим-
ларга интилган “уддабуронлар”нинг “кўмаклари” 
вазиятнинг янада оғирлашишига сабаб бўлди”.

Бундай шароитда мамлакатимизда ижти-
моий ҳаёт кескин ўзгарди, миллий урф-одат-
лар, анъаналарни бажариш миллатчилик деб 
айбланди, уларни чеклаш бошланди. Масжид-
лар яна ёпилиб, қабристонлар қаровсиз қолди, 
марҳумларнинг баъзилари ҳатто жанозасиз кў-

милди. Баъзи амалдорлар ота-онасини қабрис-
тонга қўйиш учун борганларида, бу учун партия 
сафидан ўчирилиши хавфидан қўрқиб, мозор-
нинг ичига кирмасдан, унинг ташқарисида беки-
ниб туришди. Аксарият масъул ходимлар “мил-
латчи”, “динга берилган” айбини олишдан қўр-
қиб, яқинлари дунёдан кўз юмган кунлари дафн 
маросимида қатнашмаслик учун шифохона-
ларга ётиб олдилар, баъзилари атайлаб хизмат 
сафарларига жўнадилар. Бутун Ўзбекистон даҳ-
шат ва саросима ҳолатда қолганди. Оқибатда 
бирон-бир масъулиятли лавозимда бўлган хо-
димлар ўз яқинлари у ёқда турсин, ҳатто ота-
оналари, ака-укалари хонадонларига боришдан 
ҳам чўчиб қолгандилар.

Республикага юборилган 200 кишидан зиёд 
тергов гуруҳи кечаю кундуз тўхтамай, амалдаги 
қонунчиликни намойишкорона қўпол равишда 
бузган ҳолда минглаб бегуноҳ одамларни ҳибсга 
олишга киришди. Бир йилнинг ўзида “қўлга олин-
ган” “жиноятчилар” сони беш мингдан ошиб кет-
ганди. Улар орасида республика, вилоят, шаҳар 
ва туманлардаги турли раҳбар ходимлар, кор-
хона, колхоз ва совхозларнинг хизматчилари 
бор эди.

Тошкент вилояти ҳам ўт-аланга ичида қол-
ганди. 1987 йил август кунларининг бирида 75 
ёшли хасталикка учраган Мирза ака дала ҳов-
лида қатор сурункали касалликлардан азият 
чекиб, бетоб бўлиб ётган пайтда кутилмаганда 
бир неча киши ёвузларча бостириб кириб, куч 
ишлатган ҳолда, прокурор ордерисиз уни ҳам 
ҳибсга олишади.

Айни пайтда бу очиқ зўравонликни қандайдир 
асослаш мақсадида М.Мусахоновнинг қўл ос-
тида ишлаган сафдошларидан жисмоний азоб-
лаш усули билан унга қарши бўҳтон аризалар 
йиғиш бошланганди. Жумладан, Ўзбекистон 
Ички ишлар вазирининг ўринбосари лавозимида 
ҳибсга олинган, ўзи ҳам қатағон қурбони, барча 
уқубатларни бошидан кечирган Тоштемир Қаҳ-
рамоновнинг гувоҳлик беришича, ҳибсга олин-
ганлар ичида Пискент тумани партия қўмита-
сининг собиқ биринчи котиби Учқун Баҳодиров 
“десантчилар” қўлига тушиб, инсон қиёфасини 
йўқотган терговчилар томонидан узоқ азоблан-
ган. Ундан тинимсиз руҳий ва жисмоний эзиш 
йўли билан аввалги вилоят раҳбарини қора-
ловчи фактлар талаб қилинган. Шу пайтда унга 
оиласи бошига тушган кулфатлар туфайли ра-
фиқасининг касали кескин оғирлашгани, у бе-
ҳуш, ўлим тўшагида ётгани ҳақида хабар келган. 
Баҳодиров, табиий, хотини, гўдак болалари ҳа-
қида қайғуриб, уйидан хабар олиш учун рухсат 
сўраган. Ўзимиздан чиққан бағритош “ҳақиқат” 
“курашчилари” бу хабардан қувониб, уни яна уч 
кун ҳибсда сақлашган ва айтилган шартларга 
кўнсагина мукофот тарзида уйига боришига рух-
сат ваъда қилишган. Асаби қуриган маҳбус бу 
хўрланиш, таъна-надоматларга дош беролмай, 
М.Мусахоновга қарши терговчилар аввалдан та-
йёрлаб қўйган туҳмат аризага қўл қўйишга маж-
бур бўлган. У уйига келганда, умр йўлдоши эн-
дигина дунёдан кўз юмган эди. Бу вазиятда у 
виждон азобида қийналиб, ўзини бошқаролмай, 
тергов азоблари, адолатсизликдан руҳи тўла си-
ниб, тинимсиз йиғлаётган бешта ёш боласининг 
кўз ўнгида ўзини осган...

Қатағон фақат эркакларни эмас, ҳатто оддий, 
бегуноҳ деҳқон аёлларни ҳам ўз гирдобига торт-
ган. Тоштемир Қаҳрамонов яна бир ўта аянчли, 
Янгийўл туман “Эски қовунчи” колхозининг со-
биқ раиси Роза Отабоева билан боғлиқ эпи-
зодни эслайди. Бу аёл ҳам зиндондаги оғир ру-
ҳий ва жисмоний азоблардан сўнг, қуруқ туҳмат 
асосида 6 йил озодликдан маҳрум қилинганди. 
М.Мусахоновга қарши бўҳтон кўрсатма олиш 
учун унга ҳам барча оғир жазолар қўлланил-
ган. Бу тўғри, содда, қишлоқ оиласининг софдил 
фарзанди бошидан ўтган мусибатли кунлар, бе-
шафқат қисмати ҳақида ёзилган тушунтириш 
хати сақланган: “Мен ҳам 80-йилларда минг-
минг ноҳақ азоб чеккан одамлар қатори хўрлан-
ган аёлман. Янгийўл туманида оддий механиза-
торликдан колхоз раиси лавозимига ҳалол меҳ-
натим билан эришганман. Бу меҳнатим эвазига 
Олий Совет депутати бўлиб сайланганман. Қў-
ша-қўша орден ва медаллар билан тақдирлан-
ганман.

Ана шу меҳнатларим эвазига 1987 йили мени 
колхозимнинг олти нафар бригада бошлиғи би-
лан биргаликда порахўрликда ва қўшиб ёзишда 
айблаб, қамашди. Тергов мен учун ниҳоятда 
азоблар, қийноқлар остида ўтди. Москвадан 
келган босқинчиларга қўшилишиб, ўзимизнинг 
вилоят прокурори, терговчилар куракда турмай-
диган сўзлар билан ҳақоратлаб, юзларимга туф-
ладилар, манглайимга ва кўзларимга қўлларини 
палахса қилиб тирадилар. Пешонамга чертиб, 
сиёҳ суртиб, тезда сени отиб ташлаймиз, деб 
дағдағалар қилдилар. Бундай камситишга ҳатто 
эркаклар ҳам бардош беролмаса керак.

Буларнинг асл мақсадлари мени айблаб, сўнг 
вилоят раҳбари бўлган Мусахоновдек покиза ин-
сонга қарши кўрсатма олиш бўлган. Улар менга 
раис лавозимига ўтириш учун унга катта пора 
бергансан, деб дилларимни вайрон қилдилар.

1989 йилнинг бошларида мени турмада 
Мирза ака билан юзлаштиришди. Унинг аҳво-
лини кўриб, ич-ичимдан ачиниб кетдим. Бечора 
отанинг рангида ранг қолмаганди, қийналиб 
стулга ўтирди. Менга қараб, заиф товуш билан 
зўрға пичирлаб: “Эй қизим, сенга нима бўлди? 
Бу кўргилик қурсин, пешонамиз шўр экан”, де-
дилар. Бу самимий сўзлар юрагимни қон қилиб 
юборди”.

Мутлақо назоратсиз қолган ўзбошимча, бе-
шафқат терговчилар хоҳлаган ишларини қила 
олардилар, кимнидир мутлақо асоссиз ҳибсга 
олиш улар учун ўйинчоқ эди. Улар Роза Ота-
боева қаторида яна юзлаб оддий, бегуноҳ ўзбек 
аёлларини зиндонларга тиқдилар, кекса онахон-
ларни, қизларни тергов тегирмонида янчдилар.

...Зўравонликларга қарамай, бирон-бир ис-

талган натижага эришолмагач, барча азоблар-
дан эзилиб қолган дардманд Мирза ака Моск-
вадаги “Матросская тишина” турмасига жўна-
тилган. У ерда руҳий ва жисмоний сиқув ва 
таҳқирлаш янада авжига чиққан. Отишга ҳукм 
қилиш, фарзанд ва набиралар, қариндошларни 
ҳибсга олиш, уларга зўравонлик қилиш каби жа-
золар билан қўрқитиб, “тегишли” кўрсатмалар 
олишга бўлган интилиш тўхтамаган. Охири бу 
“ўта ҳавфли маҳбус”га нисбатан энг ифлос қий-
нов усуллари қўлланилиб, психотроп моддалар 
чойга солиб берилган, номаълум уколлар қи-
линган. У ўтирган изоляторга ёнма-ён жойлаш-
тирилган ашаддий жиноятчилар уни қўрқитиб, 
унга жисмоний зўравонлик кўрсатиб, уриб, дўп-
послаб, тергов ишига кўмаклашишган. Бу аҳвол 
узлуксиз 24 ой давом этган.

“Маҳбус”га охирги, энг оғир босим ўтказиш 
мақсадида Мирза аканинг ўғли Юсуф ва қизи 
Сожида ҳибсга олиниб, 5 ой давомида улар ҳам 
турли азоблару хўрликларга дучор қилинган. Ки-
чик қизи Нафиса ҳам қайта-қайта терговга ча-
қирилган. Улардан ҳам гўё “яшириб қўйилган” 
“миллионларни, олтинларни, тилла безакларни” 
қайтариш талаб қилинган. Бундай шароитда 
“адолат” сўзини ишлатиш, ҳақ-хуқуқни талаб қи-
лиш, қонунбузарликка қарши оддий норозилик 
билдириш ҳақида ўйлашнинг ўзи мутлақо ўрин-
сиз эди.

Мирза аканинг, унга ўхшаш неча минглаб 
жабрдийдаларнинг бундай вазиятдаги ички ҳо-
латини, кечинмаларини бирон-бир ёзувчи ҳам 
тўла тасвирлаб бера олмаса керак. У узоқ да-
вом этган жисмоний ва маънавий тазйиқлар, 
азобланишлардан сўнг, оддий расмиятчилик 
юзасидан жамият олдида “хўжа кўрсин” мақса-
дида олти йилга озодликдан маҳрум қилинган. 
Таажжуб, ҳатто бундай ғайриқонуний қарор ҳам 
Ўзбекистонда эмас, балки Тожикистон Олий су-
дида чиққан. Сабаби, бу ҳукмнинг Тошкентда чи-
қарилиши аҳоли орасида катта эътирозларга са-
баб бўлишидан, унга бу инсонни яқиндан билган 
минглаб одамларнинг мутлақо ишонмаслигидан 
чўчиган марказ, ўз тазйиқини қўшни республи-
када амалга оширишга мажбур бўлган. Деярли 
беш йил давом этган чексиз уқубатлардан кейин 
1992 йил 24 апрелда яна Тожикистон Олий Суди 
ҳукми билан аввалги қўйилган ҳамма айблар 
мутлақо асоссиз эканлиги, барча заҳматлар, ас-
лида, давлат зўравонлиги бўлганлиги исботлан-
гани сабабли бу темир иродали инсон турмадан 
озод қилинган.

Мана, бутун умри, бор ақл-идроки, куч-ғай-
рати, соғлиғини ўз Ватани, халқи фаровонлигига 
бағишлаб, аямай сарфлаган таниқли шахснинг 
охирги тақдири. Мана, у доимо тўла ишонган, 
ғоялари учун сидқидилдан хизмат қилган ўша 
давр сиёсий тизимининг очиқ хиёнати, адолат-
сизлиги, берган ўлим зарбаси. Мана, ўтган тари-
химизда инсон қадрининг баҳоси, унинг поймол 
қилиниши...

Мирзамаҳмуд Мусахонов 83 ёшида ҳаётдан 
кўз юмди. Бу бетакрор инсондан фақат яхши-
лик, бунёд этилган минглаб иш, ўқиш, давола-
ниш, яшаш жойлари, замонавий корхоналар, 
иншоотлар, боғ-роғлар, текис йўллар қолди. Кўп 
сонли шогирдлари, сафдошларининг унга бўл-
ган сўнмас меҳри, чуқур ихлоси, бир умр унутил-
мас хотираси, чексиз миннатдорлиги муҳрланиб 
қолди. Ажойиб умр йўлдоши, таянчи, яқин мас-
лаҳатгўйи, оқила ва меҳрибон Жамилахон ая 
билан яратилган, барча ҳавас қилган аҳил, иноқ, 
тотув оилада ўсган ақлли, илмли, ўз юртига, 
миллатига садоқатли фарзандлари, набиралари 
яшамоқда.

Устоз охирги кунигача қалбининг покизалиги, 
софдиллиги, ҳақгўйлиги, одиллиги, адолатпар-
варлиги, ҳақиқий донолигини намойиш қилиб, 
яна бир бор ҳаммага ўрнак кўрсатди. Ҳаётнинг 
ҳар қандай изтироблари, синовлари унинг мус-
таҳкам иродасини буколмади, руҳиятини синди-
ролмади. Шундай азоблардан, адолатсизликдан 
кейин ҳам у ўзининг асл, чин инсонларга хос ёр-
қин қиёфасини, барчага бўлган меҳрини сақлай 
олди, ғазабланмади, ноҳақликлар учун бошқа-
лардан нафратланмади, йиғилган аламларни 
бировларга йўйишни, кимдандир ўч олишни, 
кимгадир ҳасрат, тана, гина қилишни хаёлига 
ҳам келтирмади. Фақат туну кун халқининг, мил-
латининг аҳволига, унинг бошига тушган бундай 
қора кунларга ачинди.

Унинг жуда кўп доно сўзлари, айниқса, 
“охирги йиллар ўзим учун бир куюнсам, халқим 
учун минг куюндим... Ҳаётим сўнгида менга бе-
рилган барча азобу уқубатлар иттифоқ маркази 
томонидан халқимга, миллатимга қарши уюш-
тирилган ўта адолатсизлик, ҳақсизлик, зўравон-
лик, каллакесарлик, хўрлаш олдида бир учқун 
бўлди, холос”, деган сўзлари ҳақиқий ватанпар-
варликнинг олий рамзи сифатида хаёлдан ўта-
веради.

Устознинг ҳайратга солувчи, ўз қўли билан 
ёзилган охирги ҳаяжонли, доно сатрлар васият-
дек сақланиб қолди: “Сиз фарзандларимга тав-
сия қиламанки, одамларга яхшилик қилиш, би-
ринчи навбатда ватанпарварлик, ўз юртини 
севиш, халқига садоқат билан хизмат қилиш, 
миллатимизнинг дардига малҳам бўлиш, Ва-
танимизнинг ҳар томонлама мустақил бўли-
шига ҳисса қўшиш умрнинг бош муддаоси экан-
лигини унутманг.

Имкон даражасида бошқаларга нимаики бор 
яхшиликни чин кўнгилдан қилишга интилинг. 
Инсоннинг инсонийлиги — унинг меҳрида, му-
носабатида. Мен бунга, айниқса, ҳаётимда бо-
шимга тушган жуда кўп оғир, мусибатли пайт-
ларда амин бўлганман. Меҳр фақат ҳақиқий 
инсонларда бўлади. Мен, Аллоҳга шукур, жуда 
кўп яхши одамларга дуч келиб, таниб, улардан 
яхшилик, самимий меҳр-муҳаббат кўрдим. Шу-
нинг учун ҳам зурриётларимдан илтимосим, 
кўпроқ яхшилик қилинглар, қўли, кўнгли очиқ 
бўлинглар. Билинг, бу дунёни яхши одамлар-
нинг меҳри, яхши ишлари, тўғри амаллари уш-
лаб туради...”

Ҳа, шаксиз шундай! Қадрли устозимиз раҳ-
матли Мирзамаҳмуд Мусахонов каби ҳалол, по-
киза инсонлар, қатъий руҳият, эзгу қадрият эга-
ларининг ҳаётда борлиги, уларнинг унутилмас 
ибратлари авлодлар қалбида адолат, ҳақгўйлик, 
ҳалоллик, меҳрибонлик, самимийлик сақланиб 
қолишига ўз ҳиссасини қўшади ва эзгуликларга 
умид бағишлайди.

Саидмухтор САИДҚОСИМОВ, 
профессор.

ЧИН ИНСОН ФАЗИЛАТИ
ёки букилмаган темир ирода

Кунларнинг бирида пойтахтда 
нашр этиладиган газеталардан бири 
қўлимга тушиб қолди. Унда ёзувчи 
Тўлқин Ҳайитнинг севимли шоиримиз 
Муҳаммад Юсуф ҳақидаги хотиралари 
битилган бўлиб, муаллиф собиқ 
курсдош дўсти шоир Абдимурод 
Қодиров ҳақида ҳам самимий сатрларни 
битган эди.

Ҳа, қоратепалик муаллим ва ижодкор 
Абдимурод Қодировни яхши танийман, 
қолаверса, у тенгдошим, қадрдоним. 
Кўнглимда бир соғинч уйғонди. Рости, 
дўстимиз билан кўришмаганимизга ҳам 
анча йил бўлганди.

Эсладим, раҳматли Саодат Остоннинг тў-
йида дийдорлашган эканмиз.

Бунга ҳам тўрт йилдан ошибди. Абдимурод-
нинг телефон рақамини ахтариб шоир Йўл-
дошбек Кенжага сим қоқдим.

— Абдимуродни топдим, эртага сеникига 
келади, бирга гурунглашамиз, – деди Йўлдош 
ака.

— Яхши қилибсиз, – дедим қувониб.
Абдимурод эртасига келди. Қадрдонлар 

даврасида суҳбатимиз қизигандан-қизиди. 
Кекса ижодкор Бердиқобил Худойқуловнинг 
ҳикматларга тўла ҳаётий ҳикоялари, Абдивой 
Раҳимнинг масаллари, Турсунбой Боймиров-
нинг ҳажвиялари, Йўлдошбек Кенжанинг ўйга 
толдирувчи битиклари, Сайфулла Ал-Мурод-
нинг халқона йўлдаги машқлари-ю, Абдулла 
Бобоёровнинг янгича руҳда битган шеърлари 

ҳақида сўзлашдик роса.
Шунда бир чеккада жимгина ўтирган Абди-

муродга адиб Темирпўлат Тиллаев сўз қотди:
— Қани, Абдимурод ака, сиздан ҳам бир 

нима эшитайлик...
Абдимурод эса: “Янгиси йўқ эди-да...” – дея 

каловланди.
— Бўлмаса, анови “Турналар”ни ўқинг, – 

деди Турсунбой ака.
Қолганлар ҳам унинг таклифини маъқул-

лашди. Абдимурод ўзига хос овозда шеър ўқий 
бошлади.

Афғон тарафларга учиб кетибсиз,
Қанча даҳшат, балолардан ўтибсиз.
Бойқаро боғини кўриб нетибсиз?
Сафингиз тўлиқми, қайтган турналар?!
Аҳмад Зоирларнинг оҳи сиз билан,
Хабар айро тушди гоҳо сиз билан,
Ғафур Ғулом қизи — Моҳи сиз билан,
Сафингиз тўлиқми, қайтган турналар?!
Сизсиз баҳорлар ҳам баҳор бўлмади,
Тунлар етим қолди, ойлар тўлмади,
Адирларни қучиб Наврўз кулмади.
Сафингиз тўлиқми, қайтган турналар?!
Мирза Бобур юрган йўллар равонми,
Юртига қайтолмай ранги сомонми,
Бобом Алишернинг руҳи омонми,
Сафингиз тўлиқми, қайтган турналар?!
Ногоҳ юлдуз учган жойга қарадик,
Сайёднинг камони — ойга қарадик,
Тиниқми? — деб, Аму — Сирга қарадик,
Энди хатар йўқми, қайтган турналар?!

Шеърнинг залворли оҳанги бизни ҳушёр 
этди, ўйга толдирди. Ҳар доимгидек Темирпў-
лат шоирни яна саволга тутди:

— Нега кўринмай кетдингиз, Абдимурод 
ака?

Шоир бир зум ўйга толди ва синиққина жил-
майди.

— Орқада қолиб кетдим... Яна рўзғор таш-
вишлари, нафақага чиқдим, соғлигим ҳам ун-
чаликмас...

— Олтмишга киргандан кейин ҳаммада ҳам 
шундай бўлади. Ана, Йўлдошбек, Ўролбой ҳам 
аввалгидай эмас. Мен ҳам шу, даволаниб ту-

рибман. Аммо сиз бундай бўшашманг, даврага 
қўшилинг, – дея Турсунбой ака даврадагиларга 
қаради.

— Ана, қаранг, Бердиқобил ака, Абдивой 
домлалар саксонни қораласалар ҳам худди 
йигитлардек юришибди, – деди Йўлдошбек 
Кенжа ҳазиллашиб.

— Лекин, Абдивой домла, сиз ёзган “Бе-
ванинг мактуби”ни ўқиб, роса маза қилдим, – 
деди Темирпўлат домлага қараб.

Мақтов домлага ёқди чоғи, жилмайиб қўйди.
Ниҳоят, меҳмонлар қайтишга тараддуд кў-

ришди. Аммо Абдимурод билан тўйиб суҳбат-
лаша олмаганим боис ундан ажралгим кел-
масди. Хаёлимдан эса: “Агар Абдимурод чекка 
қишлоқда эмас, шаҳарда, ижодий муҳит гурил-
лаб қайнаб турган давраларда юрганда эди, 
аллақачон номдор шоир бўлиб танилар эди”, 
— деган фикр ўтди. Менинг камтаргина китоб 
жавонимда эса, унинг “Ғамгин дарахт қўшиғи” 
шеърий тўплами бор. Баъзида китобни қўлга 
олиб варақлайман. Нақадар самимий ва содда 
сатрлар. Унинг Ватан ҳақидаги қуйидаги мис-
раларига эътибор қилинг-а:

Бу чигал дунёда англадим сени,
Кўзимга тўтиё айладим сени.
Бегона кўзлардан асрамоқ учун,
Юракнинг тубига жойладим сени.

Бақириқ-чақириқлардан холи сатрлар. Ва-
танни шоир бегоналардан, қора ниятли кимса-
лардан асраш учун ўз юрагига жойлайди. Кўз-
ларига тўтиё қилади.

Бир йили чимлик донгдор фермер, Ўзбе-
кистон Қаҳрамони Абди Бозоров Мустақиллик 
байрами арафасида орден билан мукофот-
ланди. “Қашқадарё” газетасидагилар у ҳақида 
мақола тайёрлаб беришни илтимос қилишди. 
Йўқ, дея олмадим. Фермер билан учрашиб, 
маълумотларни ёзиб олдим. Уйга келиб ма-
қолани ёзишга ўтирдим. Аммо нимадан бош-
лашни билолмасдим. Шунда кўзим Абдиму-
роднинг китобига тушди ва бирдан унинг бу 
сатрлари менга маъқул келди:

На шамол, на ёмғир, на майса
Йўқотиб юбормас изимни.

Бировнинг еримас бу ерлар,
Ўзимнинг еримдир, ўзимнинг.

“Ўзимнинг еримдир, ўзимнинг” мисралари 
билан мақолани бошладим.

Шоир аллақачон ўзининг ижод сўқмоғини то-
пиб олган. Унинг шеърлари марказий матбуот 
саҳифаларида эълон қилинган. Назм ихлос-
мандларининг назарига тушган. Шоир бу ҳақда 
шундай ёзади:

Оллоҳга шукрона айлагум,
Қиблага қаратиб юзимни.
Бировнинг йўлимас бу йўллар,
Ўзимнинг йўлимдир ўзимнинг.

Абдимурод Қоратепанинг Кичик Дўстберди 
қишлоғида яшовчи мактаб муаллими оила-
сида туғилган, ҳарбийда хизмат қилган, сўнгра 
рус тили ва адабиёти йўналишида олий дар-
гоҳда таҳсил олган, ўқишни имтиёзли диплом 
билан тугатиб, бир муддат “Ўзбек Қомуси” таҳ-
ририятида ишлаган. Ёш шоир пойтахт ижо-
дий муҳитида ўз йўлини, ўзининг услубини то-
пишга эришди. Муҳаммад Юсуф, Назар Шукур, 
Мирза Кенжабек каби номдор ижодкорлар дав-
расида бўлди.

Кейин эса қишлоқда яшаётган ота-онасидан 
хат олди. Қишлоққа қайтди. Уйланди, фарзанд-
лари туғилди. Мактабга муаллим бўлиб ишга 
жойлашди. Икки бора республика ижодкор ўқи-
тувчилар кўрик-танловида иштирок этди. Ҳам-
қишлоқлари уни туман кенгаши депутатлигига 
сайлашди.

Саховатпеша инсон, адабиётнинг чинакам 
мухлиси, раҳматли Элмурод Қурбоновнинг бе-
миннат кўмаги туфайли шеърлар тўплами чоп 
этилди.

Орзулар тирнар ичим,
Юрагим ғижим-ғижим.
Қани, ҳамма жим, жим, жим.
Уйғонмоғим шарт!

Мана унинг “Қор гулим” номли шеъри:
Қор гулим-ай, қор гулим,
Самолардан тўкилган.

Дил ҳовурим боса қол,
Юрак-бағри сўкилган.

Қор гулим-ай, қор гулим,
Менинг кўнглим қорқизда.
Ёрай десам дилимни,
Юраги экан муздан.

Шоир шеър охирида сиз кутмаган хулосани 
чиқаради.

Абдимурод Қодир Ватан ҳақида тўлқинла-
ниб мисралар битади.

Шоир Ватанни: Азизим, Ёлғизим, Ягонам, 
Илдизим, Таронам, Юлдузим ва Онам, Кун-
дузим, Пешонам, Чин сўзим, Озодам, Ободам 
ҳам Кўзим, Иродам, Мардонам, Музаффар, 
Шукронам, Жон қадар Мангу бўл, Яна эй, Ва-
тан, Яна не дей Ватан?! — дея таърифлайди.

Ёзувчи Темирпўлат Тиллаев шоирнинг шеъ-
рияти ҳақида шундай ёзади: “Абдимурод Қо-
дир шеърларида бадииятнинг тилсимли дунё-
 си ўзига хос ташбеҳлар ва беғубор бир нуқтаи 
назар билан васф қилинадики, узоқ йиллар 
кўнглимиз қатларида ана шу гўзал изтиробнинг 
акс-садоси жаранглаб туради. Бундан таш-
қари, у яхши таржимон сифатида рус ва жаҳон 
адабиёти вакилларининг энг сара асарларини 
она тилимизга маҳорат билан ўгирмоқда”.

Шоир болаларни ҳам ёддан чиқармайди.

Болалар алдашни билмайди,
Алдашни ўргатар катталар.
Хаёли чегара билмайди,
Чегара ўрнатар катталар.

Аммо ўлим деганлари шафқат билмас экан. 
Жўшқин шоир дўстимиз оламдан ўтиб кетди. 
Бизга эса ундан гўзал шеърлар ва хотиралар 
қолди. Дунё дегани шу экан-да...

Ўролбой ҚОБИЛ,
Ўзбекистон Ёзувчилар уюшмаси аъзоси.

ТАЛҚИНТАЛҚИН

ҲАНГОМА

Хотинлар пулнинг ҳидини 
қаёқдан билишади, ҳайронман. 
Шу сабабли улардан пул 
беркитишнинг иложи йўқ! Аммо 
сўраганда пул бериш азоб. Пул 
бермасликнинг йўлини топиш 
машаққат. Пулни ўзингизда 
олиб қолиш эса санъат! Олиб 
келинган пулни санаш — роҳат! 
Бугун ишончим комилки, ҳар 
соҳада устаси фаранг хотиним 
пул сўраши аниқ. Чунки ойлик 
бериладиган кунни у жуда яхши 
билади. Шу сабаб пул бермаслик 
мақсадида уйга атайлаб қовоғимни 
уйиб, ўзимча тўнғиллаб кириб 
бордим. Хотиним аҳволимни 
кўриб, табиийки, пул сўролмади. 
Вақт аксига олиб имиллаб 
ўтарди. Хотиним у деб кўрди, бу 
деб кўрди, рўйхушлик бермай 
чойимни ичганимча газета ўқиб 
ўтиравердим. Охири бўлмади. У 
энди бошқача, ўзига хос йўл излай 
бошлади.

— Ҳа, оғзингизга толқон солиб кел-
дингизми? Индамайсиз? Гап эшит-
ган бўлсангиз, ишхонада эшитгансиз, 
мунча қовоқ-димоқ қилмасангиз? Мун-
доқ оила бошлиғига ўхшаб кулиб ўти-
ринг. Биз ҳам хурсандчиликда овқат-
ланайлик.

“Мени лақиллатиб бўпсан”, деган-
дек индамадим. У яна аврашга ўтди:

— Нима бало, жуда қаттиғидан тек-
канми дейман? Тошбақа тухумига тер-
милгандек газетдан кўзингизни узмай 
ўтирибсиз. Жа, ўша “Hurriyat”ингизда 
нималарни ёзишибди? Биз ҳам ўқий-
лик.

Индамасдан газетани узатдим. Га-
зета саҳифаларига кўз югуртираётган 
хотинимнинг юзлари бирдан ёришиб 
кетди.

— Буни қаранг, адаси, сиз бу газе-
тани бекорга яхши кўрмайсиз. Хотин-
ларни авраш соҳасида кобрага ўхша-
тишибди.

— Шундайми? — дедим минғирлаб.
— Сиз нима деб ўйлайсиз, хотин-

лар ростдан ҳам илонга ўхшаб авра-
шадими-а?

— Билмасам, — дедим ичимдан 
хурсанд бўлсам-да.

— Нечук билмай қолдингиз? Жа, 
“ҳамма нарсани биламан. Онам мени 
доно қилиб туққан”, деб мақтанардин-
гиз-ку!

Хотинимнинг саволлари қайси то-
монга кетаётганини билмай бошим 
қотди.

— Газетада ёзишса ёзишгандир. 
Менга нима?..

— Оҳо, — деди у бироз кулимси-

раб. — Журналистлар ҳақиқатни ёзи-
шади деган сизми ё менми?

— Айтган бўлсам айтгандирман.
Хотиним ланж жавобимдан қониқ-

мади. У энди ростакамига ҳужумга ўта 
бошлади.

— Бу фикрга сиз қандай қарайсиз? 
Фақат тўғрисини айтинг. Ижобийми, 
салбийми?

Нима дейишга ҳайрон эдим.
— Гапиринг, нега индамайсиз?
Шунча дағдағадан кейин боплаб 

аламимни олмоқчи бўлдим.
— Ижобий! — дедим қатъий.
— Тушунарли, — деди у негадир 

бироз енгил тин олиб. — Сизнингча 
ҳам хотинлар эрини илонга ўхшаб ав-
райди ва заҳрини сочади. Шундайми?

— Худди шундай! — дедим ниҳоят 
ғолиблик сари қадам ташлаб. — Боя-
дан бери заҳрингни сочиб, дағдаға қи-
ляпсан-у! Индамай мўмин-қобил бў-
либ заҳрингни ютиб ўтирибман-ку! 
Яна сенга нима керак? — сўзимни 
тантанали ва мағрур оҳангда тугат-
дим-да, унга ўқрайиб қарадим.

Хотиним бу гапдан хафа бўлиш 

ўрнига нима учундир чиройли кулиб 
қўйди. Ҳайронлигим ошди. Аслида, 
унинг жаҳли чиқиши керак эди.

— Ҳа, энди ўзингизга келяпсиз. 
Мана энди асосий саволга ўтсам бў-
лади. Сиз доимо ҳалол луқма ейишни 
яхши кўрасиз-а?

— Бу нима деганинг? Албатта, 
яхши кўраман ва ҳаётимда доимо 
шунга амал қилганман! Бунга шубҳа 
қилмасанг ҳам бўлади!

— Бу жуда ажойиб ва кўнглимдаги-
дек жавоб бўлди! Энди иккинчи саво-
лимни эшитинг. Сизга турмушга чиққа-
нимга неча йил бўлди?

“Ҳа, энди қўлга тушдинг, энди сени 
боплайман”, — дея ўйладим ва ҳеч 
иккиланмай уни қари кўрсатиш мақса-
дида бир неча йилларни қўшиб:

— Қирқ йил! — дедим.
— Адашмадингизми?
— Нега адашай? Аслида, ундан 

ҳам кўпроқ бўлса керак, — дедим ғо-
либона.

— Жуда соз! — деди у чеҳраси 
янада очилиб. — Гапни чўзмайман. 
Боядан бери беркитиб ўтирган ой-
ликни чўзинг.

— Қанақа ойлик?
— Олган ойлигингизни айтяпман. 

Рўзғорга, ўғлимга, ўзимга қанча нарса 
олишим керак. Қани, имилламай чў-
зинг-чи?

— Нега энди сенга пул беришим ке-
рак? Қайси кўрсатган кароматинг учун 
пул тўлайман?

Гапим шунчалик дадил чиққанидан 
хурсанд эдим. Ғолибона юришим да-
вом этаётган эди.

— Мана бу сиз севган газетангизда 
бир кило илоннинг заҳрининг жаҳон 
бозоридаги нархи қанча доллар тури-
шини ёзишибди. Сиз журналист сифа-
тида “Hurriyat”га ишонасиз. Ҳар йили 
мени, яъни илоннинг заҳрини озгина-
дан бўлса ҳам ютган бўлсангиз, ҳи-
соблаб чиқаверинг. Ўзингиз айтганин-
гиздай, фақат ҳалол луқма егансиз. 
Менинг ҳаққимни тўланг. Қирқ йиллик 
заҳарларимнинг ҳаққини тўланг! Ой-
лик-пойлигингиз ўзингизга сийлов. Ту-
шундингизми?!

Хотиним бир қўлини белига қў-
йиб, иккинчисини ҳаққимни беринг 
дегандек чўзиб илжайиб туриши ҳу-
шимни бошимдан учирди. Унинг бу 
галги заҳри ҳам ўзига фойда берди 
ва менинг ғолибона юришимга нуқта 
қўйди...

ÈËÎÍ ÇÀ¥ÐÈÍÈÍÃ ÔÎÉÄÀÑÈ

...Қирқ йиллик 
заҳарларимнинг ҳаққини тўланг!

Баҳром АКБАРОВ

Муаллиф ҳақида:
Баҳром АКБАРОВ — Тошкент вилоятида туғилган.
Унинг болаларга аталган “Мўъжизалар оламига саё-

ҳат” номли илк китоби 1997 йилда нашр этилган. “Митти 
ботир” номли эртак китоби рус ва немис тилларида дунё 
юзини кўрган. Болаларга аталган “Кичкинтойлар китоби” 
(1,2,3), “Ҳуснихатим чиройли”, “Хаёлимдаги ҳикоялар”, 
“Ғалати синов”, “Бибиқжоннинг жасорати” (ўзбек ва рус 
тилларида), “Баҳайбат калтакесаклар” номли китоблар 
муаллифи. 2024 йил “Меҳрибонлик” номли ҳажвий ҳикоя-
лар китоби чоп этилган.

2009 йилда “Шуҳрат” медали билан тақдирланган.
Ўзбекистон Ёзувчилар уюшмаси аъзоси.

Юртимизнинг турли ҳудудларида 
яшаб ижод қилаётган, адабиёт майдо-
нида ўз ўрнини эгаллашга интилаёт-
ган, адабий жамоатчилик эътиборига 
тушиб, китобхонлар аудиториясини 
кенгайтириб бораётган ёш ижодкорлар 
талайгина. Лекин адабиётни ўз тақдири 
деб билган, уни умр мазмунига айлан-
тирган, муқаддас деб биладиганлар у 
қадар кўп эмас.

Мамлакатимиздаги нуфузли 
нашриётлардан бири ҳисобланган 
“Akademnashr” томонидан кейинги йил-
ларда адабиётнинг турли жанрларида 
қалам тебратаётган истеъдодли, теран 
фикрли ёшлар ижоди “Излам” лойи-
ҳаси доирасида китоб ҳолида чоп этил-
моқда.

Жорий йилнинг 12 январь куни Ўзбекис-
тон Республикаси Миллий гвардияси қо-
шидаги Маънавият ва маърифат марка-
зида “Akademnashr” нашриёти томонидан 
чиқарилган “Излам-2” туркумидаги китоб-
лар тақдимоти бўлиб ўтди. Тадбирда кенг 
адабий жамоатчилик вакиллари, таниқли 
ёзувчи-шоирлар, адабиёт ихлосмандлари, 
оммавий ахборот воситалари вакиллари, 
қайноқ юракли, заковатли ёшлар иштирок 
этди.

Тақдимот ўзига хос ва бетакрор тарзда 
бошланди: дастлаб “Излам-2” тўпламидан 
жой олган ижодкорларнинг асарларидан 
парчалар театрлаштирилган саҳна кўрини-
шида намойиш этилди. Аҳамиятли томони, 
бу томошада муаллифларнинг ўзлари роль 
ижро этиб, ўз ижодидан парчалар, шеър-
лар ўқиб бердилар. Саҳна намойишининг 
моҳиятида “адабиёт дунёсида ўқ эмас, сўз 
учади, ғолиб бўлади” деган ғоя илгари су-
рилди. Томоша шоирга қарата ўқланган 
милтиқ учига 15-16 ёшлардаги ўспириннинг 
гул жойлаши билан тугади ва йиғилганлар-
нинг юрагини ларзага келтирди. Дарҳақи-
қат, дунёга тинчлик керак. Бу ишни фақат 
адабиёт уддалаши мумкин.

Маълумки, 2023 йилда “Излам” лойи-
ҳасида 9 нафар ижодкорнинг китоби чоп 
этилган бўлса, бу гал 15 нафар ёш адиб-

нинг янги асарлари нашрдан чиқди. Наш-
риёт мутахассислари берган маълумот-
ларга кўра, китобларни нашр этишда ижод-
корларнинг ёшлари инобатга олинган. 
Масалан, бу галги китоблар 1991 йилдан 
2000 йилгача бўлган авлод вакилларининг 
ижод намуналарини қамраб олган.

“Излам” лойиҳасида бу гал Шаҳриёр 
Шавкатнинг “Ҳам”, Нозима Ҳабибуллае-
ванинг “Нафас”, Мансур Жумаевнинг “Биз 
кутган фасл”, Нажмиддин Эрматовнинг “Ту-
рон соғинчи”, Суҳроб Зиёнинг “Дарё”, Раҳ-
мат Бобожоннинг “Рўбарў”, Жалолиддин 
Саййиднинг “Ҳуққабоз”, Гулҳаё Анорова-
нинг “Аврон” каби шеърий асарлари, Фур-
қат Алимардоннинг “Қоракуя”, Муҳаммад-
хон Юсуфхоннинг “Дераза ортида”, Байрам 
Алининг “Босириқ”, Моҳира Эшпўлатова-
нинг “Қирқ биринчи кун”, Жуманазар Йўл-
дошнинг “Сир”, Севара Алижонованинг 
“Маҳкум саёҳати” сингари насрий асар-
лари, Гулранг Убаеванинг “Гулқайчи” мақо-
лалар тўплами чоп этилган.

— “Излам” рукнининг иккинчи фаслида 
ҳар бир китоб 1,5 минг нусхадан чоп этил-
ган. Ушбу лойиҳа соф адабий лойиҳа дея 
олмаймиз. Бу рукнда нашр этилган китоб-
лар ижтимоий психоаналитик, қайсидир 
маънода тарихий, сиёсий, мафкуравий 
соҳа вакиллари учун ёрдам беради. Ло-
йиҳа кейинги авлод вакиллари билан да-
вом этади. Ҳали биз билмаган, эшитмаган 
ижодкорлар бор. Биз, албатта, уларни то-
памиз ва кашф қиламиз деган умиддамиз”, 
— деди “Akademnashr” нашриёти раҳбари 
Санжар Назар.

Тақдимотнинг иккинчи қисмида меҳмон-
лар китоб муаллифларидан китобларига 
дастхат олишди ва суҳбатлашишди.

— “Akademnashr” нашриётининг “Из-
лам-2” лойиҳасидаги ижодкорлар қаторида 
бўлиш биз учун жуда катта ишонч, масъу-
лият юклайди. Бу баракали ижод қилишга, 
сўзга эътиборли бўлишга ундайди, – дейди 
ёш ижодкор Муҳаммад Юсуфхон.

Гули ИКРОМ қизи,
журналист.

ТАҚДИМОТ

“ИЗЛАМ” ЖАМЛАГАН 
ЁШ ИЖОДКОРЛАР

(“Меҳрибонлик” туркумидан)

Турналарни соғинган қалбТурналарни соғинган қалб



HURRIYAT 
2025-YIL  15-YANVAR 

CHORSHANBA88 Ê ¤ Ç Ã Ó

Îáóíà èíäåêñè: 
ÿêêà 
îáóíà÷èëàð âà 
òàøêèëîòëàð 
ó÷óí  —   233 

Ìóàññèñ: 

¤çáåêèñòîí 
Æóðíàëèñòëàð 

óþøìàñè

Ìàíçèëèìèç: 100011,  Òîøêåíò øàμðè,  Íàâîèé ê´÷àñè,  30-óé. 
Elektron manzil: gazhurriyat@mail.ru; info@uzhurriyat.uz

Ãàçåòà òàμðèðèÿò êîìïüþòåð ìàðêàçèäà òåðèëäè 
âà äèçàéíåð Ý.¨äãîðîâ òîìîíèäàí ñàμèôàëàíäè. 

Íàâáàò÷è: И.Асилбеков.  Ìóñàμμèμ: З.Ґасанова.

“Øàð³” ÍÌÀÊ áîñìàõîíàñèäà ÷îï ýòèëäè.
Áîñìàõîíà ìàíçèëè: Òîøêåíò øàμðè,  Áóþê Òóðîí ê´÷àñè,  41-óé. 

Áîø ìóμàððèð

Àáäóðàñóë ÆÓÌÀ£ÓËÎÂ

Ãàçåòà 2007 éèë 3 ÿíâàðäà ¤çáåêèñòîí Ðåñïóáëèêàñè 
Ìàòáóîò âà àõáîðîò àãåíòëèãèäà 0080  — ðà³àì áèëàí 
ð´éõàòãà îëèíãàí. 

Òåëåôîí: (71)  244-32-68,  244-32-91
Òåë-ôàêñ: (71)  244-32-80
Ðåêëàìà âà ìàðêåòèíã áґëèìè: (71)  244-32-70 

Àäàäè: 4 014  
Áóþðòìà  —  Ã-144

Òîïøèðèëиш ваіти   — 2100    
Топширилди  — 21451 2 3 4 5 6         Áàμîñè êåëèøèëãàí íàðõäà

¥àæìè 4 áîñìà òàáî³.  Áè÷èìè — À-2. 

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Йигирма биринчи аср инсониятни қатор 
муаммоларга гирифтор этди. Хусусан, иқлим 
ўзгариши, ўртача ҳароратнинг кўтарилиши, сув 
танқислиги, қурғоқчилик, яшил майдонларнинг 
қисқариб бориши, шўрланиш, яйловларнинг 
деградацияси, чўлланишга мойил ер 
майдонларининг ортиши ҳамда бошқа талай 
оқибатларни кўрсатиш мумкин. Дунёнинг 
бошқа минтақаларида бўлгани сингари, 
мамлакатимизда ҳам экологик вазият барқарор 
эмас. Табиатда биохилма-хилликни сақлаб 
қолиш ва камайиб бораётган ўсимлик, бута ва 
дарахтларни асраш, уларнинг бутунлай йўқ 
бўлиб кетишининг олдини олишни пайсалга 
солиб бўлмайди.

Яқинда Озарбайжон пойтахти Боку шаҳрида ўт-
казилган нуфузли анжуманда Президентимиз бу-
гунги кунда сиёсий, савдо-иқтисодий, сув-энерге-
тика қаторида экология, табиатни асраб-авайлаш, 
дарахтзорларни кўпайтириш долзарб вазифалар-
дан бири эканлигини айтди. Юртимизда “Яшил ма-
кон” умуммиллий лойиҳаси доирасида яшил қопла-
малар барпо этилаётган бир пайтда, чўл арчасига 
айрим кимсаларнинг нописанд муносабатда бў-
лаётгани қўлимга қалам тутқазди.

...Қизилқум саҳроси бағридаги овулда умргуза-
ронлик қилиб, сурув ортидан юрган чўпон дўстим 
бор. Яқинда у шаҳарга тушган экан. Гап орасида 
у-бу ерда сиқилиб, қисиниб кетганини, эрта тонг 
отиши асносида чўлга, қадрдон манзили томон қа-
нот чиқариб учишини айтди.

— Қўйсанг-чи, наҳотки шундай гўзал, катта ша-
ҳарда ҳам зерикиш мумкин бўлса? Чўлга бунча 
ошиқмасанг, қол, икки-уч кун дам олиб қайтарсан, 
— дедим.

— Дўстим, ҳар кимга ўз киндик қони томган 
ошёни азиз. Мени барибир саҳро бағрига чорлайве-
ради. Унинг бағрида ўсган саксовулзорлар худди қа-
лин ўрмонни эслатади. Улар менга қадрли. Аслида, 
билсанг, чўл — қўшиқ. Мен ана шу қўшиқнинг шай-
досиман.

Чиндан ҳам, чўпон дўстим айтганидек, саҳронинг 
сеҳри, сир-синоати, мўъжизаси, ажойиб ҳодисалари 
талай.

Аслида, саҳро бағрида ҳам ҳаёт қайнаб туради. 
Унинг бизу сизга номаълум сиру синоати, ғаройи-
ботлари сероб. Буларда қуёшнинг ўтли нафаси, қаҳ-
ратоннинг қаҳри, баҳорнинг серташвиш кунлари, 
ҳаёт учун астойдил кураш манзаралари, одамлар 
тақдири акс этгандай гўё.

Асрий Қизилқум ва Қорақум чўллари наботот, 
ҳайвонот оламига бойлиги билан ажралиб туради. 
Ўлкамизда ўрмон билан қопланган майдонларнинг 
каттагина қисми ана шу чўл ҳудудлари ҳиссасига 
тўғри келади. Бу ерларда саксовул, черкез, қуён-
суяк, қандим, шувоқ, нўхатак, янтоқ, илоқ ва бошқа 
ўсимликлар ўсади. Бу ўсимликлар йил мобайнида 
чорвани тўйимли озуқа билан таъминлайди.

Юртимизнинг Навоий, Бухоро, Қорақалпоғистон 
сингари минтақаларида бўлсангиз, катта-катта май-
донларда худди ўрмондек бўлиб ўсиб ётган саксо-

вулзорлар кўзга ташланади. Саксовулнинг гулла-
шини кўрсангиз, табиатнинг нақадар мўъжизакор 
эканлигини илғагандай бўласиз. Қора ва оқ рангли 
саксовулзорлар орасида юз минглаб ҳашаротлар 
макон қурган. Миллион йиллардан буён саксовул-
зорларда судралиб юрувчилар, кемирувчилар, қў-
йингки, барча жонзотлар умргузаронлик қилиб ке-
лади. Саксовул фақатгина чўл, ярим чўл, адирлик-
лардагина ўсади. Қайсидир маънода бу ўсимлик 
кўчма қумларни кучли шамол таъсиридан тўсиши 
мумкин. Қумларни михлайди. Қолаверса, чўл ҳай-
вонлари жазирама иссиқ пайтида унинг панасида 
соялайдилар. Чўл яйловларида кўкариб, қад рост-
лаган саксовулзорлар биринчидан, ҳавони тоза-
лаётган бўлса, иккинчидан, унинг илдизлари қум 
барханларининг кўчиб юриши ҳамда пайдо бўли-
шига барҳам бермоқда.

Тошкент-Қўнғирот поездида Қорақалпоғистон 

Республикасига кетаётгандим. Вагон ойнасидан 
очиқ чўлга қарадим. Шунда катта-катта майдон-
ларни эгаллаганича ўсиб ётган саксовул дарахтла-
рига кўзим тушди. Бу ўсимликни маҳаллий аҳоли 
“чўл арчаси” деб аташади. Кўпчилик биладими, 
йўқми, чўлда истиқомат қилаётган аҳолининг ак-
сарияти ана шу саксовул дарахтига қирғин келти-
раяпти. Улар аксар кўмир, газ йўқлиги учун ҳар йили 
дарахтларни қирқиб, қишга етадиган миқдорда ўтин 
тайёрлашади. Негаки, аҳоли вақтида кўмир билан 
таъминланмас экан, аҳвол доимгидай “эски тос, 
эски ҳаммом”лигича қолаверади. Кўплаб фуқаролар 
экология билан боғлиқ қонунларни яхши билмайди-
лар. Ачинарлиси, саҳродаги саксовулзорларнинг 
қирқилиши оқибатида табиат зиён кўраяпти, чорва 
озуқасиз қолаяпти.

— Йўлда келаётиб, кўзингиз тушгандир. Хўжа-
лигимизнинг барча яйловларида саксовул дарахт-
лари худди ўрмондагидек бўлиб ўсиб ётибди. Бўйи 
1,5-2 метр, танасининг диаметри 1 метргача кела-
диган ушбу ўсимликнинг яшил новдалари органик 
модда тўпланишига хизмат қилади, — деганди бун-

дан анча йил муқаддам Навоий вилояти, Конимех 
туманидаги, Абай қоракўлчилик наслчилик хўжали-
гини узоқ йиллар бошқарган, Ўзбекистонда хизмат 
кўрсатган қишлоқ хўжалиги ходими, қишлоқ хўжалик 
фанлари номзоди Мустафо Эгамқулов. — Очиғини 
айтай, чўлда саксовулнинг аҳамияти, ўрни катта. У 
аҳоли учун ўтин, чорва учун тўйимли озуқадир. Ле-
кин айрим лоқайд, бефарқ кимсаларнинг охирини 
ўйламасдан ташлаётган қадамлари қимматга ту-
шаяпти. Улар кўпинча ёзда йўлда кета туриб, чек-
кан сигаретаси қолдиғини ташқарига улоқтиришади. 
Оқибатда жазирамада қизиб турган ўт-ўлан бирдан 
лов этиб олов олади. Ёзда ана шундай ҳол икки-уч 
маротаба рўй берди. Бир амаллаб, овулдаги одам-
лар кўмагида оловни ўчириб олдик. Ахир саксовул-
зор бизнинг бойлигимиз-ку?!

Мустафо Эгамқулов куйинчаклик билан таъкидла-
ганидек, чўл, ярим чўл ҳудудларидаги яйловлар, улар-

нинг ҳаётимизда тутган ўрни, мавқеи, аҳамияти бора-
сида жамоатчилик дунёқарашини ошириш зарур.

Бир гал Яйловхўжа Усенов деган бир таниши-
миз билан Элликқалъа ҳудудидаги Қирққиз қалъа 
қолдиқларини томоша қилдик. Қалъадан чиққач, қи-
зиқ бир ҳолатга гувоҳ бўлдик. Гап шундаки, қалъа 
яқинидаги йўл бўйида тўрт-беш юк машиналари ту-
рарди. Машиналар устига баланд қилиб саксовул 
шохлари ортилган экан. Очиғи, ёш ниҳолларни кў-
риб, уларга ачиниб кетдик. Ўша куни назоратчилар 
саксовулни ноқонуний ортган еттита машина ҳай-
довчисини ушлаган эдилар.

— Билмадим, она-табиатга меҳр-муҳаббати бор 
инсон бундай номаъқул ишга қўл урмайди. Негаки, 
табиат бизнинг онамиз. Аслида, табиат бир турни 
яратиш учун неча миллион йил сарфлаганлигини 
ўйлаб кўриш керак. Шундай экан, бундай номаъқул 
ишга қўл урган кимсаларни асло кечириб бўлмайди, 
— дейди чорвадорлар сардори Яйловхўжа Усенов. 
— Яна табиат қонуни ниҳоятда шафқатсиз эканли-
гини ҳам асло ёддан чиқармаслик керак.

Афсуски, кейинги йилларда айрим кимсаларнинг 

далага ўт қўйиб юбориши натижасида бу ўсимликка 
ҳам жиддий зиён етаяпти. Ўт-ўланга қўшилиб, сак-
совулзорлар ҳам ёниб, чор-атрофни файзсиз ҳолга 
келтириб қўймоқда. Оқибатда ана шу атрофдаги 
ҳайвонот дунёсига ҳам катта зарар етаяпти. Бу да-
рахтга қушлар ин қуришади, ўнлаб турдаги жони-
ворларга макон бўлиб хизмат қилади. Шундай экан, 
саксовул дарахтларининг йўқолиб кетишига асло 
йўл қўйиб бўлмайди. Негаки, бу дарахт йўқолгудек 
бўлса, флора ва фаунага, жонзотларга жиддий зиён 
етиши мумкин.

Оролнинг қуриган тубида турибмиз. Ер тарам-
тарам бўлиб ёрилиб кетган. Сал нарида туялар 
уюри ўтлаб юрибди. Қуриган жойларда кўрганла-
римни айтай. Орол денгизининг қуриши оқибатида 
экологик нохуш вазият юз берган катта ҳудуддаги 
табиатни сақлаш, денгиз чекиниши оқибатида 
пайдо бўлган майдонларга иқлимбоп дарахт ва 

буталар экиб, қум кўчиши, заҳарли чанг-тўзонлар-
нинг ҳавога кўтарилишининг олдини олишдек му-
ҳим ишларни ўрмончилар уддалаб келаяптилар. 
Уч миллион гектарни эгаллаган Оролқумнинг нақд 
икки миллион гектари мамлакатимиз ҳудудига 
тўғри келади. Демак, бу улкан майдондаги қум кў-
чиши, чанг-тўзонларнинг осмонга кўтарилишининг 
олдини олиш зарур. Қорақалпоғистон Республи-
каси Ўрмон қўмитаси саъй-ҳаракатлари асносида 
барпо этилган саксовул, черкез, тамариксзорлар 
бир неча ўн минг гектарни ташкил этаяпти. Саксо-
вул уруғи сепилган ва қадалган майдонлардаги кў-
чатлар тезда амал олиб, кўкка бўй чўза бошлади. 
Кўчма қумлоққа саксовул кўчати ўтқазилаётгани 
кўнгилдаги иш бўлаётир. Орол денгизининг қу-
риган қисмида бир кунда тўрт фаслни эслатувчи, 
ўзгарувчан ҳаво ҳукмронлик қилади. Ана шундай 
мураккаб шароитда ҳам қорақалпоғистонлик ўр-
мончилар халқимизнинг “Биттасини кессанг, ўнта-
сини эк” деган мақолга амал қилган ҳолда тер тў-
кишаяпти. Лекин бу дарахтларни кесиб кетиш ҳо-
латлари ҳам учрайди.

Қадимда одамлар саксовул уруғи сепиб, ортидан 
қўй сурувини ҳайдашар экан. Сурув оёғига илашган 
уруғларни узоқ-узоқ манзилларгача етказсин деб. 
Натижада у ерларда ўсиб чиққан саксовул дарахти 
чорвани тўйимли озуқа билан таъминларкан. Шу 
ўринда Навоий вилояти ҳудудий жиҳатдан тўлиғича 
чўл зонасига киришини эслатиб ўтмоқчимиз. Қола-
верса, чўл экотизими жуда нозик, у ташқи таъсир-
ларга чидамсиз бўлади. Ўз-ўзини тиклаш имконияти 
эса чекланган. Шу сабабли чўл ресурсларидан фой-
даланишда омилкорлик, эҳтиёткорлик зарур.

Навоий шаҳри марказидан Сарибел қоракўлчи-
лик хўжалигигача бир юз ўттиз чақиримча масофа 
бор. Ана шу хўжаликдан ўтиб, Айдаркўлга яқинлаш-
сангиз — қалин ўрмонни эслатувчи саксовулзорлар 
бошланади. Саксовул, айниқса, Боймурод, Учтепа, 
Утемерод, Керегетов сингари ҳудудларда жуда қа-
лин ўсган. Шу боисдан маҳаллий аҳоли саксовул да-
рахтини асраб-авайлайди.

Чўлнинг кўз очирмас изғиринларига кўкрак ту-
тиб турган бу дарахтларга, кўз илғамас, интиҳосиз 
кенгликларга кўз тикиб, ана шу заминнинг бир пар-
часи эканини таъкидлаётгандай маҳзун чайқалаёт-
ган, шокилалари осилиб турган қирқ йиллик саксо-
вулларни қучиб, унинг дардини дунёга баралла айт-
гинг келади. Саксовулларнинг тақдирига бефарқ 
қарамаслик керак. Буни англаб етган бухороликлар 
йўл четларига саксовул буталарини экишни бошлаб 
юборганликларига анча бўлди.

Лекин ўрмончиларни анчадан бери оғриқли ма-
сала қийнаб келмоқда. Бепоён саҳро бағридаги ўр-
монзорлар чекиниб, саксовулзорлар қирқилиб бор-
моқда. “Чўл арчаси” вужудига болта кўтарган инсон 
боласи тиғ урмоқда. Қолаверса, кейинги йилларда 
чўл ўтлоқларининг ўзлаштирилиши, саксовул, чер-
кез, қандим, тамарикс, шувоқ турлари ва бошқа 
ўсимликлар аҳоли, чўпон-чўлиқлар томонидан 
ёқилғи сифатида ишлатилмоқда. Бу ўта долзарб 
муаммонинг моҳиятини, сабабини, чўлдаги оддий 
одамдан тортиб, идорада ўтирган мутахассисгача 
тушунмоғи, чопилаётган, ёқиб юборилаётган да-
рахтларни сақлаб қолиш учун оёққа турмоғи керак. 
Биргина ўрмончиларнинг бу улкан ва айни пайтда 
долзарб муаммони ҳал этиши мушкул. Қизилқум 
чўл яйловларининг деярли ўн миллион гектари ин-
сон ёрдамига муҳтож. Аҳвол шу зайлда кетаверса, 
армонда қоламиз. Мана, азизлар, сафарлар чоғида 
кўрган-кечирганларимни, таассуротларимни сўзлаб 
бердим. Хулоса чиқариш сиз тан.

...Қизилқум саксовулзорлари... Очиғи, у сиру си-
ноатга, ҳайратга, мўъжизага ва айни паллада ач-
чиқ-аччиқ муаммоларга тўла. Чўл бағрига атай 
экилган миллион-миллион гектарлик “чўл арчала-
ри”ни кўриб, ҳайратдан лол қоласиз. Афсуслар бўл-
синким, табиат яратган саксовул дарахтини кесиб, 
уни пуллаётган, бойлик орттираётган кимсалар ҳо-
зир ҳам учраб туради. Уларнинг бу ҳаракатларини 
жиловлаш шарт. Бундайлар бетакрор наботот ола-
мини қадрлаш лозимлигини унутган кўринишади. Бу 
ҳолни асло кечириб бўлмайди. Қолаверса, саҳро-
даги миллион-миллион гектардаги “чўл арчаси” ас-
раб қолинса, экологик фожиалар қисман бўлса ҳам 
камаярмиди?

Улуғбек ЖУМАЕВ,
журналист.

ХАВОТИР

“×¤Ë ÀÐ×ÀÑÈ”“×¤Ë ÀÐ×ÀÑÈ”  
асраб қолинадими?асраб қолинадими?

Шу кунларда мамлакатимиз 
адабий жамоатчилиги улуғ ўзбек 
адиби, академик Мусо Тошмуҳаммад 
ўғли Ойбек таваллудининг 120 
йиллигини кенг нишонламоқда. 
Сана муносабати билан ёзувчининг 
невараси, Тошкентдаги Ойбек давлат 
мемориал уй-музейи директори Ойнур 
Тошмуҳаммедова билан мулоқотда 
бўлдик.

— Ойнур опа, мазкур музейнинг таш-
кил этилишида кимлар бош-қош бўлиш-
ган?

— Ойбек уй-музейи 1985 йилда адиб-
нинг 80 йиллиги муносабати билан очил-
ган. Музейнинг ташкил этилишида ёзув-
чининг турмуш ўртоғи, кимёгар олима 
Зарифа Саидносирова катта хизмат қил-
ганлар. Бу даргоҳда 1940 йилдан 1968 
йилгача, яъни ҳаётининг сўнгги дақиқала-
рига қадар буюк ўзбек адиби ва жамоат 
арбоби Мусо Тошмуҳаммад ўғли Ойбек 
яшаб, ижод қилганлар. Ойбек ҳали ҳаёт 
чоғидаёқ эл-юрт ўртасида нафақат буюк 
адиб, балки буюк инсон сифатида машҳур 
бўлгани учун ҳам, халқона ибора билан 
айтганда, етти ёшдан етмиш ёшгача бўл-
ган тошкентликлар, пойтахтимизга яқин ва 
олис юртлардан келган адабиёт мухлис-
лари шу хонадонга келиб, ўзбек адабиёти-
нинг бу порлоқ сиймосини зиёрат қилишни 
ўзлари учун фахр деб ҳисоблаганлар. 
Москва ва Киев, Тбилиси ва Боку, Олмаота 
ва Ашхобод сингари шаҳарлардан келган 
атоқли ёзувчилар, таржимонлар ва ада-
биётшунос олимлар эса бу хонадонда Ой-
бек билан бўлиб ўтган суҳбатларни ҳаёт-
ларининг унутилмас дақиқалари сифатида 
ёд этишган.

— Адиб, аслида, бу ерда туғилмаган 
шекилли, шундайми?

— Ҳа, шундай. Аслида, Ойбек 1905 йил 
10 январда Тошкент шаҳрининг Гавкуш 
маҳалласида дунёга келган. Бу маҳалла 
ҳозирги Ўзбек Миллий академик драма 
театрининг биноси ўрнида жойлашган эди. 
Бўлажак адиб тор ва илон изи янглиғ эг-

ри-бугри кўчалардан иборат маҳалладаги 
ғариб бир оилада туғилганлиги учун таъ-
лим ва тарбия техникумининг ётоқхона-
сида яшаб ўқиган. Оила қурганидан ке-
йин эса Тошкентнинг тўртинчи даҳасида, 
ижара уйларда умр кечирган. Ниҳоят, 1940 
йили давлат фан ва маданият ходимла-
рига ҳам ер тақсимлаб бера бошлаганида, 
унга-да 600 квадрат метрлик ер олиш на-
сиб этган. Уй қад кўтарган машаққатли 
йилларда ҳали ҳамма иморатлар қурилиб, 
йўлу йўлаклар аниқ қиёфа касб этмаган 
эди. Шу туфайли кўча “Проектная” — “Ло-
йиҳа” кўчаси деб аталган. Ҳозир шу кўчага 
“Ифтихор-1” номи берилган. Агар шу кўча 
бўйлаб уч-тўрт дақиқа юрсангиз, 26-уй ке-
лади. Катта дарвозанинг сўл тарафидаги 
деворга буюк ўзбек адиби Ойбекнинг 1940-
1968 йилларда шу уйда истиқомат қилган-
лиги ҳақида лавҳа осилган.

— Келинг, энди бизни музей ҳақи-
даги айрим маълумотлар билан таниш-
тирсангиз.

— 1940-1941 йилларда қурилган 5 хо-
нали бинодан адибнинг ҳаёт ва ижод йў-
лини акс эттирувчи экспозиция ўрин ол-
ган. Ташриф буюрувчилар катта дарво-
задан ўтиб, ичкарига кирганларидан сўнг, 
сўл томондаги бир замонлар айвон бўлиб 
хизмат қилган хонада Ойбек уй-музейи-
нинг экспозицияси билан танишадилар. 5 
хонадан иборат бу қисмга кираверишда, 
ўнг томонда мўъжазгина бир хона бор. У 
адибнинг рафиқаси, биринчи ўзбек рассом 
қизи ва биринчи ўзбек кимёгар олимаси 
Зарифа Саидносирова ва унинг отаси — 
машҳур маърифатпарвар ва тадбиркор 
Саидносир Миржалиловга бағишланган. 
Бу хонадан чиққанингиздан кейин, наза-
римизда, Зарифахоним сизни Ойбекнинг 
болалик ва ёшлик даври билан таништи-
рувчи хонага бошлагандек бўлади. Мана, 
ХХ аср бошларидаги Тошкент кўриниши, 
адибнинг ўша даврга оид суратлари, у таҳ-
сил олган билим юртининг домла ва та-
лабалари, илк шеърларининг қўлёзма ва 
босма нусхалари; Ойбек ижодининг шакл-
ланишига таъсир кўрсатган шоирлар ва 

уларнинг китоблари. Хона деразасидаги 
витраждан эса Ойбекнинг илҳом париси 
Ой Тошкент осмонидан мўралаб туради.

— Ойбекни нима учун қоралашган, 
ишдан ҳайдашган?

— Бу саволингизга музейнинг иккинчи 
хонасидан жавоб топасиз. Чунки у сизни 
Ойбекнинг 30-40 йиллардаги ҳаёти ва 
ижоди билан ошно этади. У шу йилларда 
Навоий ва Пушкин ижод булоқларидан 
ҳовучлаб сув ичди. Навоийга бағишлаб 
шеър ва илмий мақолалар ёзди, Пушкин-
нинг “Евгений Онегин” шеърий романини 
биринчи бўлиб Ўрта Осиё халқларидан 
бирининг тилига таржима қилди. 1937 йил-
нинг даҳшатли қатағон бўрони гурлаганда, 
у Туркистон Мухторияти ҳукуматининг ха-
зиначиси С.Миржалиловнинг куёви сифа-
тида қораланиб, Ёзувчилар уюшмасидан 
ҳам, Тил ва адабиёт институтидан ҳам 
ҳайдалди. Шундай хатарли замонда, ои-
ласи билан гоҳо-гоҳо бир бурда нонга зор 
бўлиб яшаганига қарамай, “Қутлуғ қон” ро-
манини яратди. 

— Бу ерда адибга совға қилинган су-
ратлар, китоблар ҳам бор экан...

— Дарҳақиқат, шундай. Мана, мисол 
учун, девордаги расмлардан биридан 
ўзбек снайпери сизга қараб туради. Бу 
рангли расмни жангчи рассом ишлаган. 
Ойбек 1942 йил охири — 1943 йил бош-
ларида Москва бўсағаларида жон олиб, 
жон бераётган ўзбек жангчилари ҳузурига 
борганида, бу суратни унга 96 нафар не-
мисни ер тишлатган азамат ўзбек йигити 
совға қилган. Снайперлик милтиғига “100” 
рақамини ёзишга улгурмай ҳалок бўлган 
бу жангчи адибнинг “Қуёш қораймас” ро-
манидаги Бектемир образини яратишига 
туртки берган. Оиласини хавотирга солиб, 
фронт сўқмоқларида бехат-бенишон қо-
либ кетган адиб 1943 йил мартининг сўнгги 
кунларида ярим кечаси озиб-тўзиб келга-
нида, “Бемаҳалда болаларимни уйғотиб, 
безовта қилиб қўймай”, деб шу сурат ёни-
даги деразани аста чертган... “Фронт бўй-
лаб”, “Оловли йўллар” китоблари билан 
бирга лях тилида ёзилган мана бу шеър-

лар китоби чехословакиялик шоир Ондра 
Лисагорскийнинг урушдан кейин Ойбекка 
миннатдорлик ҳис-туйғуларини изғор қи-
либ юборган совғаси. Уруш йилларида ўз-
бек юртидан паноҳ топган Анна Ахматова, 
Алексей Толстой, Александр Дейч, Соло-
мон Михоэлс, Владимир Луговской син-
гари ўнлаб рус ёзувчилари ва санъаткор-
лари қатори, у ҳам Ойбекнинг меҳр-му-
ҳаббатидан баҳраманд бўлган. Ойбек шу 
йилларда уларнинг асарларини ўзбек ти-
лига таржима қилиш ва уларга бир пиёла 
чой бериш билан кифояланиб қолмай, 
Дейч билан бирга Навоий тўғрисида рус 
тилида китоб ёзди, Михоэлс билан бирга 
“Маҳмуд Торобий” операсини яратди. Бу 
операга украин композитори Олесь Чишко 
мусиқа басталади. Ана шу ижодий ҳамкор-
лик мевалари ҳам шу хонада ўз бўйини та-
ратиб турибди.

— “Навоий” романининг йиртилган 
бир нусхасига кўзим тушди. Шу ҳақда 
икки оғиз...

— Учинчи залдаги экспозиция марка-
зида Навоий мавзуи туради. Ойбекнинг 
улуғ шоир ҳақидаги ўлмас асари гарчанд 
уруш йилларида ёзиб тугалланган бўл-
са-да, унинг халқаро эътибор ва шуҳ-
рат қозониши урушдан кейинги даврга 
оид. Нуфузли давлат мукофотига сазо-
вор бўлган бу асар турли хорижий тил-
ларга таржима қилиниб, жаҳон халқлари-
нинг улуғ ўзбек ёзувчиси билан яқиндан 
танишишларида муҳим аҳамиятга молик 
бўлди. Шу хонага кирган ташрифчи “На-
воий” романининг тиканли симлар ор-
тида турган йиртилган-ямалган бир нус-
хасига эътибор бермай қолмайди. Бу — 
собиқ ўзбек ҳарбий асирларининг Ойбек 
уй-музейига совғаси. Совет давлати раҳ-
барларининг қўпол хатоси билан заиф-
лаштирилган қизил армия урушнинг 
дастлабки йилларида кўплаб шаҳарлар 
билан бирга бутун бошли дивизияларни 
ҳам душманга бой берган. Уруш тугаши 
билан кечаги асирлар энди советлар то-
монидан қамоққа олиниб, “Ватан хоин-
лари” деб эълон қилинган. Урушнинг 

сўнгги кунларида “Навоий” романини 
ўқиб, уни кўзига суртган собиқ асирлар-
дан бири китобни ўзи билан бирга лагер-
ма-лагерь олиб юрган, назоратчилар ки-
тобни отиб-улоқтириб ташлаганларига 
қарамай, уни дўстлари билан бирга кўз 
қорачиғидек сақлаган. Ҳаётбахш ғоялар 
билан суғорилган, ҳар бир лавҳасидан 
ўзбек диёри шабадалари эсиб турган бу 
роман уларга руҳий мадад ва куч берган.

— Мазкур асар туфайли улуғ адиб 
инсультга йўлиққан дейишади. Шу 
ростми?

— Афсуски, шундай. 50-йиллар авва-
лида бошланган қатағоннинг янги тўлқини 
Ойбекни ҳам ўз гирдобига торта бошлади. 
“Танқидчилар” ҳатто “Навоий” романи-
дан ҳам сиёсий хатоларни излаб топади-
лар. Экспозициядаги газета мақолалари, 
суратлар, ҳужжатлар сизга шу ҳақда нақл 
қилади. Буюк адибнинг оёқлари остидаги 
замин кундан-кунга ўпирила бошлайди. 
Шундай изтиробли, азоб-уқубатли кунлар-
нинг бирида у инсульт хасталигига дучор 
бўлади. Тили сўзлаш, қўли ишлаш қувва-
тини йўқотади. Зарифахоним шу йилларда 
бутун кучини Ойбекни қайта оёққа қўйишга 
қаратди. Ойбек Хитойга даволаниш учун 
борганида мана бу ёғоч қиличларни хитой 
шифокорлари беришган. У шу қиличлар 
билан қўл мускулларини ҳаракатга келти-
ришга уринган. Ойбек 1951 йил апрелидан 
1968 йилда вафот этгунига қадар қарийб 
ўз қўли билан ёза олмади. Аммо у қийна-
либ бўлса-да, бир оз гапира бошлагач, За-
рифахоним ишдан қайтганидан кейин унга 
айтиб туриш йўли билан “Қуёш қораймас”, 
“Улуғ йўл” романлари, “Нур қидириб”, “Бо-
лалик хотираларим”, “Бола Алишер” қис-
саларини, “Даврим жароҳати”, “Гули ва 

Навоий” ва бошқа достону шеърларини 
яратди.

— Зарифа Саидносирова кимёгар 
олима бўлишдан ташқари яхшигина су-
ратлар ҳам чизган эканлар...

— Мана, ниҳоят, “Ойбек абадияти” 
деб аталган тўртинчи зал. Бу ерда адиб-
нинг ўзбек ва рус тилларидаги кўп жилд-
лик нашрлари, шунингдек, айрим асар-
ларининг сўнгги йилларда хорижда нашр 
қилинган нусхаларидан ташқари сиз қизиқ-
қан саволга ҳам жавоб бор. Бундан таш-
қари, адибнинг тасвири туширилган, гў-
зал мисралари битилган сопол ва чинни 
идишлар, мисдан ишланган буюмлар... 
Ойбекка бағишланган бадиий, илмий ва 
илмий-оммабоп асарлар... Ҳовлининг ши-
молий тарафидаги бинода эса мемориал 
хоналар: меҳмонхона, ижодхона (биринчи 
қаватда), Зарифа Саидносированинг хо-
наси ва ётоқхона (иккинчи қаватда) жой-
лашган. Иккинчи қаватга даҳлиздаги ёғоч 
зиналар оша, деворлардаги А.Циглинцев 
ишлаган гравюраларни томоша қилиб, чи-
қилади. Хонанинг бир чеккасида — моль-
берт. У Ўзбекистон халқ рассоми Ўрол 
Тансиқбоевдан ёдгорлик. Шу хона девор-
ларидаги мойбўёқ билан ишланган табиат 
манзараларини Зарифахоним умрининг 
сўнгги йилларида ўз қўллари билан иш-
лаганлар. Ойбек адабий меросини ўрга-
ниш ишини янги босқичга кўтариш мақса-
дида ойбекшунос олимлар ва ёш адабиёт-
шуносларнинг адиб архивида ишлашлари 
учун бу ерда ҳамма шароит яратилган.

— Мазмунли ва қизиқарли суҳбатингиз 
учун ташаккур!

